
 КАЛОМИ ПЕШВО

Модарону бонувони арљманд ва 
хоњарони азиз!

Ба ифтихори Рўзи модар, ки 
дар оѓози фасли зебои бањор фаро 
мерасад, тамоми модарону бону-
вони муњтарам ва хоњарону дух-
тарони азизро самимона табрик 
мегўям ва ба њар яки онњо, пеш 
аз њама, саломатї, хушбахтї ва 
рўзгори осуда орзу менамоям.

Модар ягона мављуди мушфиќу 
ѓамхор ва мунису мењрубонест, 
ки ба фарзанд њаёт мебахшад, ба 
ў сухан гуфтану роњ рафтанро ёд 
медињад, ўро тарбия мекунад ва 
дар раванди тарбия дар ќалби 
фарзанди худ эњсоси муњаббату 
самимият, некиву накукорї ва 
инсондўстиро ба вуљуд меоварад, 
барои босаводу соњибмаърифат 
ва соњиби касбу њунар шудани 
нури чашмонаш саъю талош ме-
намояд.

Яъне модар барои ташакку-
ли маънавии фарзанд шабонарўз 
зањмат мекашад, тамоми умри 
худро бо ѓаму шодии ў сипарї ме-
намояд ва њамеша дар орзуи хуш-
бахтии фарзандаш аст.

Модар то ваќте ки дар ќайди 
њаёт аст, фарзанд барояш мис-
ли њамон тифлаки азизу ширини 
дирўза аст: ўро навозишу эњтиёт 
мекунад ва њаргиз намехоњад, ки 
доѓи фарзандашро бинад.

Ба ибораи дигар, модар фар-

занди худро бо тамоми вуљудаш 
дўст медорад, зеро фарзанд маъ-
нои њастии ў ба њисоб меравад.

Аз ин рў, модар барои њар 
як шахс нињоят азизу гиромї ва 
муќаддастарин инсон мебошад.

Мањз ба хотири њамин фази-
лату зањматњои модар бузургони 
адабу фарњанг аз замонњои ќадим 
то имрўз дар осорашон мењру 
муњаббат ва матонату садоќати 
ўро ситоиш мекунанд.

Воќеан, тамоми бузургону 
фарзонањои оламро модар ба дунё 
оварда, ба мартабањои оламшу-
мул расонидааст.

Вале мехоњам як нуктаи 
муњимро иброз намоям: њар 
ќадаре ки бузургон модарро сито-
иш накунанд ва ба њар андозае, ки 
мо хизмати модарро ба љо наова-
рем, ранљи бедорхобї ва зањмати 
њатто барои як фарзанд кашидаи 
ўро љуброн карда наметавонем.

Мо њамеша ифтихор мекунем, 
ки модарону бонувони кишвари 
мо бо мењрубониву самимият ва 
њунармандиву маърифати балан-
ди худ мањбуби дилњо мебошанд.

Модари тољик дар тўли 
таърихи чандинњазорсолаи 
халќамон садњо ва њазорон фар-
зандони фарзонаву донишманд, 
љоннисору ќањрамон, далеру 
љасур, љавонмарду диловар ва 
ватандўсту ватанпарварро ба 

дунё овардааст, онњоро тарбия 
карда, ба камол расонидааст 
ва барои хизмат ба мардум ва 
љомеаи башарї дуои нек дода-
аст.

Сањми модарони тољик имрўз 
низ дар тарбияи фарзандони бо-
нангу номус ва ватандўсту ватан-
параст бузург мебошад.

Фарзандони тарбиякардаи мо-
дари тољик њоло бо зањмати бу-
нёдкорона ва ташаббусњои созан-
даашон давлати соњибистиќлол ва 
Ватани аљдодиамонро обод карда, 
маќому манзалати Тољикистони 
соњибихтиёрро торафт баланд 
бардошта истодаанд.

Мо њамеша ба неруи созан-
даи занону бонувони ватандўсту 
ободгари кишвар такя меку-
нем ва наќши онњоро дар усту-
вор гардонидани оила, тарбияи 
шоистаи фарзандони баодобу 
соњибмаърифат, инчунин, зањмату 
талошњои пайгиронаи онњоро дар 
рушди мамлакат басо арзишманд 
мешуморем.

Ман дар Паёми навбатии худ 
ба фаъолияти занону бонувон 
дар тамоми соњањои њаёти љомеаи 
кишвар бањои баланд дода, сањми 
арзандаашонро дар таъмини пеш-
рафти давлат, ободии Ватан ва 
сулњу субот махсус таъкид наму-
дам.

Имрўз мо бо ќаноатмандї ме-
тавонем гўем, ки тайи сї соли 
истиќлоли давлатї занону бону-
вони мо дар њамаи соњањо баро-
бари мардон хизмат карда исто-
даанд.

Њамчунин, бояд гуфт, ки сањми 
бонувону занон дар тарбияи нас-
ли солим, танзими расму ойинњо 
ва муќовимат ба ифротгароиву 
хурофотпарастї басо арзишманд 
мебошад.

Дар Паёми имсолаи Роњбари 
давлат ба маќомоти марбута су-
пориш дода шуд, ки бо маќсади 
дастгирии минбаъдаи занону бо-
нувон «Стратегияи миллии фа-
ъолгардонии наќши занон дар 
Љумњурии Тољикистон барои 
солњои 2021 – 2030» ва наќшаи 
амалисозии онро барои солњои 

2021 – 2025 тањия ва амалї намо-
янд.

Бовар дорам, ки бо ќабул ва 
иљрои санадњои мазкур маќоми 
занону бонувон дар љомеаи мо 
боз њам тањким меёбад.

Тавсеа бахшидан ба раванди 
иштироки занону бонувон дар 
рушди иќтисодии кишвар, зиёд 
кардани њаљми грантњои Пре-
зиденти Љумњурии Тољикистон 
ва људо намудани ќарзњои им-
тиёзнок барои занону бонувони 
соњибкор аз љумлаи чорабинињое 
мебошанд, ки имрўз аз љониби 
Њукумати мамлакат амалї шуда 
истодаанд.

Инчунин, бо маќсади таъ-
мин намудани рушди минбаъдаи 
њунарњои мардумї ва корњои 
хонагї дар самти ташкил карда-
ни корхонањои хурду миёна ва 
ба ин восита баланд бардоштани 
сатњи зиндагии занону бонувон ва 
оилањои камбизоат андешидани 
чорањои мушаххас ба наќша ги-
рифта шудаанд.

Дар таълиму тарбияи нав-
расону љавонон, аз љумла, 
љавондухтарони мо имрўз дар ба-
робари соњиби касбу њунар наму-
дани онњо ба њаёти мустаќилона 
омода кардан, омўзонидани 
ахлоќи њамида, маърифати 
оиладорї ва њунари кадбонугї 
масъалањои муњимтарин ба шу-
мор мераванд.

Бо эътимоди комил изњор ме-
дорам, ки модарону бонувони 
азизи мо рисолати худро дар ин 
самт низ бо камоли масъулият 
иљро мекунанд.

Мо Рўзи Модарро њар сол дар 
рўзњои нахустини фарорасии фас-
ли бањор ва дар арафаи љашни 
бузургтарину ќадимтарини мил-
лиамон – Наврўз, ки њоло маќоми 
байналмилалї гирифтааст, љашн 
мегирем.

Дар остонаи ин љашн бори 
дигар таъкид менамоям, ки 
Тољикистон на танњо ватани 
Наврўз, балки Сада, Тиргон, 
Мењргон ва дигар љашну ойинњое 
мебошад, ки дар ташаккул, њифз 
ва ба наслњои минбаъда ба мерос 

гузоштани онњо занону модарони 
мо сањми арзишманд доранд.

Ва боиси ифтихор аст, ки акса-
ри занону модарон ва духтарону 
хоњарони мо имрўз ба Наврўз, 
ойину анъанањо ва арзишњои неки 
миллї арљ мегузоранд.

Вобаста ба ин, ба њар фарди 
бонангу номус, махсусан, ба навра-
сону љавонон хотиррасон месозам, 
ки падару модарон ва бонувону 
хоњаронро дар њама њолат эњтиром 
намоянд, нисбат ба онњо њамеша 
мењрубону дилсўз бошанд, изза-
ту њурмати калонсолонро ба љой 
оваранд ва дуои неки онњоро ги-
ранд.

Хотирнишон месозам, ки ин 
меъёр, яъне масъулияти фарзан-
дон барои нигоњубин ва таъми-
ноти иљтимоии падару модар дар 
Конститутсияи мамлакат дарљ 
гардидааст.

Мо бояд ањли љомеа ва фарзан-
дони худро њамеша ба роњи рост 
ва барои њифзи истиќлолу озодї, 
амнияти давлат ва љомеа, њимояи 
сулњу оромї, суботи сиёсї, 
вањдати миллї ва тањкими пояњои 
давлатдории миллиамон њидоят 
намоем.

Бовар дорам, ки модарону 
занони муњтарам ва бонувону 
хоњарони азизи мо минбаъд низ 
барои тарбияи наслњои ояндасо-
зу ободгари халќамон, тањкими 
оила, ба хотири рушди давлат ва 
ободии Ватан зањмат мекашанд 
ва љашни бузурги миллї – сисо-
лагии истиќлоли давлатиро бо 
дастовардњои сазовор истиќбол 
мегиранд.

Бори дигар тамоми модарону 
бонувони азиз ва хоњарону духта-
рони гиромиро ба ифтихори Рўзи 
модар табрик гуфта, ба њар яки 
онњо хонаи обод, бахту иќболи 
нек, файзу баракат ва дар њаёти 
оилавї мењру муњаббати самимї 
орзу менамоям.

Љашн муборак бошад, модарону 
бонувони азиз!

President.tj

Модарон неруи ободгари љомеа мебошанд
Паёми шодбошии Президенти Љумњурии Тољикистон, Пешвои миллат, муњтарам Эмомалї Рањмон ба муносибати Рўзи модар

                                                                     Б.Рассел

Президенти Љумњурии Тољикистон, муњтарам Эмомалї Рањмон дар 14-умин Саммити Созмони њамкории иќтисодї (ЭКО) иштирок намуданд.

ДАСТОВАРД
ДАР ПАРТАВИ ПАЁМ  ПЕШРАФТ

Ин нуктаи сурурбахш дар оѓози Паёми 
навини Президенти љумњурї, Пешвои 

миллат, муњтарам Эмомалї Рањмон ба 
Маљлиси Олии кишвар садо дод ва њамагон 
онро самимона пазируфтанд.

Паёми нимсолаи Сарвари кишвар 
нисбат ба Паёмњои солњои ќаблї боз њам 
фарогиртару муњтавоманд ва дорои тањлилу 
баррасињои амиќу даќиќ буд. Ваќте ки 
дар љумњурї тартибу низом љорист, ваќте 
ки дар мамлакат сиёсати дурандешонаву 
хирадмандона роњандозї шудааст, ваќте 
ки мардум ањлу тифоќанд, ваќте ки њисси 
ватандўстиву ифтихори миллї боло 
рафтааст, њељ монеае наметавонад боиси 
таназзули иќтисодиёту иљтимоиёт шавад, 
зеро неруи вањдату њамдилї ва дўстиву 
рафоќат тавонову заволнопазир аст. Аз 
ин љост, ки Пешвои миллат дар ќисмати 
аввали Паём иброз доштанд: «Пайомадњои 
пандемия ба иќтисодиёти кишварњои љањон, 
аз љумла, ба рушди иќтисоди миллї, буљети 
давлатї, гардиши савдои хориљї, ќурби 
асъори миллї, инчунин, ба фаъолияти 
корхонањои саноативу муассисањои 
хизматрасонии мо низ таъсири манфии 
худро расонида истодаанд. Яъне мо соли 
2020 дар вазъияти бошиддати иќтисодию 
молиявии љањонї фаъолият карда, бо вуљуди 
мушкилоти пешомада, љињати пешгирї 
намудани пайомадњои буњрон ва њифзи 
амнияти иќтисодии мамлакат як ќатор 
чорањои  фавриро роњандозї кардем». Ба 
воќеияти ин гуфтањо њамаи мо, шањрвандони 
кишвар, шоњидем. Дар њаќиќат, соли 2020 
чун дар тамоми дунё дар Тољикистон низ 
мушкилоти зиёде арзи њастї карданд. Бо 
вуљуди ин, дар натиљаи корагарии омилњое, 
ки дар боло гуфтем, дар Тољикистон дар 
самти бењтар намудани  сатњу сифати 
зиндагонии ањолї тамоюлњои мусбат нигоњ 
дошта шуданд ва чунонки дар Паём иттилоъ 
дода шуд, «Иќтисодиёти кишвар дар соли 
2020-ум 4,5 фоиз афзоиш ёфта, њаљми маљмўи 
мањсулоти дохилї ба 82,5 миллиард сомонї 
баробар гардид».

Дар соли сипаригашта, њамчунин, дар 
таърихи давлатдории миллии тољикон боз 
чанд тадбири дигари мондагору ибратбахшу 
пуршукўњ амалї карда шуданд. Дар ин сол 
љашнњои 5500-солагии Саразми бостонї 
ва 700-солагии Камоли Хуљандї дар 
заминаи ќарори созмони бонуфузи љањонї 
–ЮНЕСКО ба таври хотирмону рангин 
таљлил гардиданд.

Ба њукми анъана ва дар мутобиќат ба 
сиёсати маорифпарваронаю фарњангдўстонаи 
Сарвари кишварамон имсол низ як ќисмати 
муњими Паём ба масъалањои иљтимої, аз 
љумла, илму маориф бахшида шуд. Пешвои 
миллат дар ин мавзўъ бо таваљљуњи махсус 
ва бо ќаноатмандї аз љараёнњои созандаву 
пешбар сухан гуфтанду ва зимнан арз доштанд: 
«Соли гузашта дар кишвар 157 муассисаи 
тањсилоти миёнаи умумї, ибтидої, миёнаи 
касбї ва синфхонаи иловагї барои 63000 
љойи нишаст бунёд ва ба истифода супорида 
шуданд» ва њамзамон иброз намуданд: «мо 
барои бењтар кардани сатњу сифати таълим 
дар њамаи зинањои тањсилот бояд тамоми 
шароити заруриро муњайё карда, дар ин 
раванд масъулияти падару модар, ањли љомеа 
ва омўзгоронро боз њам баланд бардорем». 
Воќеан њам, комёбињои кишвар дар соњаи 
маориф илњомбахшу рўњбаландсозандаанд ва 

ањли таълиму тарбияро ба фаъолияти бештар 
њидоят менамоянд. Умуман, соњаи маориф дар 
њаёти њар як мамлакат наќши бузург ва муассир 
дорад ва омили муњимтарини шукуфоии 
имрўзу фардои љумњурї мебошад. Замони 
мо, ки ба он тараќќию пешрафти босуръату 
бовусъати илму техника хос аст, пайваста 
боло бурдани сатњи таълиму тарбияро таќозо 
дорад. Мо давлати соњибистиќлолу озоду 
мустаќил дорем ва бояд бар он бикўшем, ки 
ин давлат њамќадами кишварњои рушдёфта 
бошад, дар сафи мамлакатњои олам љойгоњи 
арзандаи худро дарёбад. Барои ин, махсусан, 
омодасозии љавонони ояндасози миллат, 
мутахассисони созгор ба меъёрњои љањонї 
омили мењварї мебошад. Наќши илму 
техника дар љањони муосир њамвора боло 
меравад. Пешвои миллат, муњтарам Эмомалї 
Рањмон ин махсусияти замонро амиќ дарк 
намудаанд ва аз ин љост, ки дар мувофиќату 
мутобиќат ба он мунтазам тадбирљўињо 
мекунанд. Як тадбири муњиму калидї дар 
ин самт эълони Бистсолаи омўзиш ва рушди 
фанњои табиатшиносї, даќиќ ва риёзї дар 
соњаи илму маориф мебошад, ки солњои 2020-
2040-ро фаро мегирад. 

Дар татбиќи њадафи ин тадбири созандаву 
дурандешона ва ватандўстона ањли маориф 
бештар масъуланд ва аз мушоњидањо бар 
меояд, ки пас аз эълони бистсолаи мазкур 
сатњу сифати таълими фанњои даќиќу табиї 
дар тамоми мактабњои љумњурї хеле боло 
рафтааст. Кабинетњои таълимї вобаста 
ба фанњои мазкур ба таври мукаммал 
љињозонида шуданд, омўзгорони дахлдор аз 
такмили ихтисос гузаштанд ва доир ба ин 
фанњо як силсила дастурњои илмию методї 
рўи даст омаданд. Теъдоди зиёди њамоишњои 
машваратии омўзгорони фанњои даќиќ, ки 
дар тамоми манотиќи љумњурї баргузор 
карда шуданд, ба такмили сатњи таълими 
фанњои мазкур мусоидат карданд. Инак, мо 
дар Паёми  навини Пешвои миллат шоњиди 
боз як иќдоми тоза дар таќвияти тадбири  
мазкур-Бистсолаи омўзиш ва рушди фанњои 
табиатшиносї, даќиќ ва риёзї дар соњаи 
илму маориф гардидем. Боз њам бо ибтикори 
Сарвари кишвар ба хотири бештар аз ин ба 
омўзиши илмњои риёзиву даќиќ ва табиї 
љалб кардани наврасону љавонон, олимону 
муњаќќиќон ва устодону омўзгорон зимни 
Паём дастур дода шуд, ки минбаъд њамасола 
озмуни љумњуриявї зери унвони «Илм - 
фурўѓи маърифат» баргузор карда шавад. 
Президенти муњтарами љумњуриамон изњори 
умедворї ва боварї карданд, ки тавассути 
ин озмун истеъдодњои наврасу љавон донишу  
мањорати худро санљида, дар оянда барои 
пешрафти илмњои риёзиву даќиќ ва табиї 
наќши арзишманд мегузоранд.

Дар воќеъ, силсилаи озмунњо, махсусан, 
озмуни  љумњуриявии «Фурўѓи субњи доної 
китоб аст» дар њаёти ањли кишвар таѓйироти 
куллии мусбї  ба вуљуд оварданд ва боиси боз 
њам боло рафтани сатњи донишу маърифат ва 
фарњанги њамагон гардиданд. Хушбахтона, 
дар ин озмунњо неруи асосї мактабиён 
мебошанд ва фаъолияти онњо дар озмунњо 
сол то сол такмил меёбад. Чунонки дар 
Паём ба Маљлиси Олї зикр гардид, њадафи 
Роњбари давлат аз ин ташаббусњо, пеш аз 
њама, такмили сатњи саводу маърифатнокии 
мардум ва дар навбати аввал, наврасону 
љавонон, таќвияти њисси миллї, ватандўстиву 
ватанпарварї, њувияти миллї, арљгузорї ва 
омўхтани забон, таърих, фарњанги бостонии 
тољикон, тавсеаи доираи донишу љањонбинии 
илмиву техникї ва рушди илмњои даќиќу 
табиї дар кишвар мебошад. Дар Паём, 
њамчунин, вобаста ба масоили забономўзии 
насли наврас,  соњиб шудани љавонон ба 
касбу њунарњо, азхудкунии мањорати кор 
бо технологияи муосир ва монанди инњо 
суханони рањнамою њидоятгар иброз дошта 
шуданд, ки бояд дар мадди назари ањли 
маориф бошанд.

Дилором САЪДУЛЛОЕВА,
директори мактаби №20-и

ноњияи Шоњмансур

Масъулиятафзои ањли маорифи кишвар
Барои њар яки мо, шањрвандони 
Тољикистони азиз, боиси ифтихору 
сарфарозист, ки кишварамон тадриљан 
ва бомаром пеш меравад, обо-
ду зеботар мешавад. Махсусан, ба 
истиќболи љашни пуршарафи миллат-
30-солагии Истиќлоли давлатии 
Тољикистон созандагию бунёдкорї дар 
саросари мамлакат вусъати тоза пай-
до кардаву мардумро рўњияи баланде 
фаро гирифтааст. 

Соли 2021 љашну тантанањои 
зиёди таърихию сиёсї дар 
пай дорад ва  муњимтарину 
барљастатарини онњо таљлили 
30-солагии Истиќлоли давлатии 
љумњурї ба шумор меравад. 

Ќадамњои устуворона

Воќеан, агар ба марњалањои руш-
ду пешрафти соњањои гуногуни 

хољагии халќи кишвар назар кунем, 
мушоњида мекунем, ки тўли 30 сол 
бо роњбарии хирадмандонаи Асос-

гузори сулњу вањдати миллї-Пешвои 
миллат, Президенти мамлакат, 
муњтарам Эмомалї Рањмон корњои 
зиёде анљом дода шуданд, ки лоиќи 
тањсин ва ифтихори мардуми тољик 
мебошад. Ман њамчун собиќадори 
соњаи маориф хеле хуб дар ёд до-
рам, ки бо шурўи љанги бемаънии 
шањрвандї фољеањои гўшношуниде 
ба сари кишвару миллати тољик ома-
данд. Аммо мањз бо сиёсати одило-
нае, ки муњтарам Эмомалї Рањмон 
њамчун Сарвари давлат роњандозї 
карданд, пеши роњи љанг гирифта 
шуд ва корњои созандагию ободкорї 
дар кишвар батадриљ равнаќу ривољ 
ёфтанд. Таваљљуњи Роњбари кишвар-
ро, ќабл аз њама, соњаи маориф ба 
сифати тарбиятдињандаи насли нави 
ояндасоз ба худ љалб намуд. Њамагон 
дар ёд дорем, ки баъди воќеањои маъ-
лум мактабњо дар чї вазъи мушкиле 
ќарор доштанд. Аксари омўзгорон 
ба сабаби сари ваќт пардохт нагар-
дидани маош ва шароити вазнини  
зиндагї мактабњоро  тарк карда, ба 
мардикорї машѓул гардиданд ва ё 
ба Россия ба муњољирати мењнатї 
рафтанд. Дар чунин вазъи сангин 
рањбарияти мамлакат кўшиш ба харљ 
дод, ки таълиму тарбияро ба маљрои 
муќаррарї равона намуда, маќоми 
муаллимро њамчун шахси мењварї 
дар соњаи маориф баланд бардо-
ранд. Ба вуљуд овардани маорифи 
миллї, тањияи наќшаю барномањои 
таълимии созгор ба замони муосир, 
таълифи китобњои дарсии љавобгў ба 
воќеияти кишвари соњибистиќлол, 
такмилу бозомўзии мутахассисони 
љавон, таъмини муассисањои таълимї 
бо омўзгорон, бунёди таълимгоњњои 
нав, ба роњ мондани сабку шевањои 
судманди таълимї ва амсоли инњо аз 
вазифањои аввалиндараља дар назди 
Њукумат ва Давлат ба шумор мераф-
танд. Боиси хушњолист, ки марњала 
ба марњала ин вазифањо њалли мус-
бати худро ёфта, муаллимон ба 
мактаб баргаштанд ва таълиму тар-
бия ба сатњи сифатан нав бардошта 
шуд. Албатта, амалї намудани ин 
корњо ваќту маблаѓ талаб мекард. 
Вале аз рўзњои аввал Пешвои мил-
лат, Президенти мамлакат, муњтарам 
Эмомалї эълон намуданд, ки маориф 
соњаи афзалиятнок дониста шуда, 
сутуни асосии љомеа саводу дониш 

мањсуб меёбад. Зина ба зина олимону 
педагогњои маъруфи тољик ба тањќиќу 
тањлили равандњои миллии тањсилот 
пардохта, китобу монография ва 
рисолањои илмию назариявї ва мето-
дии дархўри арзишњои миллиро таъ-
лиф ва пешнињоди омўзгорону усто-
дон намуданд. Дар зинаи тањсилоти 
ибтидої ислоњоту дигаргунињо ба 
роњ монда шуда, аз љониби оли-
мон таълими њамгиро пешнињод, 
дастгирї ва амалї гардид. Гузаш-
тан ба таълими њамгиро, маънои аз 
методу шакл ва низоми  ќолабию 

анъанавии  тањсилот, ки  то замо-
ни соњибистиќлолии кишвар роиљ 
буд, даст кашидан ва боз намудани 
равзанањоро ба сўйи озодандешї 
ва такомулу рушди тафаккуру 
зењни хонандагон дар мадди назар 
дошт. Хушбахтона, усули таълими 
њамгиро, бо вуљуди монеањои сунъї 
дар муассисањои таълимї татбиќ ёфт 
ва самараи нек ба бор овард. Маъ-
лум аст, ки соњаи маориф серпањлу 
буда, аз зинањои гуногун иборат аст. 
Яке аз тадбирњое, ки дар роњи савод-
нок намудани насли наврас ба амал 
бароварда шуд, компютеркунонии 
мактабњо ва ба ин васила, вусъат бах-
шидани раванди инноватсионии таъ-
лим ба њисоб мерафт. Замон таќозо 
мекард, ки хонандагони мактабњо бо 
донишњои техникї мусаллањ гардида, 
бо истифода аз компютеру тахтањои 
электронї ва видеопроекторњо 
љањонбинию тафаккури худро тако-
мул бахшанд. Дар ин замина, зарурат 
пеш омад, ки заминаи моддию тех-
никии муассисањои таълимии киш-
вар, хусусан, кабинетњои таълимї ва 
озмоишгоњњои фаннї бењтар карда 
шавад. Дар амал татбиќ намудани  
донишњои андўхтаи  назариявї аз 
фанњои даќиќу бунёдї талаби айём 
буд. Дар ин самт аз љониби Вазорати 
маориф ва илми љумњурї бо дастги-
рии Њукумати кишвар барномањои 
зиёди давлатї ќабул ва иљро гарди-
данд. Дар баробари забони давлатї, 
омўзишу аз худ кардани забонњои 
хориљї (ба хусус, англисию русї) 
яке аз мушкилоте мањсуб меёфт, 
ки Сарвари давлат ба он диќќати 
њамаљониба зоњир  менамуданд. Во-
баста ба ин масъала низ барномаи 
махсуси давлатї ќабул шудааст, 
ки дар он роњњои ба њадаф расидан 
љињати омўзиши густурдаи забонњои 
хориљї ба таври мушаххас ифода ёф-
тааст.

Дар воќеъ, тамоми иќдому 
кўшишњои роњбарияти давлат ба 
он нигаронида шудааст, ки насли 
наврас ва љавонон бештару бењтар 
ба омўзишу мутолиа фаро гириф-
та шуда, бањри пешрафту тараќќии 
кишвар саъю талош намоянд.

Комилшоњ МАЊМУДОВ,
собиќадори маориф,

ноњияи Варзоб



«Омўзгор»
№ 10, 11 марти

соли 2021 3 Чизе хастакунандатар ва бењудатар аз гумону шубња нест.
Б.Рассел

Аввалин бастањои бењтарин ваксина дар љањон — AstraZeneca ба Тољикистон ворид карда шуд.

ПАЁМИ ЊАФТА
 ЊАМКОРЇ ЉАМЪБАСТ

 МАДАД ДАСТГИРЇ

Ятимон дастгирї  
ёфтанд Осон нагиред

СМРМ: вохўрии шарикони рушд

Ободї њамеша аз худи 
инсон, аз ботину сириш-
таш оѓоз мегирад. То си-
ришт обод нагардад, диёр 
обод намешавад. Ваќте 
кўдак ин мафњумро ба 
василаи донишу маъри-
фат дарк мекунад, ин худ 
аллакай тарбия аст, дарки 
ин нукта бо ватандорї 
рабт мегирад. 

Комёбињои хонандагони пойтахт

4 - уми марти соли љорї дар 
маљлисгоњи Вазорати маориф 
ва илми Љумњурии Тољикистон 
вохўрии шарикони рушд барои 
дастгирии татбиќи “Страте-
гияи миллии рушди маорифи 
Љумњурии Тољикистон барои 
давраи то соли 2030” баргу-
зор гардид, ки дар он таъмини 
маблаѓгузории давлатї ва ди-
гар пањлуњои амалигардонии 
ин санад мавриди баррасию 
муњокима ќарор дода шуд.

Дар вохўрии мазкур Нуралї  
Собирзода - муовини вазири 
маориф ва илм, Алберто Бян-
коли - мудири шуъбаи маори-
фи намояндагии ЮНИСЕФ 
дар Тољикистон, Саодат Бозо-
рова-сардори маорифи Бонки 
умумиљањонї ва як ќатор намо-
яндагони Вазорати маориф ва 
илм ва шарикони рушд ширкат 
варзиданд.

Муовини вазир Нуралї  
Собирзода аз њамкорињои 
мутаќобилан судманд  дар 
соњаи маориф ва илм ба ша-
рикони рушд изњори сипос на-
муда, иброз дошт, ки Страте-
гияи миллии  рушди маориф  
ба бартариятњои инкишофи 
иљтимоию иќтисодии Љумњурии 
Тољикистон, ки дар Стратеги-
яи миллии рушди Љумњурии 
Тољикистон барои то соли 
2030 инъикос ёфтаанд, такя 
карда ба маќсад ва вазифањои 
Њадафњои рушди устувор (ЊРУ) 
мутобиќат мекунад. Вазифањои 

банаќшагирии стратегї аз му-
айян кардани чорабинињо ва 
масъалањо дар чорчўбаи руш-
ди васеи иљтимоию иќтисодии 
минбаъда иборат мебошад. 

Ќайд гардид, ки  дар раф-

ти татбиќи Стратегия ва бо 
маќсади ба даст овардани ни-
шондоди самараноки амали-
шавии он, Вазорати маориф ва 
илми Љумњурии Тољикистон ба 
дастгирии њамаљонибаи шари-
кони рушд, ки аз ёрии техникї 
ва молиявї иборат аст, ниёз 
дорад. Бинобар ин, моро зарур 
аст, ки њамкорињоро густариш 
дода, љињати маблаѓгузории 
самтњои афзалиятноки соња фи-
кру андешањои хеш ва наќшањои 
њамкориро баён намоем.

Б. Музаффарзода - сардори 
раёсати иќтисод, банаќшагирї 
дар соњаи маориф оид ба 
сарчашмањои маблаѓгузорї, 
натиљањои дарозмуддат, 
харољоти наќшаи миёнамуњлати 

солњои 2021-2023, вазъияти 
маблаѓгузории соњаи маориф ва 
илм дар соли 2011-2021, наќшаи 
дурнамо ва сањми шарико-
ни рушд дар амалигардонии 
наќшаву њадафњои дарпешисто-
да ибрози андеша намуд. 

Шарикони рушд масъа-
лаи бењтар намудани  сатњу 
сифати тањсилот дар зинањои 
томактабї, ибтидої, миёна 
ва умумиро мавриди баррасї 
ќарор дода, пешнињодњои худро 
дар ин самт ироа намуданд.

Дар мактаб - интерна-
ти  ноњияи Шањритус 

81 нафар кўдаки ятим ва 
кўдакон аз оилањои кам-
бизоат ба таълиму тарбия 
фаро гирифта шудаанд. Онњо 
њамеша тањти ѓамхорињои 
пайвастаи Њукумати љумњурї 
ќарор дошта, худро хушбахт 
мењисобанд.

Дар арафаи љашни Наврўзи 
бостонї аз љониби вазорат 
барои ошхонаи мактаб-ин-
тернат 400 дона чойнику пиё-
ла, косаи чинї ва дигар ашёи 
наву замонавї туњфа гардид. 
Њамчунин, аз тарафи вазора-
ти номбурда барои гарм нигоњ 
доштани хобгоњ ва рафъи 
мушкилињои мањдудияти 
ќувваи барќ дар фасли сармо 
мактаб-интернат бо як транс-
форматори наву замонавии 
дизелї таъмин карда шуд. 

Дар аввали соли љорї бо-
шад, раиси вилояти Хатлон 
Ќурбон Њакимзода барои 
њамаи тарбиятгирандагони 
мактаб-интернат либосњои 
гарми ягонаи мактабї ва пой-
афзол,  3 адад компютер, 3 
адад телевизори пластикї ва 3 
адад бухории замонавии барќї 
туњфа намуд.

Аъзам БОБОЕВ,
рўзноманигор

Аз ин љост, ки донишу са-
води хуб дар њаёти одам 

бояд мавќеи аввалиндараља 
дошта бошад. Аз ин љост, ки 
њамаи дастоварду муваффаќият 
бо илму дониш пайванд аст ва 
њам хишти аввали ободиву со-
зандагиро дар мактаб мегузо-
ранд, яъне то ин фањмиш дар 
зењну ботини кўдак љойгузин 
нагардад, ба муваффаќияту 
созандагї набояд умед баст. 
Дар ин маврид таълиму тарбия 
пайванди ногусастанї пайдо 
мекунанд.   Агар одам имрўз низ 
сайёрае дар кайњон кашф куна-
ду дар таки уќёнус манзиле би-
созад, пеш аз њама, боз хизмати 
мактабу маориф аст ва воќеияту 
њаќиќат њам – хоњем нахоњем, 
њамин аст: “Њељ кас аз пеши худ 
чизе нашуд...”. 

Селу сангу тўфону заминлар-
за офат аст, офати бузург аст, 
вале бузургтарин офат нодонию 
бесаводї аст. Љоњилу бесавод 
барои њар гуна љомеа  мушки-
лу монеа эљод мекунанд. Мањз 
њамин чиз ањли маорифро во-

дор менамояд, ки пайи босаво-
ду донишманд шудани фарзан-
дони миллати тољик пайваста 
талош намояд. Албатта, наќши 
њалкунандаро омўзгор мебозад, 
агар ин шахсият рисолаташро 
дуруст анљом набахшад, саъю 
талошамон бенатиља мемо-

над. Аммо фикр мекунам, ки 
омўзгорони сарфарози мо ин 
вазифаи асосии худро хуб дарк 
кардаанд ва дар тарбияву таъ-
лими фарзандони мардум сањми 
босазо гузошта истодаанд. Дар 
ин маврид, агар такрор шавад 
њам, зикр кардан зарур аст, ки 
зањмати омўзгор дар таълиму 
тарбияи шогирдон беќиёсу бе-
бадал аст, яъне барои дониш-
манд шудани кўдакони мо устод 
наќши калидї дорад. Омўзгорї 
касби басе сангину тоќатшикан 
мебошад, инро танњо касе 
мефањмад, ки худ омўзгор буда-

аст. Барои он ки фарзандамон 
сайёранишину оламгир шавад, 
чї ќадар нерую тавон масраф 
мегардад, чї ќадар асабњо ха-
роб мегарданд, чї ќадар ин-
сон сактаи дилу чї ќадар азобу 
шабзиндадорињо паси сар ме-
шаванд. Мењвари њамаи саъю 

талош фарзанди мост. Фарзан-
ди мо – кўдаке, ки по ба остонаи 
мактаб мегузорад, мисоли фа-
ришта поку бегуноњ аст, вай аз 
макру фиребу найранг фарсахњо 
дур аст. Ба ин хотир, мо – ањли 
маориф њуќуќе надорем, ки ин 
фариштаро бифиребем, ба чаш-
ми фарзанди худ хок бипошем ё 
худ, агар асли гапро гўем, шо-
гирду фарзанди бесавод ба воя 
расонем. Аз ин љо ањли маориф 
њуќуќи маънавии суст кор кар-
дану ба натиљае нарасиданро 
надоранд, чаро ки бо фарзан-
ди худ, бо фарзанди мардум, 

бо фарзанди Ватан – бо ояндаи 
Тољикистон кор мебаранд. Ба-
такрор гуфтааму мегўям, ки ма-
орифчиён бори басе вазнину ми-
ёншикан бар дўш доранд. Хуш 
ба њолашон, ки ин дўшборро 
бо ќадамњои устувор ба ман-
зил бурда истодаанд... Аз ин љо, 
агар бефањму бедарде ба сўйи 
мардуми маориф санги мало-
мат партояд, ростї, ба кас хеле 
алам мекунад. Хаёл мекунї, ки 
ба ќавле, гањвораи ин одамон аз 
осмон афтодааст... 

Аљобат он љост, ки ин афрод 
низ замоне остонаи мактабро 
зер кардаанду пеши соњибназаре 
таълим гирифтаанд. Ва баъди 
чанд сол мактабро хатм карда-
анд. Бисёре аз баракати устоду 
шарофати маориф ба љое ра-
сидаанд. Љойи афсўс ин аст, ки 
санги маломатро ба сўйи мак-
табу маориф мањз онњо партоб 
мекунанд. Лекин боке нест, зеро 
одат ин аст, ки дарахти мева-
дорро санг мезананд, надида-
ам, ки сўйи ар – ар њатто кулўхе 
њаво дода бошанд. 

Албатта, љое, ки кор бошад, 
камбуде пайдо мегардад. Боз 
таъсири манфии он ба кўдак 
мерасад. Сифати тањсилот 
њам њама љо якгуна нест, вале 
муњимаш ин аст, ки фарзандони 
мо бесавод намонанд. Мо дида 
истодаем, ки ањли маориф барои 
таълиму тарбияи шогирдони 
босаводу хуштарбия њамарўза 
кору пайкор мекунанд. Умед 
аст, ки ањли маориф дар ин ро-
сто тавфиќ меёбад. 

Љ. УЛФАТШОЕВ, 
шањри Хоруѓ

Дар литсейи №3 барои 
хонандагони болаёќати 

шањри Душанбе маросими 
љоизасупорї ба ѓолибони даври 
сеюми (шањрї) олимпиадањои 
фаннии хонандагони 
муассисањои таълимии шањри 
Душанбе баргузор гардид.

Иттилоъ дода шуд, ки дар 
олимпиадањои фаннии имсола 
аз 13 фанни таълимї дар маљмўъ 
3017 нафар хонанда ширкат вар-
зиданд. Аз љумла, 382 нафар дар 
олимпиадаи даставии наврасон 

(синфњои 5-6), 528 нафар дар 
олимпиадаи даставии наврасон 
(барои синфњои 7-8), 991 нафар 
дар олимпиадаи анъанавии хо-
нандагони муассисањои таъли-
мии шањри Душанбе (синфњои 9 
ва 10), 589 нафар дар олимпиадаи 
номии хонандагони муассисањои 
таълимии шањр (синфи 11), 345 
нафар дар даври интихобии 
олимпиадаи даставии хонанда-
гон барои синфњои 9-10, 81 на-
фар дар олимпиадаи «Spelling 
Bee», 73 нафар дар олимпиадаи 
шоњмот, 48 нафар дар олимпиа-
даи даставии «Истеъдод» ишти-
рок ва сабќат намуданд.

Аз 3017 нафар хонандагони 
муассисањои таълимии шањр дар 
9 олимпиадаи фаннї 817 нафар 
њамчун ѓолиб дар соли 2021 до-
ниста шуданд. Аз ин шумора 339 
нафар хонандагони муассисањои 
тањсилоти миёнаи умумї ва 418 
нафар дигар хонандагони лит-
сейю гимназияњои пойтахт ба 
њисоб мераванд.

Дар даври шањрии олимпиа-
да дар байни ноњияњои пойтахт 

хонандагони муассисањои таъ-
лимии ноњияи Сино бо ба даст 
овардани 351 љойи ифтињорї дар 
маќоми аввал, ноњияи Фирдавсї 
бо ба даст овардани 171 љой 
дар маќоми дуюм, ноњияи 
Шоњмансур бо 158 љой дар 
маќоми сеюм ва ноњияи Исмоили 
Сомонї бо 137 љой дар маќоми 
чорум мавќеъ гирифтанд.

Имсол бори нахуст дар 
љумњурї олимпиадаи даста-
вии «Истеъдод» бахшида ба 
«Бистсолаи рушди фанњои 

табиатшиносї, даќиќ ва риёзї 
дар соњаи илму маориф» гузаро-
нида шуд. Дар он хонандагони 
синфњои 7-11 иштирок намуданд. 
Хамагї 48 нафар хонанда дар 
сабќат ширкат варзиданд. 

Дар рўзи љоизасупорї 163 на-
фар хонандаи синфњои 11 бо ме-
далу диплом ва ифтихорномањои 
сардори сарраёсати маорифи 
шањри Душанбе ва Маркази руш-
ди истеъдодњо ќадрдонї карда 
шуданд. Ба 12 нафар ѓолиби олим-
пиадаи «Spelling Bee» ва 12 нафар 
ѓолиби олимпиадаи «Истеъдод» 
медал, диплом, ифтихорномањо 
супорида шуданд.

Дар анљоми љоизасупорї муо-
вини раиси шањр Мавсума Муинї 
ѓолибонро табрику тањният гуф-
та, њамчунин, ба омўзгороне, ки 
дар тайёр кардани хонандагон 
ба олимпиадањо њиссаи арзан-
даи худро гузоштанд, аз номи 
Маќомоти иљроияи њокимияти 
давлатии шањри Душанбе арзи 
сипос намуд.

Тураќул ЉУМЪАЕВ,
собиќадори соњаи маориф

Виљдон дарандаест, ки  дилро пора мекунад.
                                                         А.С.Пушкин

Дар ноњияи Љайњун комплекси агросаноатї ба фаъолият оѓоз намуд.

Муассисаи давлатии таълимии 
“Коллељи тиббии шањри Кўлоб 
ба номи Рањмонзода Рањматулло 
Азиз” яке аз калонтарин 
муассисањои тањсилоти миёнаи 
касбї дар Љумњурии Тољикистон 
ба шумор меравад.  

Дар таърихи муосири ватанамон ин нукта собит шуда-
аст, ки гурўњњои ифротгаро барои бастани дањони журна-
листи асил ва њаќиќатнигор “тадбирњо” меандешанд, то 
ин ки воќеият ва махсусан, симоњои хашину манфурашон 
ошкор нагарданд. 

Пирўзї бар неруи ањриманї

 ВОКУНИШ  ШАМЪИ ХОТИРА

ФАЪОЛИЯТ

 КЎДАКИСТОН

4

Ислоњи камбудињо ваќт ва 
маблаѓ металабад

То ранљ набарї…

Дар оѓўши “Боѓчаи тиллої”

РАВЗАНА

Айни замон коллељ дорои 4 
бинои таълимї, як хобгоњ 

барои 350 нафар, ташхисгоњњои 
таълимї-лабораторї, Маркази 
таълимї-истењсолии дорусозї, Мар-
кази таълимї - табобатии стома-
тология бо устохонаи дандонсозї, 
Маркази омўзиши малакањои амалии 
њамширагї, 97 кабинети таълимї, 3 
синфхонаи компютерї, майдончаи 
варзишї, толори варзишї, 
маљлисгоњ барои 110 нафар 
мебошад. 

Бањри бењтар намудани 
заминаи моддию техникии 
коллељ аз оѓози сол 2 адад ка-
бинети ташхисї-лабораторї, 
12 адад синфхонаи тањхонаи 
бинои асосї, нуќтањои тиббї 
ва 6 адад синфхонаи бинои 
асосї, маљлигоњ, бинои таъли-
мии №3 аз таъмири фарогирї 
бароварда шуда, бо мизу курсї 
ва дигар васоити таълимї 
муљањњаз гардонида шуданд. 

Айни замон сохтмони би-
нои хобгоњ барои донишљўён 
иборат аз 9 ошёна барои 700 
нафар идома дорад. 

Дар давоми таътили тобисто-
на ошёнањои якум, дуюм ва сеюми 
хобгоњи коллељ аз таъмири фарогир 
бароварда шуда, бо рахти хоб таъмин 
карда шуданд. 

Дар соли 2020 13 нафар омўзгор 
дар заминаи филиали Донишкадаи 
љумњуриявии такмили ихтисос ва 
бозомўзии касбии кормандони соњаи 
маориф дар шањри Кўлоб ва 23 нафар 
дар заминаи Донишкадаи такмили их-
тисоси кормандони соњаи тандурустї 
аз курсњои такмили ихтисос гузаш-
танд.

Айни замон дар коллељ аз рўи 7 
ихтисос мутахассисон омода кар-
да мешаванд: кори табобатї, кори 
момодоягї, кори њамширагї, кори 
дандонсозї, кори фарматсевтї; 
корњои тиббї – ташхисї ва корњои 
тиббї-профилактикї.

Давоми соли 2020 бањри бењтар на-
мудани раванди таълим ба коллељ 34 
адад компютер, 15 адад принтер, 7 
адад проектор ва тахтањои электронї 
харидорї карда шудаанд. Айни замон 
шумораи компютерњо дар коллељ 172, 
принтер 37 адад, тахтаи электронї ва 
проекторњои мултимедї 14 ададро 
ташкил медињад. 

Бо маќсади ѓанї гардонидани за-
хираи китобхона соли 2020 1984 адад 
китоби фаннї харидорї карда шуд. 
Айни замон дар китобхонаи коллељ 
18 773 адад китоб мављуд аст.

Дар коллељ китобхонаи электронї 
низ ташкил карда шудааст, ки он бо 
10 адад компютер ва 1 адад принтер 
таъмин мебошад. 

Дар коллељ бо маќсади бењтар на-
мудани раванди машѓулиятњои амалї 
якчанд маркази таълимї-табобатї 
ва таълимию истењсолї таъсис дода 

шудаанд. Аз љумла, маркази таъли-
мии ташхиси лабораторї, маркази 
таълимї-табобатии стоматология, 
маркази омўзиши малакањои амалї 
ва маркази таълимї-истењсолии 
дорусозї. Марказњои мазкур бо ќадри 
имкон бо лавозимоти аёнї ва васои-
ти техникї муљањњаз гардонида шуда, 
дар онњо машѓулиятњои амалї ба роњ 
монда шудаанд. 

Соли 2020 коллељро 1352 нафар, аз 
љумла, 525 (39%) тариќи буљавї ва 827 
(61%) тариќи шартномавї хатм наму-
даанд. 

Таълими амалї ва 
таљрибаомўзињои донишљўён дар 30 
муассисаи тиббию профилактикї ва 
фарматсевтии шањрию минтаќавї, 
ки дар онњо 46 адад кабинет барои 

машѓулиятгузаронии донишљўёни 
коллељ људо карда шудааст, гузарони-
да мешаванд. 

 Роњбарияти коллељ ба наќша ги-
рифтааст, ки давра ба давра корњои 
зеринро анљом бидињад: 

1. Бо омўзгорони тахассусї таъмин 
намудани коллељ;

2. Баланд бардоштани сатњи тахас-
суснокии омўзгорон;

3. Ба анљом расонидани сохтмони 
хобгоњ барои 700 нафар донишљў;

4. Таъмини китобхона бо китобњои 
таълимї;

5. Бо компютеру дигар таљњизотњои 
электронии чопї, тахтањои электронї 
таъмин намудани њамаи кафедрањо ва 
толорњои лексионї;

6.	 Пурзўр намудани пояи 
моддї-техникии марказњои таълимї-
табобатї ва таълимї-истењсолї;

7. Вусъат додани корњои илмї-
тадќиќотї ва таълимї-методии 
омўзгорон;

8.	 Мунтазам баланд бардошта-
ни сифати таълиму тарбия, малакаву 
мањоратомўзии касбии донишљўён 
тибќи стандартњои байналмилалї;

9. Кушодани лабораторияњои кли-
никию биокимиёї бо таљњизоти муо-
сир;

10. Тасдиќи лоињаи сохтмонии 
бинои нави таълимї ва дармонгоњи 
наздиколлељї;

11. Бо аёният, муляжњо ва реактивњо 
таъмин намудани машѓулиятњои 
ќабликлиникї ва амалї;

12.	 Пурзўр намудани заминањои 
таљрибаомўзии донишљўён дар 
њамкорї бо муассисањои тандурустии 
муќими шањри Кўлоб.

З.АЗИЗЗОДА,
директори коллељи тиббии 

шањри Кўлоб 

Вокуниш ба маќолаи “Камбудињоро ислоњ бояд кард”–и 
Шариф Абдулњамид, ки дар њафтаномаи “Омўзгор” аз 14 

январи соли 2021, №2 (12278) ба нашр расидааст. 
Тањќиру тавњин, лату 

кўб ва њатто террори 
журналистони асил, ки аз 
воќеият ва њаќиќат дифоъ 
намуда, бар зидди хушкан-
дешию таассуби мазњабї 
мубориза мебаранд, аз 
махсусиятњои фаъолияти 
созмонњои ифротї ва хусу-
сан ташкилоти террористии 
нањзатї буда ва њаст.

Ќатлу озор ва террори 

журналистон як методи маъ-
мули муборизаи неруњои 
экстремистии нањзатист. 
Мисолњои зинда ва гўё 
аз ќатлу фишори нањзатї 
алайњи рўзноманигорон зи-
ёданд. Яке аз ќурбониёни 
террори нањзатї - журнали-
сти забардаст, нексиришт 
ва ватандўст Зайниддин 
Муњиддинов мебошад.

Журналисти боистеъдо-
ду асили тољик Зайниддин 
Муњиддинов 15 – уми ян-
вари соли 1950 дар дењаи 
Саройи ноњияи Файзобод 
ба дунё омадааст. Аз ово-
ни мактабхонї ба касби 
журналистї дил баста буд 
ва эљод мекард. Баъд аз 
хатми донишгоњ њаёту фа-
ъолияти худро ба пешаи 
журналистї бахшид. Фа-
ъолияти ў воќеъбинона 
буда, њамеша барои инъ-
икоси њаќиќат ва танта-
наи адолат кўшиш мекард. 
Хислатњои неки инсонї, кас-

бияти баланд ва адолатљўию 
њаќиќатнигориаш буд, ки 
Зайниддин Муњиддиновро 
ба вазифаи пурмасъулияти 
сармуњаррири њафтаномаи 
«Насими айём» таъйин кар-
да буданд ва то лањзаи охи-
рини умраш дар ин вазифа 
ба мардум хизмат мекард.

Ў ба сифати 
рўзноманигор он матоли-
беро дар матбуот мунта-

шир месохт, ки аз воќеияти 
рўзгору зиндагии миллї 
бармеомад. Вай дар робита 
бо масъалањои муњимтарини 
сиёсї, иљтимої, фарњангї, 
иќтисодї ва соири муш-
килоти мардумї гузори-
шу мусоњибањо ва мато-
либу маќолањои љолиби 
публитсистї интишор ме-
дод. 

Мубориза бо неруњои 
тахрибкор, мутаассиб ва 

хурофотї, ки ибтидои 
солњои навадуми асри 
бист барои рўйи даст ги-
рифтани ќудрати сиёсию 
низомї фурсатшуморї ме-
карданд, аз авлавиятњои 
кори рўзноманигорї, 
сиёсї ва фарњангии ин 
рўзноманигори асил ба шу-
мор мерафт. Зайниддин 
Муњиддинов 14-уми марти 
соли 1995 аз љониби дастаи 
ќотилони аъзои ТТЭ ЊНИ 
аз хонааш ба таври зўрї ба-
роварда, дар соњили дарё бо 
истифода аз силоњи оташ-
фишон ба њалокат расонида 
шудааст. Маълум аст, ки ин 
амали нангини террористо-

ни нањзатї бо супориши бе-
воситаи саркардаи хунхору 
худхоњашон содир шудааст. 

Бо ќатли ин журнали-
сти варзида ва миллатдўст 
ќотилони хиёнаткори 
нањзатї мехостанд, ки тар-
су њаросро дар љомеа, хусу-
сан, дар байни зиёиён љой 
кунанд ва мардумро тањти 
тасаллут ќарор бидињанд. 
Вале хато карданд. Зеро 
рўњи бебок ва созандаи 
миллати тољик оќибат бар 
љањлу хурофот пирўз гар-
дид. Мардуми тољик бар ин 
неруи ањриманї ѓолиб омад. 
Садњо журналисту зиёии ди-
гари тољик ба майдон ома-
данд, корномаи Зайниддин 
Муњиддиновро идома до-
данд ва дар муќовимат бо 
ифротиёни нањзатї пирўз 
гардиданд. 

Субњиддин ЗИЁЕВ,
ходими пешбари илмии 

АМИТ, номзади
илмњои филология

Мањмадї Њалимов пас аз 
хатми  муассисаи тањсилоти 
миёнаи умумии  раќами 10-и 
ноњияи Файзобод соли  1973 
ба факултаи  забон ва ада-
биёти тољики  Донишка-
даи  омўзгории  Кўлоб до-
хил шуда,  соли  1977 онро 
бомуваффаќият хатм кард ва 
бо роњхати донишгоњ ба кор 
ба ноњияи Файзобод фири-
стода шуд. Шуъбаи  маори-
фи ноњия ўро ба муассисаи  
тањсилоти миёнаи умумии  
раќами  27 ба њайси  омўзгори  
забон ва адабиёти тољик ба 
кор фиристод.

Фаъолияти  назарраси  пе-

дагогии М.Њалимовро ба 
назар гирифта, соли  1982 
ўро муовини  директор оид 
ба корњои таълими макта-
би  раќами 27 таъйин кар-
данд, ки  вай то соли 1992 
дар ин вазифа фаъолият  на-
муд. Солњои  1993 - 1994 дар 
муассисањои тањсилоти ми-
ёнаи умумии раќамњои 50 
ва 10 дар вазифаи  директор 
кор кард. Бояд зикр кард, ки  
дар  давоми  фаъолияти  ко-

риаш шогирдони М.Њалимов 
дар олимпиадањои забон ва 
адабиёти тољик дар сатњи 
минтаќавию љумњуриявї иш-
тирок карда, сазовори  љойњои  
намоён гардидаанд. Шо-
гирдони Мањмадї Њалимов 
имрўзњо дар муассисањои 
таълимии ноњияи Файзобод 
њамчун омўзгор кору фаъоли-
ят  доранд, яъне идомабахши 
кори устоди арљманди  хе-
шанд. 

Њокими САФАР, 
ноњияи Файзобод

Муассисаи давлатии тањсилоти томак-
табии раќами 8-и шањри Норак гар-

чанде он њанўз соли 1975 бунёд гардида,барои  
таълиму тарбияи 100 нафар тарбиятгиранда 
пешбинї шудааст,баъдтар тавассути сохтани 
ду бинои иловагї имкониятњо барои фароги-
рии бештари кўдакон фароњам оварда шуд.

Ба иттилои мудири муассиса Фотима 
Таѓойбекова, алњол дар муассиса 150 нафар 
кўдаки  2-7 сола дар 5 гурўњ ба таълиму тарбия 
фаро гирифта шудаанд. 

- Ба ѓайр аз машѓулиятњои пурмазмуну 

дарсњои иловагї, дар фаслњои бањору тоби-
стон мо кўдаконро барои тамошою саёњат 
ба мавзеъњои зебои табиию таърихї, боѓи 
фарњангї – фароѓатї, осорхонаи таърихї 
- кишваршиносї, НБО-и Норак мебарем, - 
гуфт дар суњбат мудири муассиса Фотима 
Таѓойбекова.

Инчунин, барои гузаронидани 
машѓулиятњои варзишї дар дохили бинои му-
ассиса толори зебою барњаво мављуд аст.

Аъзам БОБОЕВ,
рўзноманигор

Р.S. Кормандони  њафтаномаи «Омўзгор» омўзгори 
собиќадор ва њамкори доимии нашрия Њокими Сафарро  ба 
муносибати Рўзи матбуот табрику шодбош гуфта, ба ў дар 
фаъолияти педагогию  рўзноманигорияш барору комёбињо 
хоњонанд. 

Нигоштањои бархе аз мутахассисон оид ба Методологияи на-
виштани барномаву китобњои дарсї водорам намуд, ки дар ин 
хусус фикру андешањои хешро иброз дорам. Зеро камина дар 
даврони Шўравї беш аз дањ сол мураттиби барномаи фанни 
адабиёт барои синфњои 5 - 11 ва 40 сол мураттиби китоби 
дарсї будам. 

ПЕШНИЊОД
 МИНБАРИ МУТАХАССИС

“Методология” дастури амал аст

Дар њаќиќат,  аксаран бар-
нома ва китоби дарсии як дав-
раи љомеа ба давраи дигар 
мувофиќат ва мутобиќат нахоњад 
кард ва њар як муаллиф новоба-
ста аз он ки барои кадом зина 
китоби таълимї менависад, пеш 
аз њама, инро бояд дар назар 
дошта бошад. Иќдоми неке, ки 
дар солњои аввали истиќлол аз 
љониби Вазорати маориф ва илм, 
Пажўњишгоњи рушди маориф 
ба миён омад, таљдиду бознига-
рии низоми таълим ва таълифи 
китобњои дарсї буд. Албатта, 
дар њамон солњо иљрои ин амал 
кори сањлу осон набуд. Бо вуљуди 
ин, бисёр муаллифон аз бањри 
њаќќи ќаламу дигар омилњо гу-
зашта, ин кори мушкилу сангин-
ро ба хотири љомеаро аз илму до-
ниш бањравар намудан  ба сомон 
расониданд.

    Дар њамин айём бо таќозои 
замон бояд барномаи фанни ада-
биёти тољик барои мактабњои 
тањсилоти умумї аз нав таљдиди 
назар мегардид. Бо супориши 
Вазорати маориф ва илм чанд 
олими варзидаи Донишгоњи 
миллї ба иљрои ин амали хайр 
ва басо мушкил камар бастанд. 
Онњо љавњари асосии хазинаи 
фарњангии адабиёти тољикро аз 
ќадим то имрўз дар барномаи 
адабиёти тољик барои синфњои 
5 - 11 бо тартиб љой доданд. 
Муаллифони китобњои дарсиро 
даъват карда, ба навиштани он 
њидоят намуданд. Барнома муд-
дате дар муњокимаи умум низ 
ќарор дошт ва таќризњои мусбат 
њам гирифт. Баъзе муаллифон бо 
сабабњои гуногун аз навиштани 
китоби дарсї даст кашиданд. Бар 
ивази онњо дигар олимон асосан 
аз мактабњои олї даъват карда 
шуданд. Амали хайре ба анљом 
расид ва он барномаву китобњои 
дарсї ба талаботи њамонваќтаи 
љомеа созгор буданд. Ва имрўз, 
чунон ки муаллифони “Методо-
логия” зикр намудаанд, “муалли-
фон баъзе фикру афкори бегона 
ва матнњои ба ѓояњои миллию 
худшиносї номутобиќро ворид 
сохтаанд.”Дар њаќиќат, таљрибаи 
чандсолаи таълиму тарбия собит 
намуд, ки бар асари саросемагї 
дар барномаи адабиёти тољик 
маводе роњ ёфтаанд, ки ќобили 
таълим нестанд ва хонандаро ба 
гумроњї ва мавњумї мебаранд. 
Барнома аз норасоињои љиддии 
зерин иборат аст:

1. Дар зинаи синфњои миёна 
(5 – 7) шумораи нињоят зиёди 
адибон интихоб гардида, љой 
дода шудаанд, ки ин њам ба му-
аллим њам ба хонанда душворї 
пеш меоварад. Пас аз њар ду соат 
омўзиши њаёту эљодиёти адиби 
наверо пешкаши шогирд кардан 
чї њољат аст?! Китоби дарсї эн-
сиклопедия нест. Дигар ин ки 
њадаф дар ин синфњо таълими  
хониши ифоданоки матнњои ман-
зум ва мансур аст, на донистану 
дар ёд нигоњ доштани садњо адиб. 

2. Дар барнома баъзе адибо-
не шомил гардидаанд, ки осори 
онњо танњо аз таърифу тавсифу 
мадњу санои шоњон, тамаъ  ва 

асбоби маишату нишасти онњо 
иборат аст. Ин асарњо ба хонанда 
ягон ѓизои маънавї дода намета-
вонанд. 

3. Дар барнома  ашъори ади-
боне низ интихоб гардидаанд, ки 
мавзўи осори онњо аз шикояту 
нодорї ва бечорагї, камбаѓалї 
ва ќашшоќї, ноумедї ва яъс, 
тарки ёру диёр ва манзилу аёл 
иборат аст. Масалан, “Рафтем аз 
диёри ту бо дидаи пуроб,” “Ан-
дар ин даврон маљў роњат, ки кас 
осуда нест,” “Дил забони шик-
ва пеши ман зи сахтї боз кард”, 
“Кавсар њарифи чашми тари ман 
намешавад” ва амсоли инњо. Ин 
гуна осор ба њамон давра хос буд. 
Њоло асри ХХ1. Таълими ин гуна 
ашъор ба хонанда чї дода мета-
вонад? 

4. Дар барнома як зумра 
олимону намояндагони дину 
мазњабу равияњо шомил гардида-
анд, ки осори онњо хонандаро ба 
гумроњї мебарад, аз илм ба дин 
ва аз олами воќеї ба мавњумї 
кашада, метавонад аз фањмиши 
илмњои дунявї ба канор барад. 

5. Дар барнома аз бетаљрибагї 
ва надонистани хусусиятњои 
синнусолї ва дарку эњсоси 
дараљаи фањмиши равоншиносї 
бисёр маводе шомил гардидаанд, 
ки дар њамин зина таълим додани 
онњо љоиз нест. 

6. Китобњои дарсии синфњои 
8, 10, 11 аз љињати методологї 
ва педагогиву равоншиносї, ус-
лубу тарзи баён, суолу супори-
шот, хусусиятњои синнусолии 
хонандагон мутлаќо љавобгўйи 
љомеаи имрўз нестанд ва ба 
тањриру сайќали методистони 
таљрибадидаву эљодкор ниёзман-
данд. 

Муаллифони “Методоло-
гия” дуруст зикр кардаанд, ки 
“барномаи њар як фан ин сана-
ди меъёрии таълимиест, ки дар 
он доираи донишњои бунёдї, 
малака, ќобилият, салоњият ва 
мањоратњои мушаххас инъикос 
ёфта, ба ташаккули салоњиятњои 
зарурї равона шудаанд ва онњо 
бояд зимни омўзиши фанни му-
айян аз худ карда шаванд.” Вале 
муаллифони маќола равшан на-
гуфтаанд, ки чунин барномаи 
намунавии љавобгў ба талаботи 
љомеаи муосир аз љониби кї ва 
ё кињо мураттаб гардад? Барно-
маи ин ё он фанни таълимї аз 
љониби як кас набояд навишта 
шавад. Ин кори сањл нест. Бино 
бар ин, чунин њуљљати муњимме, 
ки ба стандарти давлатии маълу-
мот ва дигар меъёрњои тарбиявї 
– ахлоќї мутобиќ бошад, бояд аз 
љониби њайати салоњиятнок, му-
тахассисони касбї, методистони 
таљрибаноку эљодкори мактабњо 
навишта шавад. Дар ин бобат 
аз гузашта, аз даврони Шўравї 
таљриба њаст. Ягон барнома аз 
љойи хушку холї таълиф нахоњад 
ёфт. Ин њайат бояд аз ду гурўњ 
иборат бошад. Гурўњи якум ма-
води синфњои ибтидої ва дуюм 
синфњои 5 – 11 – ро фарогир 
бошад. Ин гурўњњо бояд чунин 
амал намоянд:

* Маводи сарагардида ва 

пешнињодшударо, барои њар 
як синф њаматарафа ва пухта 
санљида, ба барнома ворид со-
занд; 

* кўшиш ба харљ дода шавад, 
ки маводи дар як синф интихоб-
гардида дар дигар синф такрор 
нашавад;

* маводи интихобгардида, чи 
аз љињати равонї ва чи аз љињати 
тарбиявї, ба синну соли хонанда-
гон мувофиќ ва мутобиќ бошад 

ва манфиатњои миллату давлату 
кишварро мунъакис намояд.

Дар ин бобат дар замони 
Шўравї чунин анъана ва расме 
буд: њини мураттаб намудани 
барномаи фан њар як маводи ин-
тихобгардида дар синфњои 5 – 7 
аз тарафи дабири гурўњи корї 
ифоданок хонда мешуд, дигарон 
бодиќќат гўш мекарданд ва сони-
ян, андеша ва фикру хулосаи хеш-
ро баён мекарданд. Њайат саъю 
кўшиш мекард, ки маводеро сара 
ва интихоб намояд, ки љанбањои 
тарбиявї – ахлоќї, маърифатї 
ва ватандўстиро фароњам оварда 
бошад ва аз сода ба мураккаб ни-
зом ёбад.

 Як нуктаро ёдовар мешавам, 
солњои 80 - ум устоди зиндаёд, 
профессор Холиќ Мирзозода, ки 
ба њайати тањиягарони барномаи 
адабиёти тољик барои синфњои 
5 - 11 роњбар буду камина дабир, 
њар як матни барои адабиёти 
синфњои 5 -7 интихобнамударо 
таъкид мекард, ки хонем. Ў бо 
сабру тањаммул ва иродаи ќавї 
соатњо нишаста гўш мекард ва 
андешањои хешро мегуфт ва ди-
гаронро низ ба он водор мекард. 
Баъзан оид ба як ибора ва ифо-
да бањсњо тўл мекашид, ки баъд 
ба барнома роњ ёбад. Натиљаи 
њамин масъулиятшиносї, 
нуктапардозї, бурдборї ва 
зањматњо буд, ки барнома ва 
китобњои дарсии солњои охири-
ни даврони Шўравї хеле бењтар 
гардида буданд. Бар замми ин, 
дар фарљоми барномаи њар як 
синф меъёрњои њаљми донишу 
фањмиш, малакаву мањорат му-
айян ва музайян гардида буданд, 
ки имрўз бархе онро таълими 
салоњиятнок ном мебаранд. Ал-
батта, ин меъёрњо ихтирои мо на-
буда, аз дастуру низомномањои 
пешнињодкардаи Россия мурат-
таб мегардиданд.

Бисёр нуктањои маќолаи про-
фессорон Нуриддин Саид ва 
Хуршед Зиёї, ки њарфу дар љодаи 
маорифи кишвар таљрибаи зиёд 
њосил намуданд, ќобили ќабул 
аст. Методологияе, ки онњо ба-
рои навиштани китобњои дарсї 
пешнињод намудаанд, бояд ба-
рои њар як муаллиф ва мураттиб 

дастури амал гардад. Ќаблан њам 
андешањои профессор Нурид-
дини Саид ва директори собиќи 
Пажўњишгоњи рушди маориф 
профессор  Ш.Исрофилниё дар 
боби китобњои дарсї мунташир 
гардида буд. Дарвоќеъ, фикру 
андешањои онон ќобили ќабул 
буданд, вале дар амал барнома 
ва китобњои дарсї дар шакли 
пешина боќї монданд. Баъзе 
роњбарон ва масъулони риштаи 

маориф бар он андешаанд, ки ки-
тоби дарсї бояд аз тарафи оли-
мони маъруф навишта шавад. 

Агар китоби дарсї аз љониби 
чунин ашхоси хирадманд таъ-
лиф гардад, албатта, ба манфи-
ати љомеа аст. Вале ба шарте ки 
ин ашхос умре дар кунљи њуљраи 
корї нанишаста бошанд, мак-
таби миёнаро хуб донанд, пси-
хологияи хонанда, дараљањои 
таълими њар як зинаи тањсилро 
дарк намоянд. Ваќте ки мето-
дист ва омўзгори таљрибадидаю 
эљодкор ба таълифи китоби 
дарсї шурўъ менамояд, ў хеш-
ро бояд чунон тасаввур кунад, 
ки дар паси мизи њамон синф ба 
њайси хонанда нишастааст ва ин 
маводе, ки ў мувофиќи барнома 
пешкаш менамояд, ба хонанда 
чї таассуроте мебахшад ва аз ка-
дом љињат ба ў ѓизои маънавї ва 
ё фарњангї эњдо хоњад кард. Но-
гуфта намонад, ки на њар мето-
дист ва омўзгори таљрибанок ва 
собиќадор аз уњдаи мураттабсозї 
ё таълифи китоби дарсї барома-
да метавонад. Дар љумњурии мо 
ањёнан  методистону омўзгорону 
мураббиёне кору фаъолият меку-
нанд, ки омўзанда ва пажўњанда, 
эљодкоранд. Андешањои онон 
ќобили таваљљуњанд. Мањз 
онњоро бояд даъват намуду дар 
пањлуи олиме нишонд. 

Дар хусуси он ки китоби дарсї 
барои кї навишта мешавад, ни-
гошта ва андешањои директори 
Маркази љумњуриявии таълимию 
методии назди Вазорати маориф 
ва илм Ш. Ёрмуњаммадов низ 
љолиби диќќат аст. Вале муаллиф 
саволгузорї карда, ба саволи 
хеш мушаххас посух надодааст. 
Ба андешаи ў, “китоби дарсї 
њам барои омўзгор ва њам ба-
рои хонанда таълиф мегардад.” 
Бисёрињо бар ин аќидаанд, ки 
гўё китоби дарсї барои омўзгор 
навишта мешавад. Дар њаќиќат, 
китобњои дарсии адабиёти тољик 
барои синфњои 8, 10, 11 барои 
омўзгорону пажўњандагон таъ-
лиф гардидааст. Хонанда аз 
тањлили асарњои адибони клас-
сик ва муосир иншо ва њатто эссе 
навишта наметавонад. Љанбањои 
методии ин китобњо фалаљ аст. 

Суолу супоришоте, ки баъди њар 
як боб оварда шудаанд, аз фањми 
хонанда дур асту дасти методист 
надида. Дар ин китобњо бисёр 
масоили илмї мавриди баррасї 
ќарор гирифтаанд, ки барои хо-
нанда мутлаќо зарурат надоранд. 
Дигар ин ки забону тарзи баёни 
ин китобњо мушкил мондааст. Ё 
ин ки бањсњои илмии њалношудаи 
олимон дар китоби дарсї ба хо-
нанда чї лозим аст? Масалан, 
“нобино будан ва ё набудани 
устод Рудакї,”  “феъли зишт до-
штани Даќиќї,” “чанд тањрири 
“Шоњнома” ва амсоли он. Чунин 
нигоштањои бемаврид ва бељо аз 
он гувоњї медињанд, ки олимо-
ни варзидаи мо аз методологияи 
таълифи китоби дарсї огањ не-
станд. Дараљаи дарку фањмиши 
хонанда ва хусусиятњои синну-
солии онњоро ба инобат наме-
гиранд, аз муњити синфу мактаб 
фарсахњо дуранд. Академик – 
олими бузурги соњаи маорифи 
Россия Юрий Константинович 
Бабанский дар наќлиёте, ки ўро 
бояд ба мактаби миёна мебурд, 
љон дод.  Профессор Шарифљон 
Њусейнзода болои китоби дар-
сии “Адабиёти тољик” (барои 
синфи 8) чил сол зањмат кашид. 
Ба семинарњо, маљлисњои машва-
ратии омўзгорон, конфронсњои 
љумњуриявї, ба дарсњои 
омўзгорони макотиби миёна ва 
шогирдонаш фаъолона ширкат 
меварзид, мушоњида мекард, 
фикру андешањои омўзгорони 
собиќадорро навишта, китоби 
таълифнамудаи хешро суфта ва 
сайќал медод. 

 Аз таљрибаи олимони методи-
сти љањонї ва маорифпарварони 
бузург чунин бармеояд, ки ки-
тоби дарсї танњо барои хонанда 
мураттаб ва таълиф мегардад. 
Барои кадом тоифаи хонанда? 
Мусаллам аст, ки дар њар як синф 
се намуди хонанда тањсил мена-
мояд:  

* хонандаи аълохон ва 
пешќадам;

* хонандаи миёнахон;
*хонандаи сустхон.
Мутахассисони соњаи педа-

гогика ва равоншиносї бар он 
хулоса омадаанд, ки китоби 
дарсї барои талабаи миёнахон 
навишта шавад. Чаро? Барои он 
ки агар китоби дарсї барои хо-
нандаи аълохон навишта шавад, 
барои дигарон мушкилї пеш 
меоварад, хусусан, сустхонњо 
аз он китоб бебањра мемонанд. 
Агар барои сустхон навишта ша-
вад, барои аълохонњо тамоман 
шавќангезу мароќовар нест. Дар 
солњои 80 – ум баъзе кормандони 
соњаи маорифи љумњурї њатто 
баъзе омўзгорони таљрибадида  
пешнињод карда буданд, ки аз 
њар як синф талабањои суст-
хонро рўйхат карда, барои 
онњо синфњои алоњида ташкил 
бидињанд ва китобњои дарсии 
алоњида мувофиќ ба фањмишу 
дониши онњо бинвисанд. Хуш-
бахтона, ин пешнињод дастгирї 
наёфт. 

Хулоса, китоби дарсї дар да-
сти омўзгор ба њайси дастури 
таълимию тарбиявие бошад, ки 
шогирдонро зина ба зина ба сўи 
ќуллањои илму дониш њидоят на-
мояд.

Хоља Ќурбон ТОЊИРЇ
доктори илмњои педагогї,

профессор



«Омўзгор»
№ 10, 11 марти

соли 20216

Дар шањри Душанбе бахшида ба Рўзи модар тањти унвони «Зан-модар - пайвандгари имрўзу фардо» њамоиш баргузор гардид.

Носипосї  ба гузаштагон нишони нахусти бадахлоќист.
А.С.ПушкинЊУСНИ БАЁН

 АФКОР ОСОРИ ЃАНОВАТМАНД 

ВАСФИЯ

Истилоњоти забоншиносї
дар дастурњои таълимї

(Охираш. Аввалаш дар шумораи 
гузашта)

Ифодаю иборањои фразеологии 
барои истифода дар дарсњо интихоб-
шуда бояд дар нутќ серистеъмол буда, 
њамзамон, барои хонандагон навига-
рие пешнињод намоянд ва дорои тоби-
ши равшани муассирият бошанд». (сањ. 
169, 170, 171) Методисти намоён, про-
фессор М. Т. Баранов дар «Методика 
лексики и фразеологии на уроках рус-
ского языка» (М.,1980) чунин таъкид 
кардааст: «Зарбулмасалу маќолњо ба 
гурўњи фразеологизмњо дохил карда 
намешаванд». (сањ.104-105). 

 Ва ё дар барномаи таълим ва 
китобњои дарсии (асосан дар) синфњои 
9, 11 ифодањои «воњидњои хулосаку-
нанда», « воњидњои туфайлї» ба таври 
фаровон истифода шудаанд, ки сањењ 
намебошад. Дар ин китобњо бояд ба 
љойи иборањои мазкур мафњумњои «ка-
лима», «ибора» ва «љумлањои туфайлї» 
корбаст гарданд. 

 Сониян, дар баъзе китобњои 
дарсї (масалан, дар китоби 
«Забони тољикї» барои син-
фи 9) муаллифон истилоњоте 
«сохтаанд»-у мавриди исти-
фода ќарор додаанд, ки ба 
андешаи мо, сунъисохт буда, 
ѓайримаъмулианд ва нозукињои 
истилоњро фаро намегиранд. 
Дуруст аст, ки баъзан аз рўйи 
зарурат бар асоси ќоидањои 
истилоњнигорї вожањое ба си-
фати истилоњ интихоб карда ме-
шаванд, ки бо мазмуну маънии 
мафњум сад дар сад мувофиќат 
карданашон муњим нест. 

Чунонки ишора кардем, бо 
назардошти ин ки дар забон чунин 
истилоњот ќаблан мавриди истифо-
да ќарор доштанду ба хонандагон 
фањмою дастрасанд ва имрўз низ аз 
онњо истифода бурдан мумкин аст, ин 
истилоњоти «ихтироъкарда» - и муал-
лифон ќобили ќабул нестанд. Чанде аз 
онњоро дар зер зикр мекунем: љумлаи 
мураккаби тобеи муќаррарї, фармудаи 
бузургон (сањ. 4,7), воњиди томи нањвї 
(сањ. 105), банди нањвї (сањ.105), воњиди 
мукаммалтари нутќ (сањ.21), «Њиссаи…
сарљумла буда, њиссаи … пайрав аст 
(сањ.21), (ба њайати љумлаи мураккаби 
(сањ.21), љумлањои содаи њайати љумлаи 
мураккаби пайваст (сањ.33), ба њайати 
сарљумла, ба њайати љумлаи пайрав до-
хил мешавад (сањ.32), аломатњои кито-
бат чї сањм дорад? (сањ.30), сањму вази-
фаи калимаи њамнисбат (сањ.34) …

Ба истилоњоти «навихтироъ» 
таваљљуњ кунед: Агар истилоњи 
«љумлаи мураккаби тобеи муќаррарї» 
- ро бипазирем, пас «љумлаи мураккаби 
тобеи сертаркиб»-ро низ ба љумлаи му-
раккаби тобеи сертаркиби муќаррарї 
ва ѓайримуќаррарї» бояд номгузорї 
кард. Ё вожаи «фармуда» дар 
супоришњо, ба назари мо, бори маънии 
дилхоњро намекашад. Хуб мебуд, ки 
он ба мафњумњои «гуфта» ё «гуфтор» 
«навишта» ё «навиштор» иваз карда 
шавад, зеро «фармуда» пеш аз њама, 
маънои супоришро ифода мекунад. 
Ва ё «воњиди томи нањвї» гуфта муал-
лифон чиро дар назар доранд? Шояд 
«матн» - ро дар назар дошта бошанд. 
Чунин истилоњ дар стандарти фаннї ва 
дар барномаи таълим дида намешавад. 
Пас, бењтар нест, ки матн гўем. Магар 
«Пайвандак ба њайати љумлаи пайрав 
дохил мешавад» гуфтан дуруст аст? 
Ќаблан дар китобњои дарсию асарњои 
тањќиќотї ифодаи «дар таркиби» исти-
фода мешуд ва шинаму ба њама, ба ху-
сус, ба хонандагону омўзгорон фањмою 

дастрас буд. Дар ќадами аввал зери 
мафњуми «њайат» (њайати доварон) 
гурўњи одамон фањмида мешавад.

 Севум, аз тавсияњои носањењи 
муњаррирони барномаи таълими наш-
ри соли 2006 муаллифони китобњои 
дарсї «илњом» гирифта, низомро дар 
истифодаи истилоњоти грамматикї 
(забоншиносї) риоя накардаанд ва 
баъзеашон бенизомиро ба баландтарин 
сатњ расонидаанд (асосан дар «Забо-
ни тољикї» барои синфи 11). Аввалан, 
тартиби ягонаи истифодаро риоя на-
кардаанд, ва, сониян, бо салоњдиди худ 
аз муродифњои мухталифи истилоњот 
кор гирифтаанд, ки аз нигоњи 
дидактикї комилан нодуруст аст. Њоло 
барои собит сохтани андешањоямон 
чанд намунаро аз китобњои дарсии 
забони тољикии мактабї меорем. 
Намунањо нишон медињанд, ки му-
аллифони китобњои дарсї аз тавси-
яи нодурусти њайати муњаррирони 

барномаи таълим њайрон шуда, њар 
яки онњо тибќи завќу хоњиши худ аз 
истилоњот ва муродифоти онњо исти-
фода бурдаанд: овошиносї (фонетика- 
сањ.18), њодисањои фонетикї (сањ.42), 
тањлили фонетикї (сањ.54), овошиносї 
(фонетика–сањ.55), нањв (синтаксис-
сањ.119), муродиф (синоним-сањ.134), 
зидмаъно (антоним-137), њамгуна 
(омоним-сањ.139), пасванд (суффикс-
сањ.118), пешванд (префикс-сањ.150), 
аломатњои сарфї (сањ.171) аз кито-
би «Забони тољикї» барои синфи 
5; сарф (морфология-сањ.11), нањв 
(синтаксис - сањ. 20), аломатњои ки-
тобат (пунктуатсия), тањлили нањвї 
(синтаксисї - сањ. 30), луѓатшиносї 
(лексикология-сањ.10) аз китоби «За-
бони тољикї» барои синфи 8; фоне-
тика (савтиёт-сањ.7), калима (луѓат-
сањ.8), омоним (њамшакл-сањ.8), 
антоним (муќобилмаъно-сањ.9), 
морфология (сарф-сањ.10), синтак-
сис (нањв-сањ.11), фонетика ва имло 
(сањ.-156), морфология (сањ.161), нањв 
(163) дар «Забони тољикї» барои 
синфи 9; имло (орфография–сањ.5), 
тањлили фонетикї (ової–сањ.4), 
тањлили морфологї (сарфї- сањ.4), 
тањлили синтаксисї (нањвї- сањ.4), 
фонетика (овошиносї- сањ.5), та-
лаффузи сарењ (орфоэпия- сањ.5), 
имло (орфография- сањ.5), меъёрњои 
(принсипњои–сањ.5), меъёрњои сарфї 
(морфологї-сањ. 5), меъёри ової 
(фонетикї-сањ.5), орфоэпия (беѓалат 
талаффуз кардани овозњою калимањо-
сањ.7), луѓатшиносї (лексикология-
сањ.7), маъношиносї (семасиология-
сањ.7), садоноки «ў» (вови маљњул-
сањ.9), калимањо, таркибњо, ибо-
раю љумлањои рехта (воњидњои 
фразеологї - сањ.17), омонимњои 
овозї (омофон - сањ.25), омонимњои 
навишторї (омограф-сањ.25), овозњои 
наздикталаффуз (паронимњо-сањ.26), 

вариант (ќарина - сањ.29), калимањои 
њаммаъно (муродиф ё синонимро ёбед-
сањ. 29), антоним (сањ.29), антонимњо 
ё калимањои зидмаъно (сањ. 39), ан-
тоним аз санъати тазод (контраст) чї 
фарќ дорад? (сањ.39), фразеологизмњо 
(иборањои рехта - сањ.44), воњидњои 
фразеологї (сањ. 44), морфема (њиссаи 
калимањо-сањ.51), калимасозї (мор-
фемика- сањ. 51), ниимтире (дефис –
сањ.57), Чї гуна калимањоро њаммаъно, 
муродиф ва ё синоним меноманд? (сањ. 
15), муродифњои луѓавї аз аз вари-
ант (ќарина) чї фарќ доранд? (сањ.15), 
ќобилияти фонемагї (таѓйир додани 
маънои калима сањ.9) ва ѓайрањо. Аз 
китоби дарсии «Забони тољикї» барои 
синфи 11. 

 Истилоњоти грамматикї чун ди-
гар истилоњоти соњаи илми дигар 
калимањое мебошанд, ки мафњуми 
муайянеро мушаххасу даќиќ, биду-
ни омехтакунї бо дигар мафњумњо 

ифода мекунанд. Ин гуф-
та ба муњтавои истилоњот 
тааллуќ дорад. Дар њама гуна 
њолату шароит истилоњоти 
грамматикї талаботи хонан-
дагони мактабро њангоми 
омўхтани грамматика ќонеъ 
карда метавонад. Барои 
худсарона иваз кардани 
истилоњот ба њељ кас, баху-
сус, ба муаллифони китобњои 
дарсию маводи дидактикї 
ва омўзгорон њуќуќ дода на-
мешавад. Истилоњоти дар 
барномањои таълим зик-
кргардида бояд тавре ки 
њастанд, дар њамон шакл ба 
хонандагон таълим дода ша-

ванд. Зеро гуногунии истилоњот кори 
таълимро душвор сохта, хонандагонро 
ба рањгумї мебарад. Яъне агар хонан-
дагон истилоњоти фанниро хуб дарк ва 
аз худ накунанд, асосњои назариявї ва 
муњтавои илмии фанњои таълимро ба 
таври лозима фаро гирифта намета-
вонанд. Бинобар ин, дар мактаби ми-
ёна на танњо ба таълими истилоњоти 
грамматикї, балки ба таълими та-
моми истилоњоти фанњои дигар низ 
таваљљуњи махсус додани омўзгорон 
шарт ва зарур аст. Агар ин кор зим-
ни тадриси фанни география ба таври 
дуруст ба роњ монда шавад, итмино-
ни комил дорем, ки бисёр масъалањои 
душвори таълими забон – дурусту 
беѓалат талаффуз кардану навиштан 
ва задагузории бамавќеъ дар калимаю 
истилоњњо, дурустнависии исмњои хосу 
номњои географї ѓайрањо њалли худро 
меёбанд. Ба ифодаи дигар, то чи андо-
за ба фанни таълим шавќу њавас пайдо 
кардани хонанда сароѓоз ба сатњи дар-
ки мафњумњои илмии фан, тарзи баёни 
омўзгор ва забони ў марбут аст. 

Дар китобњои дарсии «Забо-
ни тољикї»-и мактабї ягонагии 
истилоњоти забоншиносї риоя наме-
шавад. Дар њар китоб њар хел аст. Баъ-
зе муаллифон аз ду - се ва њатто чањор 
муродифи як истилоњ кор гирифта-
анд. Бояд донист ва ба назар гирифт, 
ки мактаби миёна аз мактаби олї ба 
куллї фарќ дорад. Бинобар ин, ба ино-
бат гирифтани хусусиятњои синнусолї 
ва талаботи психологиву дидактикї 
амри зарурист.

 Аз ин рў, моро зарур аст, ки њар 
чи зудтар ба гуногунии истифо-
даи истилоњот дар китобњои дарсии 
мактабї хотима бахшему яксонии 
истилоњотро дар маљмўъ дар маводи 
таълим таъмин намоем. 

Сайидамир АМИНОВ, 
забоншинос

Тибќи ахбори илмї ва сарчашмањои муъ-
тамад, тўли 200-300 соли охир њазорњо 

китобу рисола, дастнависњо ва осори хаттии 
бузургони Шарќ, хоса, ањли адабу фарњанг ба 
Аврупои мутамаддин ва ИМА-и дурдаст бур-
да шудаанд ва то кунун мавриди омўзиш ва 
тањќиќ ќарор доранд. Чунончи, маорифпарвари 
машњури Фаронса Дени Дидро (1713-1784) тамо-
ми умр њикмату афкори баланди инсондўстонаи 
бузургони Шарќ, махсусан, осори беназири 
Саъдии Шерозиро омўхтаву ба кор мебурдааст. 

“Панду андарзи Саъдии суханвар барои 
фаронсавињо мактаби бузурги одамият ва ахлоќ 
ба шумор меравад”, - андеша дошт энсиклопе-
дисти маърифатпарвар Д. Дидро.

Ба ин маънї, пайдо шудани дастнависњои 
шарќї њанўз дар охирњои асри XV11 дар як 
ќатор китобхонањои давлатњои Аврупо – Лон-
дон, Париж, Оксфорд, Вена, Берлин, Лейдан 
аз вусъат доштани робитањои байналмилалии 
халќњо ва маданияту адабиёти тољик ва ба 
забонњои олам ва халќњои Аврупо тарљума шу-
дани осори Рўдакї, Фирдавсї, Ибни Сино, Но-

сири Хусрави Ќубодиёнї, Низомии Ганљавї, 
Умари Хайём, Љалолиддини Румї, Саъдї, 
Њофиз, Абдурањмони Љомї далолат мекунад.

Ба афкору андешаи мардуми Шарќ, хоса 
њикмату ирфони бузургони фарњангу назми 
форсу тољик таваљљуњи беандоза доштани ањли 
илму њикмати Ѓарб ва сипосгузории эшон дар 
дањњо, садњо сарчашмаи баэътибори илмї хеле 
бамавќеъ зикр шудааст. Чунончи,  олими асри  
X1X-и Россия В.Ф.Корша навишта буд: “Маъ-
лум аст, ки инсоният дар назди халќњои Шарќ 
хеле зиёд сипосгузор мебошад, чунки мањз 
њамин халќњо ќадами душвори нахустро дар 
роњи омўзиши илм ва маърифат гузоштаанд. 
Шарќ саромади маърифату дониш ва адабиёти 
аврупоиён боќї мемонад”.

Андешаи барњаќи академик Б.Ѓафуров ин 
маъниро хеле сањењу барљаста  љамъбаст ме-
намояд:, “... Бењтарин комёбињои маданияти 
маънавї ва моддии Осиёи Марказї дар ѓарб 
васеъ интишор ёфтааст”.(“Тољикон”, китоби 
якум.)

Афкори волои Пешвои миллат, муњтарам 
Эмомалї Рањмон дар ин мавзўъ – пайванди 
Шарќ ва Ѓарб, инчунин, хидмати бузургони 
форсу тољик ва ањли хираду маърифати Аљам 
нињоят љолиб мебошад: “Муддати тўлонї чу-
нин аќида вуљуд дошт, ки Шарќу Ѓарб ба ми-
соли ду ќутби мухталифанд ва њељ гоњ ба њам 
наздик намешаванд. Вале асри љањонишавии мо 
ин аќидаро рад намуд. Ба шарќию ѓарбї таќсим 
намудани тамаддуни башарї фаќат шартї аст”.

Шањноза ВОСИДОВА,
омўзгори забон ва адабиёти 

мактаби №80-и ноњияи Сино

Гањвораи илм ва 
маърифат

Акси ту пеши дидаам
Бошад њамеша, модарам.
Рафтї зи дунё, эй дареѓ,
Сўзад тамоми пайкарам.
Њини сафарњоям маро
Доим ту медодї дуо:
Дур аз хатар бошї мудом,
Бошад вуљудат бебало.
 Бо рафтани ту, модарам,
Холї шуда бому дарам.
Бе ту љањонам тор шуд,
Бишкаст болу њам парам.
Акнун ба лаб дорам дуо:
Љон модаро, ёрат Худо!

Љањонгир БЕГОВ,
омўзгори физикаи мактаби №41-и ба 

номи С.Атобуллои шањри Панљакент

Ёди модар

МО ВА ХОНАНДА

Озмунњои «Омўзгор»

Агар дар љањон набвад “Омўзгор”...

 РОБИТА

Эълони озмунњои мухта-
лиф бо маќсади ишти-

роки устодону омўзгорон дар 
иншои маќолањои тањлилию 
тањќиќї вобаста ба фанњои 
таълимї аз њамин гуна 
иќдомоти шоиставу судманд 
ва муассир ба шумор мера-
вад. Њайати тањририяи нашрия 
шурўъ аз соли 2013 баргузории 
озмунњоро нахуст бо номњои 
«Тафсири (ду ѓазал) аз Њофизи 
Шерозї ва Абулќосим Лоњутї» 
эълон кард. Тањлилу тафсири 
ѓазалњои  пешнињодшудаи ду 
шоири бузург, яке намояндаи 
адабиёти классикї ва дигаре 
муосири тољик аз љониби усто-
дону омўзгорони таълимгоњњои 
шањру навоњї, коллељу лит-
сей ва мактабњои олии киш-
вар як сол идома ёфт. Ѓолибон 
бо ифтихорномаи нашрияи  
«Омўзгор» ва мукофотњои пулї 
ќадрдонї шуданд. Баъдан, соли 
2014 нашрия озмуни дигаре-
ро бо номи «Тафсири ѓазали 
Сайидои Насафї» эълон на-
муд, ки тўли як сол идома ёфта, 
дар арафаи љашни Истиќлоли 
Љумњурии Тољикистон љамъбаст 

гардид. Дар озмунњои зикршу-
да омўзгорон Мирзо Одина 
(ноњияи Дўстї), Т.Саидзода 
(ш.Душанбе) Содиќ Ашўров 
(ноњияи Мастчоњ), Саидањмад 
Набиев (ноњияи Мир Сайид 
Алии Њамадонї), Абдусамад 
Ќурбонов (ноњияи Муъми-
нобод), Умарбек Шарифов 
(ноњияи  Айнї), Нуралї Нурзод 
ДДХ Хуљанд ва бисёр дигарон 
фаъолона иштирок карданд. 
Соли 2016 нашрия озмуни на-
вбатиро ба ифтихори 25-со-
лагии Истиќлоли Љумњурии 
Тољикистон ба роњ монд, ки дар 
ин озмун омўзгорону устодон бо 
иншои маќолаю лавња ва очерку 
матолиби фарогир, ки дар онњо 
масоили рушду пешрафти киш-
вар дар тамоми соњањои хољагии 
халќ, аз љумла, маориф ва илм,  
дастоварду муваффаќияти 
муассисањои таълимї тайи ин 
солњо, фаъолияти босамару 
нављўёнаи омўзгорон, бунёди 
биноњои нави таълимгоњњо, 
ќабули барномањои давлатї 
дар соњаи маориф иштирок 
карданд. Ба нашрия маќолањои 
бешуморе вобаста ба озмун во-
рид гардиданд, ки бењтарину 
пурмуњтавотаринашон дар 
сањифањои њафтанома ба табъ 
расиданд. Дар соли 2017 на-
шрия ду озмун эълон намуд, 
ки яке «Вањдат-ифтихори мил-
лат» ва дигаре «Наврўзи гул-
рези Ватан» унвонгузорї шуда 
буд. Бояд ќайд кард, ки дар ин 
озмун низ омўзгорон маќолаю 
матолиби зиёде навишта, васфу 
ситоиши љашни ќадимии халќи 

тољик-Наврўз ва эњёи онро дар 
солњои соњибистиќлолї мав-
риди тањлил ва тасвир ќарор 
доданд. Дар озмун њамбаста 
ба тасвиру тавсифи Наврўзи 
хуљастапай, њамчунин, пеш-

рафти Тољикистон тайи солњои 
соњибистиќлолї ва иќдоми 
њукумат ва давлат дар масъ-
алаи эњёи анъанањои миллї, 
арзишњои фарњангї ва ба роњ 
мондани таљлили иду љашнњои 
суннатии ниёгонамон дар замо-
ни муосир аз љониби омўзгорон 
дар сатњи баланд бањогузорї 
гардид. Ѓолибони озмун бо 
мукофоти пулї, Ифтихорно-
маи нашрияи «Омўзгор» дар 
таълимгоњ ва  раёсату шуъбањои 
маориф бо тантана ќадрдонї 
карда шуданд. 

Солњои 2018-2019 низ нашрия 
бо маќсади тарѓиби таљрибаи 
омўзгорон ва ба таври густур-
да ба роњ мондани муаррифии 

шаклњои наву судманди роњу 
усул ва шевањои таълимию 
методї бо номи «Шеваи та-
дрис» ва дар робита ба руш-
ди соњаи варзиш тањти унвони 
«Варзиш - муаррифии  миллат» 

озмунњо эълон намуд, ки аз 
љониби омўзгорону устодон ва 
алоќамандони соња бо рўњияи 
баланд, гарму љўшон пазируф-
та шуданд. Њамчунин, ба ифти-
хори 140-солагии  Ќањрамони 
Тољикистон, бунёдгузори ада-
биёти муосири тољик, устод 
Садриддин Айнї зери унвони 
«Таърих гувоњ аст» озмун эълон 
гардид, ки навиштањои зиёде 
дар ин замина арзи њастї кар-
данд. Соли 2020 бошад, нашрия 
ду озмуни дигарро бо номњои 
«Омўзгори дењот» ва «Бистсо-
лаи омўзиши илмњои даќиќ, 
табиї ва риёзї» эълон намуд. 
Озмуни  «Омўзгори дењот» яке 
аз озмунњое мањсуб меёфт, ки 

дар он теъдоди нињоят зиёде 
омўзгорон, устодони макотиби 
олї, рўзноманигорон иштирок 
карда, бењтарину љолибтарин 
лавњаю очерк ва маќолањоро 
пешнињод  намуданд, ки он 
навиштањо њамагї чоп ва ба 
дасти хонандагон расиданд. 
Озмун дар арафаи соли нав 
љамъбаст гардид ва ѓолибон 
Њакималї Назаралї, омўзгор 
аз  ноњияи Њисор сазовори љойи 
аввал, донишљўи коллељи санъ-
ати шањри Душанбе ба номи А. 
Бобоќулов Мењрубон Ѓафуров 
љойи дуюм ва рўзноманигор 
Амир Сайид Мункї аз ноњияи 
Ховалинг љойи сеюмро соњиб 
ва бо ифтихорномаю мукофо-
ти пулї ќадрдонї шуданд. Бояд 
хотиррасон намуд, ки озмунњои 
мазкур аз љониби њайати 
тањририя ва кормандони эљодии 
нашрияи «Омўзгор» дар њамкорї 
бо донишгоњу донишкадањои 
љумњурї эълон ва ба роњ монда 
шуда, ин иќдом барои минбаъд 
низ идома хоњад ёфт.

Айни њол, нашрия якљо бо 
садорати Донишкадаи давлатии 
забонњои Тољикистон ба номи 
С.Улуѓзода озмуни дигареро 
тањти унвони «Улуѓзода вафодо-
ри ватан буд» эълон намудааст, 
ки дар арафаи љашни Истиќлоли 
кишвар љамъбаст хоњад шуд. 
Дар маљмўъ, бояд гуфт, ки 
озмунњои баргузорнамудаи на-
шрияи  «Омўзгор» робитаю 
њамкории хонандагони нашрия 
ва устодону омўзгоронро бо 
њафтанома мустањкам наму-
да, бањри пурмуњтаво, рангину 
љаззоб гардидани матолиби он 
таъсири файзбахш хоњад расо-
нид.

Шодї РАЉАБЗОД,
«Омўзгор» 

Кормандони њафтанома 
бањри љолибу  хонданї ва 
рангину шавќовар гарди-
дани мазмуну мундариљаи 
нашрия, дар сатњи баланд 
ва созгор ба талаби замон 
таълиф ёфтани маќолаю 
матолиб дар сањифањои 
он  кўшиш ба харљ дода, 
дар ин самт аз иќдому 
навоварињо ва роњу 
шевањои љадиди эљодї ис-
тифода мекунанд. 

Таѓйироти шаклї ва пурмазмун 
шудани муњтавои њафтанома сол 
то сол боиси боз њам баланд гар-
дидани мавќею нуфузи «Омўзгор» 
мегардад. Соли 1991 теъдоди чопи 
нашрия ба 48 000 нусха расид, 
ки ин нишондоди хуб ва боиси 
ифтихори ањли ќалами нашрия 
мањсуб меёфт.

Бояд гуфт, ки нашрияи хонданиву 
мањбуби мо, омўзгорон, аз соли 

таъсиси худ то давраи соњибистиќлолии 
Тољикистон њамчун оинаи маорифу 
фарњанги кишвар хизматњои арзандаву 
шоиста ба анљом расонидааст. 

Дар кори ба чоп омода намудану 
пешнињоди хонандагону муштариён 
гардонидани нашрия, сармуњаррирони 
собиќи он чун Саид Носиров, Бањром 
Сирус, Абдурањмон Бухоризода, Ќосим 
Њакимзода, Нуриддин Пирумќулов, 
Фазлиддин Муњаммадиев, Бобо Ху-
дойдодов, Абдурањмон Ањмадов, Му-
заффар Олимов, Бўринисо Бердиева, 
Бобо Насриддинов, Самиюлло Сай-
фуллоев (рўњи њамаашон шод бод!), М. 
Бобошоев ва феълан Ноилшоњ Нура-
лизода арзанда кардаанд. Њамзамон, 
рўзноманигорони маъруфи љумњурї ва 
собиќадорони матбуоти тољику нашри-
яи мазкур, аз ќабили Мурод Боѓиров, Б. 
Муњаммадалиев, Ќ. Мањмудов, А. Расу-
лов, Мазњабшоњ Муњаббатшоев, Ман-
сурхон Яњёев, О.Ќањњорова, Раљабалї 
Имомов, Доро Дўстов, Абдулњаким 
Шукуров, Наљмиддин Азизов, Љамол 
Абдулњаев, Саидањмад Ќаландаров, 
Њикмат Рањмат, Бобо Расулзода, Ой-
хонум Љабборова, Мавлуда Кенљаева, 
Ѓуломњайдар Муродалиев, Марямбонуи 

Фарѓонї, Муњаммадшарифи Рустам, 
Темур Атахонов, Сайёд Ѓаффор, Мир-
зо Боќї, Самандари Искандар, Абдура-
уф Муродї, Мањмадшариф Бобошоев, 
Ноилшоњ Нурализода, Эњсони Хушвахт, 
Шодї Раљабзод, Саида Набиева, Њотами 
Њомид, Насриддин Охунзода, Нуъмон 
Раљабзода ва дигарон бо навиштањои 
худ дар баррасию њалли бисёр мушки-
лоти соњањои маориф ва илм сањмгузорї 
кардаанду карда истодаанд. 

Тавре ки ба ман нависандаву 
рўзноманигори маъруф, устод Ибод 
Файзулло наќл мекарданд, мањз на-
шрияи “Омўзгор” барои бисёр адибо-
ни шинохтаи љумњурї мактаби сайќали 
мањорати эљодї ба њисоб мерафтааст. 
Зеро дар даргоњи муќаддаси он, аз 
љумла, нависандагони шинохтаву бар-
камоли тољик Болта Ортиќов, Фазлид-
дин Муњаммадиев, Бобо Насриддинов, 
Ўрун Кўњзод, Љумъа Одина, Муте-
улло Наљмиддинов, Фотењ Абдулло, 
Бахтиёр Муртазоев, Эњсон Субњонов, 
Абдуѓаффори Партав, Назокат Оли-
мова, шоирон Бозор Собир, Мастон 
Шералї, Њабибулло Файзулло, Сарвар 
Амирљонов, Њаќназар Ѓоиб, Њикмат 
Рањмат, Њољї Мурод, бародарон Сул-
тон ва Амонбек Шоњзодањо, Рањмат 
Назрї, Зулфия Атої, Сармад, Нафас-
беки Рањмон, Сайёд Ѓаффор, Мирзо 
Боќї ва дигарон кору фаъолият карда, 
намунањои эљоди худро дар сањифањои 
нашрия ба табъ расонидаанд. Бисёр 
олимон ва муњаќќиќон низ дар ин на-
шрияи бонуфузи кишвар ба камол ра-
сидаанд, ки аз љумлаи онњо Бањром Си-

рус, Абдурањмон Бухоризода, Асадулло 
Саъдуллоев, Урватулло Тоиров, Бобо 
Худойдодов, Бўрї Олимов, Облоќул Бо-
зоров, Темур Атахонов мебошанд.

Хидматњои шоистаи нашрияи 
«Омўзгор» дар рушди соњаи маориф ва 
фарњангу илму маърифат соли 1982 бо 
Грамотаи фахрии Президиуми Шўрои 
Олии ЉШС Тољикистон ва баъдан бо 
Ифтихорномаи Вазорати маорифи 
Љумњурии Тољикистон ќадр шудааст. 
Боиси ифтихор аст, ки соли 2019 тибќи 
назарсанљии Маркази тадќиќоти сотси-
ологии «Зеркало» нашрияи «Омўзгор» 
аз серхонандатарин нашрияњо дони-
ста шудаву маќоми дуюмро касб кар-
да буд. Соли 2018 низ нашрияи мазкур 
тибќи назарсанљињо, ки аз тарафи ин 
нињод гузаронида шудааст, дар байни 
дигар нашрияњои љумњурї љойи дуюм-
ро ишѓол намуд. Дастовардњои нашрия 
аз он шањодат медињанд, ки воќеан њам 
таваљљуњи мардум, омўзгорону хонанда-
гон ба рўзномаи худ сол аз сол зиёд гар-
дида, он мавќеи худро мунтазам вусъат 
мебахшад. Бар замми ин, дар арафаи 
Рўзи матбуоти тољик-11 марти соли 2019 
аз љониби Академияи ВАО ва Раёсати 
Иттифоќи журналистони Тољикистон 
њафтаномаи «Омўзгор» «Нашрияи сол» 
дониста шуд. Маротибаи дуюм аст, ки 
њафтаномаи мазкур дар сатњи љумњурї 
бењтарин нашрия дониста мешавад. Аз 
љумла, соли 2018 низ «Омўзгор» њамчун 
«Нашрияи соњавии сол» пазируфта шуда 
буд.

Феълан дар сањифањои нашрияи 
«Омўзгор» њамаи нутќ ва суханронињои 

пурмуњтавои Асосгузори сулњу вањдати 
миллї-Пешвои миллат, Президен-
ти Љумњурии Тољикистон, муњтарам 
Эмомалї Рањмон, ки ба соњаи маориф, 
роњњои хуби таълиму тарбия бахшида 
шудаанд, пайваста ба чоп мерасанд.

Инчунин, зери рубрикањову сањифањои 
махсус ба монанди: «Мењрномаи 
омўзгор»,”Омўзгорони мо”, «Тањсилоти 
олї», «Тањсилоти касбї», «Мушкило-
ти соња», «Худшиносї», «Мавзўи рўз», 
«Методика», «Таълим», «Маориф ва за-
мон», ”Донишкадаи ѓоибонаи омўзгор”, 
«Маърифат», «Маънавиёт», «Равзана», 
«Гулистони сухан», ”Фарњанги воли-
дон”, ”Маслињати методї”, “Китоб-
хонаи муаллим”, ”Бањс ва андеша”, 
”Номањои Шумо” ва њоказо навиштањои 
љолибу хонданї мунтазам ба табъ мера-
санд.

Ба хотири истиќболи сазовори 
љашни 30–солагии Истиќлоли давлатии 
Љумњурии Тољикистон дар њар шумо-
раи ин нашрияи бонуфуз навиштањои 
љолибу хонданї пешнињод мешаванд, ки 
мењвари навиштаљотро тарѓибу ташвиќи 
бунёдкориву созандагињо дар кишвар 
фаро мегиранд.

Ањли ќалами нашрияи дўстдоштави 
худро ба муносибати иди касбиашон та-
брик гуфта, барояшон, пеш аз њама, са-
ломатии бардавом, барори кори эљодї 
ва ќалами бурро таманно менамоям.Ид 
муборак!

 Шоирахон ФАЙЗУЛЛОЕВА,
 омўзгори таърих ва њуќуќи

мактаби №3-и шањри Бўстон

Рўзи модар дар вилояти Суѓд бо барномаи рангини њунарї таљлил гардид.

Љангљў ба њангоми сулњу амонї бо худ намељангад .
Нитше

11 МАРТ – РЎЗИ МАТБУОТИ ТОЉИК

Бар асари љараёни маорифпарварї, инќилоби рус ва инќилобњои Эрону Туркия дар њаёти 
иљтимої, фарњангї ва илмии Аморати Бухоро дигаргунињо ба вуќўъ пайвастанд. Яке аз 
воќеањо ин буд, ки бо ташаббусу ибтикороти равшанфикрон Мирзо Муњиддин ва Мирзо 
Сирољ 11 марти соли 1912 ба чопи нахустин матбуоти миллии тољикии «Бухорои Шариф» 
асос гузошта шуд. Дар шумораи аввалини он, дар маќолаи «Ѓояи омол» асосгузорон 
њадафи асосии худро хидмат ба  тараќќии маориф азёбї кардаанд: «Аз љумлаи асбоби 
тараќќии маориф (бар њасби авќоти њолия) њамоно интишороти рўзномаљот аст, ки ахбо-
ри њама љоро ба њама кас медињад! Навъи инсониро аз тасаввуроти њамдигарї муталлеъ 
менамояд!... Мухтасар ин ки рўзнома бењтарин асбобе аст дар нашр ва таъмими маориф 
ва мувонисати бани навъи инсонї бидуни њољат бо хилта ва омезиши зоњирї». (Набавї, 
А. «Бухорои шариф» сароѓози матбуоти миллии тољикї. – Душанбе, 2012. – С.150)

ЉАШНВОРА

Дар баррасии њамин 
мавзўъ устод Садриди-

ин Айнї дар асари машњури 
«Таърихи инќилоби фикрї дар 
Бухоро» (Куллиёт, 2005) оми-
ли асосии ислоњи кишварро 
«Ду чиз: Мактаб! Љарида!» ме-
донад. Устод Айнї, ки яке аз 
хонандањои асосии «Бухорои 
шариф» низ буд, дар робита 
ба таъсири рўзномаи «Бухо-
рои шариф» ва «Тўрон» дар 
асари зикршуда чунин изњори 
андеша мекунад: « … љаридаи 
«Бухорои шариф» ва «Тўрон» 
дар Бухоро таъсири хуб кард. 
Филљумла, инќилоби фикриву 
илмї рўй дод. Дар мадрасањои 
куњна дар байни талаба сухан 
аз ислоњи макотиб ва мадорис 
мерафт, ѓайринофеъ будани 
љадвали дарсњои њозира му-
зокира меёфт (агар раќамњои 
авохири «Бухорои Шариф» - ро 
мутолиа карда шавад, чанд ари-
за ва талабнома барои ислоњи 
мадорис ба имзои мутаадид 
аз талабагон дида мешавад) ... 
Баъзе мударрисин низ раѓбати 
талабаро дида, бо вуљуди ањл 
набуданашон, дарси тафсиру 
њадис гуфтанї мешуданд. Ин 
њама аломати хайру асари «Бу-
хорои шариф» ва «Тўрон» буд».

Њамчунин, бар асари 
нахустрўзномаи «Бухорои 
шариф» нашрияњои сезабо-
наи Мањмудхољаи Бењбудї 
– «Самарќанд» - у «Оина» ва 
рўзномаи њукуматии «Рўзномаи 
моварои бањри Хазар» рўи 
чоп омаданд. Мундариљаи 
ин нашрияњо низ аслан ба 
масъалањои мактабу мао-
риф нигаронида шуда буд ва 
минбаъд онњо натанњо барои 
кушодани мактабњои усули 
нав, балки љињати таъсисёбии 
нашрияњои «Шуълаи инќилоб», 
«Овози тољик» ва замимањои 
он мусоидат карданд. Чунон-
чи, муњаќќиќ М. Муродї дар 
китоби «Истиќлолият ва руш-
ди матбуоти даврї» (2017)  на-
виштааст: «Ба ин мазмун ме-
тавон гуфт, ки ин нашрияњо 
дар пайдоиши матбуоти соњаи 
маориф њамчун замина хидмат 
кардаанд». Аз њамин нигоњ 
муњаќќиќ М. Рустамзода низ 
дар китоби «Нахустматбуоти 
соњаи маориф»  изњор медорад, 
ки «… агар ягон ваќт таърихи 
маорифи тољикро пурра иншо 
кунанд, аввалин рўзномањои 
тољикиро љузъи таърихии он 
хоњанд њисобид. Яъне дар 
хулосабарорї андаке пеш раф-
та гуфтанием, ки «Бухорои 
шариф» ба як маънї на танњо 
аввалин нашрияи тољикї – 
зодрўзи матбуоти тољик, балки 
нахустнашрияи соњаи маориф 
низ мањсуб меёбад».

25 августи соли 1924 баъди 
ташкил шудани Љумњурии худ-
мухтори Тољикистон рўзномаи 
«Овози тољик» чоп гардид, 

ки дар оѓоз «Овози тољики 
камбаѓал» унвон дошт. Инъи-
коси масъалањои мактабу ма-
ориф аз мавзўъњои марказии 
рўзномаи мазкур ба њисоб ме-
рафт. Тавре муњаќќиќ И. Усмо-
нов дар китоби «Журналистика 
(Ќисми 3)» (2008) ќайд мекунад: 
«Яке аз хизматњои барљастаи 
газетаи  «Овози тољик» дар 

ташкили маорифи тољик аст. 
Шуморае нест, ки газета дар он 
аќалан чањоряки маќолоти ху-
дро ба ин масъалаи муњим на-
бахшида бошад».

13 январи соли 1929 шумо-
раи нахустини замимаи «Ово-
зи тољик» бо номи «Саводи 
мењнат» аз чоп баромад, ки 
мундариљаи он низ сирф ба 
масъалањои соњаи маориф бах-
шида шуда буд. Аз љумла, акса-
ри мавзўи маќолањои онро му-
бориза ба муќобили бесаводї, 
таълими алифбои лотинї, оид 
ба мактабњои нав ва таљрибаи 
муаллимони пешќадам ташкил 
медод.

Боиси таъкид аст, ки мањз 
бо фаъолияти публитсистии 
худ устод Садриддин Айнї 
дар рўзномаи «Овози тољик» 
оид ба мушкилоти мактабњои 
навтаъсис, љалби љавонон ба 
мактаб, тарбияи омўзгорони 
љавони мактабњои тољикї, наш-
ри китобњои дарсї, забону ада-
биёти тољикї масъалагузорї 
мекунад.

 Дигар аз фидоиёни соњаи 
маориф, муњаррири маљаллаи 
«Шуълаи инќилоб» (1919) Са-
идризо Ализода низ баъди ба-
ста шудани маљалла ба сифати 
котиби масъул дар рўзномаи 
«Овози тољик» кор кардааст. 
Мавсуф низ дар инъикоси 
масъалањои мактабу маорифи 
тољикї сањми шоиста гузош-
тааст. Њамчунин, фаъолияти 
публитсистии Ќурбї, Азизї, 
Рољї, Суњайлї Љавњаризода 
ва Зењнї мањз дар њамин 
рўзнома рушду инкишоф ёфт. 
Муњаќќиќ А. Азимов дар кито-
би «Воќеияти зиндагї ва матбу-
оти тољик» (2000) зикр мекунад, 
ки  «Рўзномаи «Овози тољик» 
дар таърихи тамаддуни миллии 
мо њамчун мактаби тарбияи 

кадрњои журналистї, њамчун 
василаи ташкил ва ташаккули 
матбуоти нави тољик шинохта 
шудааст».

Баъди ташкили  Љумњурии 
мухтори Шўравии Тољикистон 
моњи декабри соли 1924 ќарор 
дар бораи таъсиси Назорати 
маорифи Тољикистон ба тасвиб 
расид ва Аббос Алиев аввалин 

нозири маорифи Тољикистон 
таъйин гардид. Бо сабаби он 
ки кадрњои соњаи маориф на-
мерасиданд, Назорати маориф 
аз 5 марти соли 1925 ба кор 
шурўъ кард. Аз рўзњои аввали 
ба фаъолият пардохтани На-
зорати маориф ва талошњои 
нозири он Аббос Алиев яке 
аз масъалањои асосї ташки-
ли нашрияњои даврї буд ва 
њамин тавр 15 марти соли 1925 
рўзномаи «Иди тољик» аз чоп 
баромад. Шумораи нахустини 
он идона буд  ва аз номаш низ 
маълум аст, дар рўзњои аввали 
ба кор оѓоз кардани Њукумати 
Љумњурии мухтори Тољикистон 
интишор шуд. «Иди тољик» 
таќрибан баъди як моњ - 5 
апрели соли 1925 бо номи «Бе-
дории тољик» табдили ном ме-
кунад ва баъдан «Тољикистони 
сурх», «Тољикистони советї» 
ва дар даврони соњибистиќлолї 
«Љумњурият» ном гирифт. Тав-
ре муњаќќиќон И.Усмонов ва 
Д. Давронов дар китоби  «Таъ-
рихи журналистикаи тољик» 
(2008) ќайд мекунанд, «… ав-
валин муњаррири «Бедории 
тољик» Аббос Алиев буд. Ин 
бесабаб не. Аббос Алиев њанўз 
аз ибтидои соли 20 дар кори 
матбуот иштирок мекард ва 
таљрибаи муайяни публитсистї 
дошт. Вай яке аз аввалин 
муњаррирони «Озод Бухоро» 
мебошад».

Ин маъниро муњаќќиќ М. 
Рустамзода дар китоби «На-
хустматбуоти соњаи маориф» 
(2016)  таќвият бахшида, бар он 
андеша аст, ки «Пас, ваќте ки 
муњаррири шумораи аввалин 
нозири маорифи Тољикистон 
(Аббос Алиев дар назар аст. 
– Н. Н.) аст, рўзномаи тањти 
тањрири ў чоп шуда низ на-
шрияи Назорати маориф бояд 

бошад». 
Сабаби дигари муњаррири 

масъул таъйин шудани Аббос 
Алиевро Ќосим Дайламї, ки 
ба њайати тањририяи «Бедории 
тољик» шомил буд, дар маќолаи 
«Оѓози кор» («Комсомоли 
Тољикистон», 1968, 17 январ) ин 
тавр шарњ медињад: «… соли ав-
вал редаксияи «Бедории тољик» 
- ро аз љињати кадру воситањои 
техникї Комиссариати халќи 
маорифи Тољикистон идора 
мекард. Зеро 95 фоизи ширкат-
кунандагони нашри рўзномаи 
мазкур коркунони масъули ин 
комиссариат буда, илова бар 
ин худи матбаа њам дар ихтиё-
ри вай (Аббос Алиев дар назар 
аст. – Н. Н.) буд».

Мавриди зикр аст, ки дар 
даврањои гуногун тањрири  
рўзномаи мазкур ба зиммаи 
шахсиятњои воќеан њам, фи-
доии соњаи маорифу фарњанг 
Аббос Алиев, Алї Исмоил-
зода, Абулќосим Лоњутї, 
Ќосим Дайламї, Ќулї Обидов, 
Муњаммад Мусавї  буд, ки 
љињати чопи рўзнома ва омода 
кардани мухбирон аз њисоби 
омўзгорон дар мактабњо сањми 
шоиста гузоштаанд. Њамчунин, 
бо ибтикори Назорати мао-
риф соли 1925 дар техникуми 
омўзгории шањри Душанбе 
курсњои 9 – моњаи тайёр кар-
дани мухбирон ва кормандо-
ни матбаа ташкил мешавад. 
Баъди хатми ин курсњо мута-
хассисон ба дењот баргашта, 
дар баробари дар мактабњои 
мањви бесаводї дарс гуфтан, 
дар мавриди воќеањои дењот 
ба идорањои рўзномањо аз 

љумла, «Бедории тољик» хабару 
маќолањо навишта мефиристо-
данд.

Биноан, яке аз њадафњои асо-
сии рўзномаи  «Бедории тољик»  
инъикосу баррасии масъалањои 
соњаи маориф буд ва љињати  
тарѓибу таблиѓи мактабњои 
нав, омода кардани кадрњои 
омўзгорї, мањви бесаводї ва 
рушду инкишоф бахшидани 
маорифи Тољикистон сањми 
арзанда гузоштааст. Бояд 
гуфт, ки хидмати аввалин но-
зири маориф Аббос Алиев, ки 
ќофиласолори ин корзор буд, 
мондагору таърихї мебошад.

Баъди як соли таъсисёбии на-
хустин рўзномаи њукуматї дар 
њудуди Тољикистон бо номи 
«Иди тољик» (1925) Назорати 
маорифи Тољикистон авва-

лин маљаллаи сиёсї, иљтимої, 
таълимї ва тарбиявї, адабї, 
фаннї, илмї ва танќидии соњаи 
маориф – «Дониш ва омўзгор» 
- ро таъсис медињад, ки шумо-
раи нахустини он 1 марти соли 
1926 чоп мешавад. Нахустин 
шумораи маљаллаи мазкур ба 
муносибати яксолагии Назо-
рати маориф рўи чоп омад ва 
муњаррири он Аббос Алиев 
буд. Бояд гуфт, ки маљаллаи 
мазкур аввалин нашрияи соњаи 
маориф мањсуб меёбад, ки дар 
њудуди Тољикистон чоп шуд.

Дар бораи аввалин маљаллаи 
соњаи маориф Ќосим Дайламї 
дар маќолаи «Нахустин 
маљаллаи педагогї» («Маориф 
ва маданият». –  1967. – 28 де-
кабр) зикр мекунад, ки «Дар 
охирњои январи соли 1926 
маљаллаи педагогии «Дониш ва 
омўзгор» - органи Комиссариа-
ти маорифи халќи Тољикистон 
дар Душанбе таъсис ёфт, ки ин 
дар таърихи њаёти Тољикистон 
нахустин маљалла ба шумор 
мерафт. Муњаррири масъули 
он Аббос Алиев ва муовини он 
муаллифи ин сатрњо буд, аммо 
дар нашри он гурўње аз корку-
нони масъули газетаи «Бедории 
тољик», Комиссариати маори-
фи Тољикистон ва педагогњои 
барљаста, аз љумла, устод 
Абулќосим Лоњутї, Мењдї, 
Тањмосов, Миртолиб Саид-
зода, Климчитский, Рањимї, 
Ќамбарзода, Акоп Кузнетсов, 
Форс, Дењќон, Њайдарзода, 
Рањматзода ва дигарон низ иш-
тирок мекарданд».

Дар мурољиатномае, ки дар 
шумораи аввали маљалла бо 

номи «Маќсади мо» чоп шуда-
аст, њайати тањририя маќсаду 
мароми худро чунин баён кар-
даанд: «… маљаллаи мо махсу-
си муаллимони Тољикистон аст. 
Чун дар Тољикистон имкони 
табъ кардани китобњои лози-
маро надорем, мехоњем бо ин 
маљалла ба муаллимон роњбарї 
карда, онњоро бо ањволи ваќт, 
усулњои тоза ва роњи таълим ва 
тарбия ошно намоем».

Дар шумораи нахустини 
маљалла мурољиати Раиси 
Њукумати Тољикистон Нусра-
тулло Махсум ва аъзои њукумат 
бо номи «Ба тамоми ходимони 
маориф», маќолаи раиси Ку-
митаи инќилобї Нусратуллоњ 
Махсум «Вазифаи муаллим 
дар Тољикистон» љой дода шу-
даанд. Њамчунин, маќолањои 

Маориф ва

Дар саросари Тољикистон тўли 15 рўз мањфилњои идонаи «Ширу шакар» баргузор мегардад.

ЉАШНВОРА

Аббос Алиев «Иди яксолаи 
мо», Чинор Имомов «Иди таъ-
рихии Тољикистон», Рањимї 
«Мактаби куњна ва мо», Мир-
толиб Саидзода «Даврњои 
тарбияи иљтимої» ба табъ 
расидаанд, ки мавзўи онњо аз 
рушд ва инкишофи соњаи ма-
орифи Тољикистон, ёрї ба му-
аллимон, мубориза бар зидди 
бесаводї, таърихи њалќи тољик 
иборатанд. Тавре аз шиносно-
маи маљалла маълум мегардад, 
он маљмўаи адабї ва илмї низ 
мебошад. Дар гўшаи адабї ва 
илмї намунаи эљодиёти адибо-
ни тољик ва маќолањои илмии 
олимон љой дода шудааст. Аз 
љумла, намунаи онњо шеърњои 
устодон Садриддин Айнї «Ах-
гари инќилоб», «Инќилоб», 
Абулќосим Лоњутї «Сангари 
хунин» (аз таърихи Каммуни 
Порис) ва маќолаи профес-
сор Бартолд «Тољикон» (дар 
тарљумаи Ќосим Дайламї) ме-
бошанд. Минбаъд ин иќдомро 
нашрия идома дода, дар баро-
бари мавзўъњои мактабу ма-
ориф ба мавзўъњои адабиву 
фарњангї ва илмї  низ ањамияти 
хоса додааст.

Тавре дар нишонаи «Дониш 
ва омўзгор» дарљ гардидааст, 
маљалла бояд аз тарафи На-
зорати маорифи Тољикистон 
дар њар понздањ рўз як бор 
нашр мешуд, вале ин њадаф 
иљро нашуд. Сабаби инро 
муњаќќиќон дар мушкилоти 
техникї медонанд. Аз љумла,  
муњаќќиќ М. Рустамзода дар 
китоби «Нахустматбуоти 
соњаи маориф» (2016) чунин 
шарњ додаст: «Воќеан, бояд 
гуфт, ки «Иди тољик» ва «До-
ниш ва омўзгор» аз нахустин 
нашрияњое мебошанд, ки дар 
њудуди Тољикистон – шањри 
Душанбе чоп мешуданд. Аз ин 
рў, нашрияи нав ба мушкило-
ти гуногуни техникї рўбарў 
гашт. Њамин тавр, «Дониш 
ва омўзгор» то моњи июли 
њамон сол (1926) чор шумора 
(шуморањои се ва чор якљоя) 
чоп шуду бас». Шояд дар 
матбуоти он давра мушки-
лоти фанниву техникї вуљуд 
дошт, вале Ќ. Дайламї дар 
маќолаи «Нахустин маљаллаи 
педагогї» («Маориф ва мада-
ният», 1967, 28 декабр)  саба-
би аз фаъолият бозмондани 
маљалларо дигаргуна шарњ 
медињад: «Маљаллаи «Дониш 
ва омўзгор» зиёд умр надид, 
зеро ба муносибати таѓйироте, 
ки дар охирњои соли 1926 
дар кадри роњбарикунандаи 
Комиссариати маорифи 
Тољикистон ба амал омада 
буд, аз фаъолият бозмонд, 
вале дар муддати зиёде хостго-
рони зиёде пайдо карда буд». 
Ба андешаи инљониб, назари 
Ќ. Дайламї низ ќобили ќабул 
аст, зеро ў дар ин нашрия ба 
њайси муовин фаъолият ме-
кард ва аз рафти њодисањо бо-
хабар буд. Тавре маълум аст, 
Аббос Алиев то охири соли  
1926 дар вазифаи нозири мао-
рифи Тољикистон кор кард ва 
албатта, барканор шудани ў 

аз ин вазифа ба кори маљалла 
таъсири манфї расонид. Ва 
дигар ин ки Аббос Алиев асос-
гузори рўзномаи «Иди тољик» 
низ буд. Оё ин нашрия мушки-
лоти фаннию техникї надошт? 
Албатта, дошт. Чунончи, ака-
демик Муњаммадљон Шакурї 
дар китоби «Фитнаи инќилоб 

дар Бухоро» (2010) менави-
сад: «Дар њамон гувоњнома 
(справка о научно – педаго-
гической работе профессора 
А. А. Алиева), дар Бойгонии 
давлатии Тољикистон дар 
парвандаи Аббос Алиев њаст, 
ишора шудааст, ки ба саба-
би ихтилофи назар бо И. А. 
Зеленский – котиби Дафтари 
осиёмиёнагии Кумитаи Мар-
казии Њизби коммунистии 
Иттињоди Шўравї охири соли 
1926 Аббос Алиев ба Тошканд 
пас хонда шуд…. Чунонки ме-
бинем, сабаби барканории Аб-
бос Алиев аз Вазорати маори-
фи Тољикистон ихтилофи ў бо 
И. Зеленский будааст».

 Ба њар њол, наќши «Дониш ва 
омўзгор», ки асосгузори он Аб-
бос Алев мебошад, дар мавриди 
ба вуљуд омадани дигар матбу-
оти соњавї бузург аст. Моњи ав-
густи соли 1927 дар соли сеюми 
таъсиси Њукумати Љумњурии 
мухтори Тољикистон бо тавси-
яи Совети Комиссарони халќии 
Тољикистон кормандони На-
зорати маорифи Тољикистон 
дар шањри Самарќанд шумо-
раи аввалини маљаллаи илмї 
– адабї «Дониш – биниш» 
– ро  дар њаљми 40 сањифа бо 
теъдоди 1500 нусха (минбаъд 
«Рањбари дониш» ва  маљаллаи 
имрўзаи Вазорати маориф ва 
илми Љумњурии Тољикистон 
«Маърифати омўзгор») аз 
чоп бароварданд. Ба њайати 
тањририяи маљалла Муњаммад 
Мусавї, Муњаммадљон Њасанї, 
Нарзуллоњ Бектош, Уйѓур ва 
Љабборї шомил буданд. 

Собит Манофзода баъди 
мутолиаи маљаллаи «Дониш – 
биниш» 8 сентябри соли 1927 
дар шумораи 172 – и рўзномаи 
«Овози тољик» маќолаи 
интиќодие ба чоп мерасонад. 
Ин љо мехоњем дар робита ба 
шарњи маќолаи мазкур беш-
тар сухан бигўем, зеро он дар 
тањќиќотњои анљомдодашуда 
камтар зикр шудааст.

Забони ин маќола сода, 
фањмо буда,  арзиши балан-
ди илмї дорад ва  аз аввалин 
маќолањо дар мавриди наќди 
матбуоти даврї мањсуб ме-
ёбад. Дар оѓози маќола С. 
Манофзода дар бораи муш-
килоти гузаштани фаъолияти 
муассисањои таълимї, идорањо 
ва ташкилотњои њизбї ба забо-
ни тољикї ва сабаби ќатъ гар-
дидани чопи маљаллаи «Дониш 
ва омўзгор» андешањояшро 
баён карда, сипас, бевосита 
камбудињои маљаллаи «До-
ниш – биниш»–ро дар њафт 
банд, ки ба сифати чоп, тањия, 
љобаљогузории маќолаву 

расмњо, забону мунадариљаи 
маќолањо, сохтор ва интихо-
би номи  маљалла рабт дорад, 
тањлилу баррасї менамояд. Аз 
љумла, дар  банди 7 – ум ома-
дааст: «Дар њар як шуморањои 
маљалла барои огоњии муалли-
мони ќишлоќ бояд як маќолаи 
машруњ ва муфассал дар бо-
раи ањволи сиёсї – иќтисодї 
ва вазъияти байналмилалии 
њукуматњои шўрої навишта ша-
вад ва дар пеши ин вазъиятњо 
вазифаи иљтимоии њар як кор-
гар ва дењќони мењнаткаш њам 
бо забони сода фањмонида 
шавад, то ин ки муаллими 
ќишлоќ битавонад нисбат ба 
вазъиятњои гуногун њар ваќт 
барои дењќонон роњбарии ду-
руст намояд…».

Пешнињоди С. Манофзода 
дар мавриди табдили номи 
маљалла ба «Рањбари дониш» 
ё «Партави дониш» низ хеле 
мантиќї мебошад. Дар ба-
робари ин, дар маќола барои 
чопи босифат ва тарѓиби обуна 
пешнињодњои судманд манзур 
гардидааст, ки аз сатњи касби-
яти С. Манофзода дар матбу-
от дарак медињад. Ба назари 
инљониб, мањз њамин маќолаи 
интиќодї сабаб мешавад, ки 
чопи минбаъдаи маљаллаи 
мазкурро ба њайси котиби 
масъул ба уњдаи ў мегузоранд. 
Бо дархости Комиссариати 
маориф ва њайати тањририя 
масъулияти тартибу тањияи 
чопи минбаъдаи маљалла ба 
дўши С. Манофзода гузош-
та мешавад. Њамин тариќ, 
шумораи дуюми маљалла бо 
номи «Рањбари дониш» моњи 
октябри соли 1927 дар њаљми 
калон бо ороиши хубу шакли 
нав дар шањри Тошканд аз чоп 
мебарояд. С. Манофзода дар 
чопи босифати «Рањбари до-
ниш» ва њамчун пажўњишгару 
мунаќќид ба масъалањои за-
бону адабиёти тољик ва соњаи 
маориф дахл карда, дар ранги-
ну муњтавоманд гардонидани 

мундариљаи маљалла сањми 
шоиста мегузорад.

Ба њамин минвол, хидма-
ти маљаллаи «Рањбари до-
ниш» дар тарѓибу инъикоси 
масъалањои маориф ва адаби-
ёти фарњанг дар марњилањои 
гуногун бо роњнамоии њайати 
эљодї, аз љумла, устод Садрид-
дин Айнї, Собит Манофзода, 
Муњаммад Мусавї, Абулќосим 
Лоњутї, Љалол Икромї, Абду-
салом Дењотї, Азизї, Тураќул 
Зењнї, Пайрав Сулаймонї, С. 
Љавњаризода ва дигарон дар 
таърихи матбуоти тољик мон-
дагор аст. 

Аз солњои сиюми садаи ХХ 

вобаста ба талаботи замон, 
аз љумла, супоришњои њизбу 
давлат дар назди матбуот 
вазифањои нав гузошта меша-
ванд. То охири солњои бистум 
инъикоси соњањои гуногун: ма-
ориф, илм, фарњанг, адабиёт 
ва њатто кишоварзї ба зиммаи 
«Рањбари дониш» (аз нимаи ду-
юми соли 1929) будааст ва аз 
соли 1932  маљалла ба ду ќисмат 
људо мешавад: маориф ва ада-
биёт. Ќисмати маориф бо номи 
«Инќилоби маданї» (аз ноябри 
соли 1930)  интишор мегардид 
ва ќисмати дувум, яъне, адабиёт 
«Барои адабиёти сотсиалистї» 
номгузорї шуд (њоло маљаллаи 
«Садои Шарќ»). «Дониш – 
биниш», «Рањбари дониш», 
«Инќилоби маданї» ва «Мак-
таби советї»  номњои собиќи 
маљаллаи ањли маорифи киш-
вар «Маърифати омўзгор» ме-
бошанд. 

Бо сабаби он ки  фаъолияти 
соњаи маориф фарогир мешуд, 
соли 1932 Комиссариати халќи 
маорифи Тољикистон тасмим 
гирифт, ки рўзномаи соњавии 
худро таъсис дињад ва он мун-
тазам чоп шаваду ахбору маъ-
лумоти  заруриро сари ваќт ба 
ањли маориф пешнињод кунад 
ва њамин тавр њам мешавад. 
Бо ќарори маљлиси Шўрои 
Кумитаи Марказии Њизби 
Коммунист (б) – Тољикистон, 
раќами 112, аз 5 июли соли 
1932 аввалин рўзномаи соњаи 
маориф - «Барои маорифи 
коммунистї» таъсис дода ме-
шавад ва муњаррири он Но-
зири маорифи халќ - Саид 
Носиров (1901 – 1938)  таъйин 
мешавад. 

Наќши нашрияи «Барои ма-
орифи коммунистї» дар бар-
расиву арзёбии масъалањои 
инќилоби маданї – мањви 
бесаводї, фарогирии насли на-
врас ва наслњои љавону калонсол 
ба тањсил, таълиму тарбия, таъ-
лифу чопи китобу барномањои 
таълим, таъмини муассисањои 

таълимї бо кадрњои омўзгорї, 
усулу шевањои таълим, тарѓибу 
ташвиќи таљрибаи омўзгорони 
пешќадам, баланд бардошта-
ни савияи касбии омўзгорон, 
ташаккули афкори илмиву 
педагогї, баланд бардоштани 
њисси ватандўстї ва худшино-
сию худогоњї ва амсоли инњо 
хеле калон мебошад.

Бояд гуфт, ки нахустин 
рўзномаи ањли маорифи киш-
вар  «Омўзгор»  аз оѓози 
таъсисёбї њамќадами замон 
будааст ва инро њам дар таб-
дили ном кардан ва њам дар 
мазмуну мундариљаи он баръ-
ало мушоњида кардан мумкин 
аст. Дар ибтидо «Барои мао-
рифи коммунистї» ном дошт, 
ки ифодакунандаи идеологияи 
њизби коммунист буд. Соли 
1938 ба таъсири забони русї ва 
«Учительская газета» таѓйири 
ном ба «Газетаи муаллимон» 
кард ва мазмуну мундариљоти 
он мушаххастар гардид. Аз 
соли 1959 бошад, нашрия 
номи «Маориф ва маданият» 
- ро  гирифт, ки аз муттањид 
гардидани соњањои маорифу 
фарњанг дарак медињад. Соли 
1981 боз «Газетаи муаллимон» 
номгузорї шуд, ки далели боз-
гашт ба рисолати таърихї  ва 
касбият аст. Аз соли 1989 таб-
дили ном ба «Омўзгор» кард, 
ки баёнгари бедории миллї ва 
хештаншиносї мебошад. 

Дар бархўрди марњилањои 
таърихї ва љараёни инкишоф 
ин нашрия њамеша инъикоси 
масъалањои муњимми мактабу 
маориф ва адабиёту фарњангро 
њадафи асосии худ ќарор  дода, 
дар татбиќи сиёсати иљтимоии 
давлат дар соњаи маориф, илму 
фарњанг, адабиёту маънавиёт 
наќши бориз гузоштааст. Та-
вассути нашрия ањли маори-
фи кишвар аз асноди њуќуќии 
соњаи маориф ва дастурњои 
Њукумати љумњурї ва Вазора-
ти маориф бархўрдор шуда, 
фаъолияти худро ба низом да-
ровардаанд, тањкиму таќвият 
бахшидаанд ва дар баробари 
ин, афкору андешањои худро 
аз тариќи нашрия оид ба бурду 
бохт ва проблемањои мављуда 
ва ислоњи онњо пешнињод кар-
даанд.

Аз тањлили осори дониш-
мандон ва пажўњишгарони 
таърихи матбуоти тољик хуло-
са ин аст, ки дар саргањи таъ-
сиси аввалин матбуоти мил-
лии тољикї маорифпарварону 
кормандони соњаи маориф 
ќарор доштанд. Ин масъа-
ларо муњаќќиќ М. Муродов 
дар китоби «Истиќлолият ва 
рушди матбуоти даврї» (2017) 
хеле хуб шарњ додааст: «Ав-
валан, маќсад ва маслаки ин 
соња (соњаи маориф - Н.Н.), 
ки равшангарої аст, ба таби-
ат ва ањдофи рўзноманигорї 
шабоњат дорад, яъне маориф 
бидуни матбуот ва матбуот бе 
масъалањои маориф вуљуд до-
шта наметавонад; баъдан, ма-
орифи кишвар аз бунёдгузо-
рони матбуоти даврии тољик 
аст, аввалин нашрияњои даврї 
мањз бо иќдом ва кўшишњои 
ањли маориф рўйи чоп ома-
даанд; солисан, аудитори-
яи нашрияњои соњаи маориф 
нисбатан зиёд буда, аѓлаб 
рисолати маърифатљўйї ва 
равшангарої доранд».

Ноилшоњ НУРАЛИЗОДА,
«Омўзгор»

матбуот

Дар доираи амалиёти «Пиёдагард» ба хонандагони шањри Душанбе аломатњо ва ќоидањои њаракати роњ омўзонида мешавад.

Бо ќонун намешавад ахлоќ эљод кард.
Карл Маркс

Ташкил ва баргузор намудани чораби-
нии тантанавии умумимактабї бахши-
да ба љашни бисту якумин солгарди 
таъсисёбии Созмони хонандагон дар 
муассисаи давлатии тањсилоти ибтидої 
ва шабонарўзии кўдакони нобино ва 
сустбини назди Сарраёсати маорифи 
шањри Душанбе барои хонандагон, 
омўзгорон ва волидайн љолиби диќќат 
ва хотирмон буд. 

Ман њамчун омўзгори љавон 
мехоњам дарсњоям ба таври 
шавќовару замонавї дар кабине-
ти муљањњази таълимї гузаронида 
шаванд.	

ОМЎЗИШ ТАЉРИБА 

ТАЊСИЛОТИ ТОМАКТАБЇ

Бисту як соли 
фаъолияти серљабња

Њадаф аз роњандозии чорабинии 
мазкур дар мафкура ва ќалби 

хонандагон тарбия намудани њисси 
ватандўстї ва омода будан бањри њифзу 
њимояи якпорчагии сарзамини муќаддаси 
тољикон мањсуб меёбад.

Баргузории чунин чорабинињо дар хо-
нандагон дарки масъулияти фардиро аз 
марњилаи ба зинаи “Ахтарон”-и Созмони 
хонандагони Тољикистон ба номи Исмо-
или Сомонї дохил шуданашон бедор ме-
намояд. 

Дар баробари омода кардани барно-
маи махсуси љашнї, дар байни синфњои 
дуюм, сеюм ва чоруми муассиса озмуни 
“Эљодкорони наврас”, ки бахшида ба би-
сту якумин солгарди таъсисёбии Созмони 
хонандагони Тољикистон ба номи Исмо-
или Сомонї ба наќша гирифта шуда буд, 
эълон карда шуд. Озмуни мазкур эљод 
намудани њикояча ва ё афсонаи бењтарин 
ва аз рўи мундариљаи матни эљодшуда 

сохтан ва ороиш додани китобчаро дар 
бар мегирифт, ки аз рўи наќшаи муайян 
баргузорї карда шуд.

Хонандагонро мебоист, наќли саргу-
зашти хеш ё саргузашти наздиконашонро 
пешкаш намуда, аз байни онњо як наќли 
љолибтаринро интихоб намуда, дар бораи 
он њикоят иншо намоянд.

Њангоми мушоњида аз рафти љараёни 
омодасозии китобчањо шоњиди он гаш-
тем, ки ин амал баёнгари шавќу раѓбати 
беандозаи хонандагон гардид.

Озмун љамъбаст гардида, ѓолибон му-
айян ва бо ифтихорномањо ќадрдонї кар-
да шуданд. 

 Дар љамъомад волидайне, ки дар на-
вбати хеш замоне аъзои Созмони хонан-
дагон буданд, фарзандони худро ба дохил 
шуданашон ба сафи Созмони хонандагон 
тањният мегуфтанд. 

Њамин тариќ, бо боварї метавон 
гуфт, ки дар баробари бисту якумин 
солгарди таъсисёбии хешро љашн ги-
рифтан, Созмони хонандагони ба номи 
Исмоили Сомонї ба њадафњои хеш, ки 
муњимтарини онњо дар нињоди мак-
таббачагон тарбия намудани њисси 
ватандўстї ва вањдату ягонагии мил-
лату якпорчагии кишвар, мењнатдўстї, 
дўстиву рафоќат, љонибдорї аз сиёсати 
Роњбари давлат мебошад, расида таво-
нист 

Њамида ОРИФЉОНОВА, 
роњбари Созмони хонандагони 

ба номи Исмоили Сомонии 
муассисаи давлатии тањсилоти 

ибтидої ва шабонарўзии махсус барои
кўдакони нобино ва сустбини назди 

сарраёсати маорифи шањри Душанбе

Њангоме ки ба 
кўдакистон ворид ме-

гардем, садои хандаи беѓаши 
кўдакон, мусиќии дилна-
воз, хониши шеър даврањои 
кўдакиро ба хотир меоранд. 
Аљаб давраи гуворост айёми 
кўдакї. 

Мо тасмим гирифтем, 
як рўзи муассисаи давла-
тии тањсилоти  томакта-
бии №157-ро, ки  бо номи 
“Хушояк” дар ноњияи 
Сино фаъолият  мекунад, 
наќл намоем.  

Маъмурияти кўдакис-
тони мазкур бањри 
фароњам овардани ша-
роити хуб барои кўдакон 
мекўшад ва аз рўи бар-
номаи тарбия, таълим ва 
инкишофи кўдакони синни 
томактабии “Рангинкамон”, 
“Низомномаи намунавии 
муассисањои томактабї” ба 

роњ мондани машѓулиятњо 
аз љониби омўзгорон 
(мураббияњо) чорањои суд-
манду муассир меандешад. 

Њар як мураббия љињати ба-
ланд бардоштани сатњи до-
ниши кўдакон љидду љањд ме-
кунад. 

Мудири кўдакистон Р. За-

рифова иброз медорад, ки са-
маранокии таълиму тарбияи 
кўдакон аз  мањорату малакаи 
касбии мураббї вобастагї до-

рад. Месазад кору 
фаъолияти педа-
гогии мураббиё-
ни соњибтаљриба  
Гулнора Шодиева, 
Сайрам Худоева, 
Сайёра Назриева, 
Людмила Расуло-
ва,  Њалима Ка-
римова,  Малоњат 
Ѓафурова, Ека-
терина Вихлаева, 

Наргис Ќурбонова ва Дил-
нора Ишматоваро ќайд на-
муд, ки дар таълиму тарбияи 
кўдакон аз усулу шевањои 
навини таълим истифода ме-

кунанд. Падару модарон низ 
аз љараёни таълиму тарбияи 
фарзандонашон ќаноатбахш 
мебошанд. 

Ба ќарибї бањри баланд 
бардоштани савияи дониши 
кўдакон ва бо маќсади та-
шаккули инкишофи љисмонї, 
зењнї ва бо назардошти 
ќобилияту хусусиятњои фар-
дии кўдакон озмуни “Доно-
як” байни кўдакони муассиса 
баргузор гардид. Айни њол 
ѓолибони ин озмун давраи 
нињоиро интизор гашта, мун-
тазам савияи дониши хешро 
сайќал дода истодаанд ва 
бањри дастболо шудан дар 
даврањои минбаъда бо онњо 
мураббиён кору фаъолият на-
муда истодаанд. 

Мавлуда АЗИЗОВА, 
сармураббии муассисаи дав-

латии таълимии томактабии 
№157- и ноњияи Сино 

Раѓбат ба омўзиши бавусъат

Барои он ки хонандагон ба 
омўзиши илму фан шавќу раѓбат 

пайдо намоянд, љањонбиниашон ва-
сеъ шавад, дарсњо фаромўшнашаванда 
ва хотирмон гузаранд, омўзгорон аз 
усулњои гуногуни таълим истифода ме-
баранд.

Яке аз онњо дарс - конфронс мебо-
шад. Бо ин маќсад ба хонандагон дар 
мавзўи “Асри XXI – асри информатика 
ва технологияи нав” дарс – конфронс 
гузаронидам. Оид ба ин мавзўъ гуфтору 

суханронињо ва шеъру чистонњоро гирд 
овардам ва кўдакон онњоро азёд карда 
ба дарс омода шуданд. Дарс – конфронс 
ба таври  зайл гузаронида шуд:

I.  Дар барномаи якум дар бораи роњи 
таърихии тайкардаи инсоният аз олоти 
сангин то ихтирооти охирини замонавї 
сухан меравад 

Тамоми даврањое, ки инсоният аз 
сар гузаронидааст, бо номњои махсус 
шинохта мешаванд, ки созандагї ва 
офарандагии инсонро нишон медињад. 
Масалан, асри санг даврае мебошад, ки 
инсон тамоми олоту таљњизоти муњими 
рўзгори худро аз санг сохтааст. Ба ин 
монанд, дигар даврањое њам мављуд 
буданд, ки инсон ба ихтироъкориву 
навоварї машѓул буд. Замони муосир, 
ки “асри техника ва технология” но-
мида мешавад, идомаи иќдоми фаъо-
лияти одами ќадим мебошад, ки барои 
фароњам омадани чунин имкониятњои 
дастрас ба инсони муосир замина гу-
зоштааст. Омўзиш ва мукаммалсозии 
ихтирооту навоварињои пешин боиси 
пайдоиши  технологияњои муосир гар-
дид.

Инсон дар тамоми даврањои 
мављудияти худ ба таљњизоти 
њисоббарорї эњтиёљ дошт. Њазорњо 
сол муќаддам одамон барои эњтиёљоти 
рўзгори худ њангоми њисоббарорињо 
аз ангуштон, сангчањо, чўбчањо, 
ресмонњои гирењдор, тасмањои 
сўрохдор ва ѓайра истифода мебурданд. 

Асбоби аввалин Абак ном дорад. 
Сохти асбоби њисоби аввалин чунин 
буд: Ба тахтача ё плиткаи на он ќадар 
калон як ќабат рег рехта, он бо хат ба 
сутунњо људо карда мешуд. Њар як су-
туни он разрядњои воњид, дањї, садї, 
њазорї ва ѓайраро ифода менамуд. Во-

баста ба адади додашуда, шумораи 
сангчањо ба разрядњо каму зиёд мешу-
данд.

Асбоби дигари ќадима чут ба њисоб 
меравад, ки имрўзњо низ дар бисёр 
мамлакатњои дунё истифода меба-
ранд.

Њамин тариќ, бо зањмату талошњои 
олимону донишмандон зина ба зина 
таљњизоти нав ба нав рўйи кор омадан 
гирифтанд.

Њоло бошад, технологияе рўйи кор 
омадааст, ки њамаи мушкилињои инсон-
ро осон менамояд.

II.  Дар баромади дуюм дар бораи 
ањамияти технологияи иттилоотї дар 
њаёти муосир сухан меравад.

Ќобили ќайд аст, ки технологияњои 
иттилоотї дар њама самтњои фаъоли-

яти инсон васеъ истифода мешаванд. 
Компютер олоти асосии корї ба шумор 
рафта, мењнати фикрии инсонро осон 
менамояд. Аммо набояд фаромўш кард, 
ки компютерро њам худи инсон сохтааст 
ва аз он њам таљњизоти пуриќтидортар 
сохта метавонад. 

Инсонњои нобиѓа таљњизоти муосир-
ро барои мо сохта пешнињод намуданд, 
вале мо барои худ чї корњоро анљом 
додаем? Нишастему аз имкониятњои 
таљњизоти техникї истифода бурдем ва 
бо гузашти ваќт њатто фикр карданро 
њам фаромўш намудем. Соатњои дароз 
ба истифодаи компютер ва телефонњои 
мобилї банд гардида, ваќти худро бе-
маврид сарф менамоем. Аз интернет 
на барои фоидаи худ, балки барои зиёд 
намудани буљаи созандагони баъзе 
аз сомонањои муоширатї ва бозињои 
компютерї истифода мебарем. Мо 
њатто фикр намекунем, ки таљњизоти 
муосир моро идора мекунад, яъне 
таљњизоте, ки худи инсон сохтааст, идо-
ракунандаи ваќт ва њаёти ў гардидааст. 
То њол инсонро ягон мављудоти замин 
идора карда натавонист, аммо худи ў 
имрўз таљњизоте сохтааст, ки њаёт ва 
ваќти пурќимати ўро идора менамояд. 
Аз ин рў, мо – насли имрўзаи башария-
тро мебояд, ки хиради азалї ва андарзи 
ниёгонро сармашќи кори худ намуда, 
мутобиќи панди зерини шоир зиндагї 
намоем:

Замона аспу ту роиз, барои хештан 
тоз,

Замона гўю ту чавгон, барои хештан 
тоз!

III.  Хонандагон бо навбат шеърњои 
дар ситоиши фанни технологияи 
иттилоотї азёдкардаашонро ќироат 
менамоянд

Шеърњо
Шоњи фанњо риёзї,
Шоњдухтар ёфта акнун.
Информатика номаш
Њусн зебо, аќл афзун.
Имрўз њаётро бе ў, 
Натвон кардан тасаввур.
Наљот дињад аз зиќќї,
Зењнро месозад пурзўр.

***
Назар кун ба атроф ту,
Ин компютер дўсти ту.
Зарбу таќсим мекунад
Ба ту ёрї медињад,
Дар маркази ин дастгоњ,
Љойгир шудааст экран.
Лек блоки системавї,
Аз њама ќисми асосї.
Ў хонад њисоб кунад,

Дар хотир нигоњ дорад.
Муш ёрдамчии бемисл,
Сафњакалид бењамто,
Агар дуруст кор кунї:
Мешавад бо ту љўра.

***
IV. Лањзаи шавќовар ёфтани чис-

тонњо мебошад.

Чистонњо
Ин љомадон бањри чист?
Коѓаз мехўрад беист.
Худаш њарфу њиљоро, 
Њатто калимањоро
Менависад бемалол,
Расм њам кашад беозор,
Вараќи тоза хўрда,
Баргардонад пур карда.       (принтер)

***
Ќуттичаи зебоям,
Ноќили барќ њам дорам.
Микросхемањоям замонавї,
Номам........	          (блоки системавї)

***
Ин таљњизот дорад сир
Муъљизаи муосир
Хонад, сарояд, раќсад.
Аз мушкилї натарсад.
Ў шуда метавонад
Рафиќи хуб бароят             (компютер)

***
V. Сипас дарс-конфронсро љамъбаст 

намуда, таъкид менамоем, ки дар замо-
ни муосир донистани фанни технологи-
яи иттилоотї дар њамаи самтњои њаёт 
шарти муњиму асосї аст.

Шањноза КОМИЛОВА,
омўзгори технологияи иттилоотии 

литсейи шањри Панљакент

Муниси кўдакон



«Омўзгор»
№ 10, 11 марти

соли 2021 11РАНГОРАНГ

Љанг болотарин тањќир ва носипосї дар баробари  одам ва табиат аст.
В.Маяковский

Дастури пурарзиши физикї

Аз устодон сипосгузорем

ШЕВАИ ТАДРИС

ТАКМИЛИ ИХТИСОС

Тасвири манзара - машѓулияти љолиб

Рисола
дар шинохти таърих

Яке аз машѓулиятњое, ки дар тарби-
яи маърифатию зебоипарастии хо-

нандагон наќши калон мебозад, санъати 
тасвирї ба шумор меравад. Дар дарсњои 
санъати тасвирї омўзгор ба шогирдон, 
пеш аз њама, сифатњои мушоњидакорї, 
таваљљуњ зоњир намудан ба љузъиёти ашё, 
дарку эњсоси зебоињои табиат ва дар 
маљмўъ, муњити атрофро бояд такомулу 
таќвият бахшад. Шогирдонро тавре бояд 
тарбия намуд, ки бо истифода аз ќаламњои 
ранга (дар кабинети махсус бошад, бо 
мўќалам ва рангњои мухталиф) тарњу 
манзарањои табиатро офарида тавонанд. 

Бигирем, манзарањои табиати дењаро. Дар 
тасвири расми манзараи дења вобаста ба 
фаслњои сол, албатта, ќобилияти зотии хо-
нанда наќши бузург мебозад. Мањз лаёќати 
фардї ба шогирдон имкон медињад, ки ран-
гу тобиши њар як ашёро пеши назар овар-
да, он мављудоти табиатро воќеънигорона 
рўйи сафња оранд. Таври мисол, кашидани 
расми барг дар чор њолат (зимистон, бањор, 
тобистон ва тирамоњ) бо махсусиятњои худ 
фарќ мекунад. Бањорон барг ранги сабз до-
рад, тобистон низ сабз аст, вале каме ран-
гаш коста гардида, тирамоњ хазон мешавад 

ва ранги заъфаронї пайдо мекунад. Дар 
зимистон ранги барг хокистарї мешавад. 
Агар хонанда ин њолати баргро даќиќан 
бо њама љузъиёташ ба мушоњида нагириф-
та бошад, расми њаќиќии баргро офарида 
наметавонад. Њамин тавр, њангоми каши-
дани расми гул, дарахт, булбул (умуман, 
парандагон), кўзаи гулдор, боѓ, теппаву 
адирњо, кўњњо, хонањо, бинои мактаб ва 
амсоли ин, бояд омўзгор њамчун роњнамо 
ба шогирдон шарњу тавзењ дињад, ки њар як 
ашё вижагињои худро дорад. Ваќте ки хо-
нандагон расми гули садбаргро кашиданї 

мешаванд, њатман хорњоеро, ки дар танаи 
гул сабзидаанд, бояд рўйи коѓаз оранд, 
чунки махсусияти нишонаи гули садбарг 
хорњои танаи он ба њисоб меравад. Аммо 
њангоми офаридани расми гули лола ба он 
омил бояд диќќат дод, ки ин гул аз баргњои 
сурх таркиб ёфта, дар дохилаш ранги сиёњ, 
ки онро шоирон ба доѓи дил ташбењ карда-
анд, дорад. 

Нодира МЕЛИМУРОДОВА, 
омўзгори гимназияи “Њилол”,

шањри Душанбе 

 НАЗАРИЯИ АДАБИЁТ КИТОБИЁТ

Моњияти танќиди 
адабиро бояд донист

Њангоми таълими адабиёт дар зинањои 
дуюму сеюми тањсилот вобаста ба на-

зарияи адабиёт, дар ќатори мавзўъњои дигар 
ба масъалаи танќиди адабї низ таваљљуњ зоњир 
бояд кард. Танќид реша аз калимаи наќд, ки ба 
маънии сара ва хуб кардан мебошад, дорад ва ба 
маънои тањлилу баррасї ва арзишдоварї наму-
дани асарњои адибон фањмида мешавад. Танќид 
дар адабиёти бадеї ва дар бахши санъат бо номи 
танќиди адабї маъмул аст. Ба таъкиди адабиёт-
шиносон, танќиди адабї  асарњои адибонро аз 
љињати мавзўъ, ѓоя, шаклу мундариља омўхтаву 
муќоиса намуда, ба хонандагон  маънидод ме-
кунад, тавзењ мебахшад, то њар асари бадеї ду-
руст фањмида шавад. Танќиди адабї натанњо 
ба хонандагон, балки ба нависандагон њам ёрї 
мерасонад, то ин ки бурду бохти эљодии худро 
бифањманду бидонанд, љанбаи хуби эљодашонро 
равнаќ бахшанд, нуќсонњои эљодиашонро бар-
тараф созанд. Ба ин васила, танќиди адабї ба 
пешрафти адабиёт хизмат мерасонад, адибон-
ро роњнамої мекунад. Танќиди адабї (умуман, 
танќид) на њамеша хушоянд аст ва ќисме аз ади-
бон аз он мењаросанд, танќидро намеписанданд. 
Ваќте ки танќид беѓаразона аст, бояд ќабул кард 
ва аз пайи рафъи норасоињо шуд. Мунаќќид (оне, 
ки бо танќиди адабї сару кор дорад) бояд шахси 
пурмутолиа, донишманд, беѓаразу софдил ва аз 
љараёнњои адабї бехабар бошад. Дар адабиёти 
тољик танќиди адабї-наќди шеър (сухун) таъ-
рихи дерин дорад. Дар нигоштањои Ибни Сино, 
Носири Хисрав, Абдурањмони Љомї… љо-љо ба 
наќди сухан дучор меоем. Унсурулмаолии Кай-
ковус дар «Ќобуснома», аз љумла, чунин овар-
дааст: «Ва агар шоир бошї, љањд кун, то сухани 
ту сањли мумтанеъ бошад ва парњез аз сухани 
ѓоммизнамо ва чизе, ки ту донї ва дигаронро 
ба шарњи он на њољат бошад, магўй. Дар шеър 
ба вазну ќофияи тињї ќаноат макун». Носири 
Хисрав дар шеъри «Дар мазаммати шуаро» ва 
Њаким Саної дар шеъри «Дар њаќќи шоирони 
бад» ашъори пучу маддоњона ва манфиатљўёнаву 
ѓаразбори зумрае аз шоирони дарбориро сахт 
танќид кардаанд. Мавлоно Абдурањмони Љомї 
дар равзаи њафтуми «Бањористон» мартабаи ада-
биётро баланд арзёбї карда, табъи пасту шеъ-
ри каммояи гурўње аз шоиронро зери тозиёнаи 
танќид ќарор додааст.

Дар адабиёти муосири тољик мавќеи танќиди 
адабї барљаста аст. Ин гуна танќид њамоно 
адабиётро роњнамої мекунад, асарњои тоза 
ба тозаи нависандагонро ба риштаи тањрир 
мекашад, воќеъбинона бањогузорї менамо-
яд. Мунаќќидони маъруфи тољик М.Шакурї, 
С.Табаров, Х.Шарифов, А.Сайфуллоев, 
Њ.Шодиќулов, А.Абдуманнонов, А.Њаким, 
А.Абдусаттор… бо рисолањои пурарзишу 
воќеъбинонаи худ ба пешрафти адабиёт мусои-
дат мекунанд.

Бояд гуфт, ки мунаќќидон бо маќолаву 
рисолаву китобњои худ истеъдод ва завќи 
адабиётфањмии хонандаро инкишоф медињанд 
ва њамбаста ба ин, худ низ воќеиятро амиќтар 
меомўзанд. Мунаќќид чун адиб дар эљоди осо-
раш аз услубу жанрњои  гуногун истифода меба-
рад.

Маълумот пайдо кардан дар бораи танќиди 
адабї шогирдони моро ба дуруст омўхтану до-
нистани адабиёт омода мекунад.

Моњбегим ЌУРБОНОВА,
омўзгори забон ва адабиёти тољик

Ба наздикї матбааи Донишгоњи 
миллии Тољикистон дасту-

ри таълимї – методиеро бо унвони 
«Алифбо» - и физика» бахшида ба 
30 – солагии Истиќлоли  давлатии 
Тољикистон ва «Бистсолаи омўзиш 
ва рушди фанњои табиатшиносї, 
даќиќ ва риёзї дар соњаи илм ва ма-

ориф»,  бо ибтикори номзади илмњои 
техникї, дотсенти кафедраи физикаи 
умумии факултаи физикаи ДМТ Њ. 
Саъдуллозода аз чоп баровард. Дар 
мукаммал гардондан ва ба нашр омо-
да сохтани дастур докторони илмњои 
физикаву математика, профессорон 
Д. Солењов, Д. Аќдодов ва дотсенти 
кафедраи зикрёфта Б. Гулов сањми ар-
занда гузоштаанд. 

Дастур барои  омўзгорони љавон, 
донишљўёни муассисањои тањсилоти 
олии касбї, хонандагони мактабњои 
миёнаи тањсилоти умумї, гимназияю 
коллељњо ва худомўзон пешбинї гар-
дидааст. 

«Алифбо»-и физика бо сарсуха-
ни «Омўхтани физика чї зарурат 
дорад?» оѓоз ёфта, дар он дар ми-
соли кашфиётњои оламшумул, аз 

ќабили радиоактивият, ки дар бу-
нёди киштињои яхшикани бемис-
ли атомї (дурусттараш ядро ё худ 
њастаї), электростансияњои бо энер-
гияи реаксияњои амалкунанда, ихти-
рои лазерњои барои бунёди техникаю 
технологияи муосири навтарин кор-
бастшаванда, инчунин, дастовардњои 

дигари нодири 
дар асоси назари-
яи ќонуниятњои 
физикї амалигар-
дида, омўхтани 
ногузири физи-
каи дар назари 
аввал нофањму 
дилгиркунанда, 
вале дар асл хеле 
шавќовару бедор-
кунандаи њисси кунљковии љавонони 
наврс  асоснок карда шудааст. Ба 
ќавли муаллифон,  дастур пайрањаи 
нахуст нест, дар азбар кардани фи-
зика њамчун асоси назарию техникаи 
муосир  онро бояд убур кард. 

Дар дастур намунањои њалли ба-
тафсили масъалањои барои шарњу 
эзоњи матн зарур оварда шудаанд, 

ки бо расму  наќшањои возењи ран-
га оро ёфтаанд. Њарчанд дар дастур 
доир ба системањои воњидњое, ки то 
ќабули системаи ягонаи  байналмила-
лии СИ амал мекарданд, маълумоти 
муфассал оварда шудаанд, ки танњо 
ањамияти таърихї доранду бас, то ан-
дозае  дилгиркунанда баён  ёфтаанд. 

Вале дар поёни дастур ма-
води зиёд чун маълумотно-
ма  илова  шудаанд, ки бо 
воњидњояшон формулањои 
асосии њама  соњањои фи-
зика, љадвалњои гуногу-
ни ќиматњои бузургињои 
физикавї, маълумоти кофї 
аз арифметика, алгебра, 
геометрия, тригонометрия 
оварда шудаанд, ки зарура-

ти дастурро ба маротиб афзун мена-
моянд. 

Хеле муфид мебуд, агар нусхаи 
электронии дастур тариќи интернет 
пањн карда мешуд.      

Шамсулло  АМИНОВ, 
номзади илмњои техникї, 

дотсенти ДДТ ба номи академик 
М. С. Осимї 

Бо  муњаќќиќ,  муаррих ва  муаллими  кафе-
драи  таърихи  халќи  тољики  Донишгоњи  

давлатии  омўзгории  Тољикистон, номзади  
илмњои  таърих  Мањмудзода  Суханвари  Ан-
вар  њанўз  аз  давраи  тањсилаш  дар  гимназияи  
раќами 2  барои  хонандагони  болаёќати  ноњияи  
Шоњмансур  шинос  њастам.  Суханвар  аз  пайи  
омўзишу  тањќиќ  љиддан  камари  њиммат  баста,  
соли  2018  дастури  таълимию  методии  аљибу  
шавќоварро  бо  номи  «Оќил  шудан  мехоњед?»  
таълиф  кард. 

Ќабл  аз  он,  вай  «Маљмўаи презентатсияњо» 
(аз «Таърихи умумї»), «Муаммоњо ва кашфиё-
ти таърих», «Таърихи мухтасари  халќи тољик», 
(бо наќшаю расмњо) барин китобу дастурњоро  
таълиф ва пешнињоди толибилмон гардонда 
буд. Инак, Суханвар баъди омўзишу таљрибаи  
зарурї њосил  кардан, бо њаммуаллифї бо усто-
даш, муаллимаи шинохта, дотсенти кафедраи  
таърихи наву навини  кишварњои  хориљии  
ДМТ,  номзади илмњои  педагогї Тамара Му-
навварова дастури мукаммали  методиеро тањти  
унвони  «Муќаддимаи  ихтисоси таърихшинос» 
аз чоп баровард, ки  муњаррири масъули он, док-
тори  илмњои таърих, профессор А.Абдулњаев 
ва муќарризон, доктори илмњои таърих 
С.Муллољонов ва дотсент М.Фозилова мебо-
шанд. Китоби  мазкур аз 11 маќола иборат  буда, 
масоили гуногуни методикаи таълими фанни  
таърихи халќи  тољикро дар бар мегирад. Кито-
би «Муќаддимаи ихтисоси таърихшинос њамчун 
дастури  методї ба хонандагони  макотиби ми-
ёна ва донишљўён дар омўзиши огоњмандонаи 
фанни таърихи халќи  тољик хидмати  арзанда 
хоњад кард. 

Шодї  РАЉАБЗОД, 
«Омўзгор» 

Муассисаи таълимии мо 
соли 2010 сохта шуда-

аст. Дар муассиса айни њол 387 
нафар хонанда тањсил мекунанд, 
ки ба онњо 32 нафар омўзгор 
сабаќ меомўзонанд. Ман бори 
аввал дар курси такмили ихти-
сос ва бозомўзї иштирок дорам, 
то ин дам чанд маротиба дар 
курсњои такмили ихтисоси фи-

лиали ДЉТИБКСМ дар шањри 
Хоруѓи ВМКБ иштирок кардам.

Сатњу сифати машѓулиятњо 
дар курсњои  такмили ихти-
сос ва бозомўзии кормандо-
ни соњаи маориф аз љониби 
омўзгорони ДЉТИБКСМ дар 
сатњи баланд гузаронида меша-
вад. Њар пагоњї, пеш аз оѓози 
машѓулият, ректори донишка-
да Хоналї Ќурбонзода бо шу-
навандагони курсњои такмили 
ихтисос њамсуњбат гардида, аз 
рафти машѓулиятњо ва сатњу си-
фати таълиму тарбияи насли на-
врас пурсон мешавад.

Ман  бори охир соли 2017 
ба шањри Душанбе, пойтахти 
љумњуриамон барои тамошо 
омада будам, њоло дар ваќтњои 
фориѓ аз дарс ба тамошои пой-
тахти азизамон мебароям. Ду-
шанбе хеле ободу зебо шудааст. 
Њатто ваќти ба Душанбе ворид 
гардидан шањрро нашинохтам. 
Дар љойи биноњои пештара 
биноњои баландошёнаи зебо 

ќомат афрохтааст. Бо ташаб-
буси Раиси шањри Душанбе 
хатсайрњо бо автобусњои нави 
замонавї таъмин карда шуда-
анд.

Айни њол бо роњбарии Май-
рамбек Тойчиев ба тарљумаи 
китобњои дарсї аз забони  
тољикї ба забони ќирѓизї 
шурўъ кардам. Аллакай 10-15 

китоби дарсї ба забони ќирѓизї 
тарљума ва чоп гардид. Дар таъ-
рих аввалин маротиба китобњои 
дарсии забони тољикї ба забони 
ќирѓизї бо дастгирии Вазора-
ти маориф ва илми Љумњурии 
Тољикистон сурат мегирад. 
Мехоњам аз номи худам ва соки-
нони ноњияи Мурѓоб ба вазири 
маориф ва илми ЉТ, муњтарам 
М. Имомзода   барои дастгириа-
шон арзи сипос баён намоям.

Ба мо, директорон - шуна-
вандагони курсњои такмили 
ихтисос, омўзгорони дониш-
када Исфандиёр Рањматшоев, 
Субњон Комилов, Мењриддин 
Ѓиёсиев ва дигарон машѓулият 
гузарониданд. Дар рафти 
машѓулиятњо дар мавзўи «Тер-
роризм ва экстремизм-тањдид 
ба амнияти кишвар, минтаќа ва 
љањон» иншо гирифта шуд. 

Муњаммадсодиќ
АТАМБАЕВ,

директори мактаби №19-и 
ноњияи Мурѓоб

СОЛГАРД

 ЁДЕ АЗ ЛУТФУЛЛО БУЗУРГЗОДА

Устод Додољон Тољиев 
ошиќи бањор буданд, ба 
табиати њамешабањори 
диёрамон муњаббати бе-
поён доштанд. Гул бароя-
шон њамчун рамзи њусни 
зиндагию покии ахлоќ 
муќаддас буд. Њамеша дар 
рўзњои Наврўз бо шогир-
дону њамкорон ба сайри 
табиат мебаромаданд. 

Сарбози забони миллат

Ахтаре дар самои илм

Шоистаи таваљљуњ ва 
мувофиќати љолиб аст, 

ки устод дар њамин фасли дил-
фиреб ва аниќтараш, дар рўзи 
Наврўзи дилафрўз ба олам ома-
даанд. 

Сабаќњои эшон аз каломи 
модарї гулистонеро мемонд, ки 
шогирдон дар он сайр мекардан-
ду ба машомашон накњати гулњои 
зебо мерасид. 

Устоди шодравон профессор 
Д.Тољиев, воќеан њам, омўзгори 
асилу њаќиќию олими варзида бу-
данд. Фаъолияти мењнатии устод 
аз њар љињат ибратомўз ва файз-
бахш аст. 

Профессор Тољиев Додољон 
Тољиев соли 1952 дар Донишгоњи 
миллии Тољикистон кафедраи за-
бони тољикиро ташкил карда, то 
вопасин рўзњои зиндагиашон ба 
њайси мудири њамин кафедра фа-
ъолият доштанд. 

Устод аз рўзњои аввали фаъо-
лияти роњбариашон дар кафе-
дра ба масъалаи сифати таълим, 
равнаќдињии усулњои таълим, 
такмилдињии мањорати педагогї-
омўзгорї, иљрои корњои илмї-
методї ва илмї-тадќиќотї 
ањамияти љиддї медоданд. 
Дарсњои лексионї ва амалии 
устод барои њамкорон дар кафе-
дра намунавї буданд. 

Устод тамоми хусусиятњои 
маъної ва сохтории воњидњои за-
бониро бо раќам номбар карда 
дар наќша нишон медоданд.

Аз љумла, дар яке аз лекси-
яашон (устод аз нањви забони 
тољикї ба мо дарс медоданд) ибо-
раро ба таври зайл маънидод кар-
да буданд:

Ибора дорои панљ хусусият ё 
аломат аст: якум, ибора бояд аз ду 
ва ё зиёда калима иборат бошад: 
дувум, калимањои ибора ё љузъњои 
асосии он бояд мустаќилмаъно 
бошанд: сеюм, алоќаи байни 

калимањо њатман бояд тобеъ бо-
шанд; чорум, ибора бояд мафњуми 
мураккабро ифода кунад; панљум, 
ибора вазифаи номинативї- ном-
баркуниро дорад. Дар асоси 
њамин панљ аломати мазкур усто-
ди борикбину нозукбаён профес-
сор Д.Тољиев ќоидаи умумии ибо-
раро бароварда, аз љињати вазифа 
ба калимаю таркибњо умумият 
ва аз љумла фарќ доштани онро, 
њамчунин, хелњои сохторию маъ-
ноии ибораро хеле равшану возењ 
баррасї намуданд. Бо њамин 
тарзу усул хусусияту нишонањои 
асосии љумла, аъзои љумла: муб-
тадо, хабар ва ѓайра, љумлањои 
мураккаб ва хелњои онро устод 
бо тарзи хеле равшану возењ бо 
далелњои раднопазир баён наму-
данд, ки њамаи онњо хотирмону 
фаромўшнашуданї буданд.

 Барои тасдиќи њар як фикру 
мулоњизањояшон устод аз олимо-
ни маъруфи тољику хориљии соњаи 
нањвшиносї иќтибосу далелњо ме-
оваранд. Тарзи баёнашон њам дар 
гуфтор ва њам дар навиштор хеле 
кўтоњу пурмазмун буд. Ба ибораи 
Абдуллоњи Њотифї, устод Тољиев 
«Сухансанљу камгўю бисёрдон, 
хирадпешаву зираку кордон» бу-
данд.

Ба дарсњои устод Додољон 
Тољиев на танњо шогирдон, 
балки олимону донишмандо-
ни зиёде иштирок намуда, ба 
њунари ибратбахши дарсгузарии 
устод ва мањорати педагогию 
омўзгориашон бањои баланд до-
даанд. 

Профессор Бањриддин Ка-
молиддинов аз тарзи ќабули 
санљишу имтињонњои Д.Тољиев 
ёдоварї намуда, навиштаанд: 
«Тариќи санљидан ё имтињон 
кардани дониши шогирд дар усу-
ли кори муаллим ба тарзи наљиб 
ва ибратомўз сурат мегирифт. 
Аввалан, санљиши муаллим аз 
имтињонашон фарќ намекард: 
њатто санљишњои одитарини му-
аллим бе «њайати комиссияи шо-
гирдон» намегузашт… Санљиш 
ё имтињони донишљў дар њузури 
«њайати комиссия» дилгиркунан-
да намегузашт, баръакс, ранги 
бањсу мунозираи илмї мегирифт. 
Донишљў ба саволњои пурсиш-
нома мукаммал љавоб медињад, 

устод боз як –ду саволи озмо-
ишкоронаи ба ќавли худашон, 
«нўгиостинї» медоданд, то аён 
гардад, ки он љавоби наѓз аз сари 
пурмаѓз баромадааст ё аз киса. 
Устод чанд саволи «кисагї» њам 
доштанд ва онро ањён-ањён исти-
фода мекарданд. Баъзан донишљў 
гапи бисёр мегуфту ба моњияти 
масъалаи асосї наздик намешуд 
ва атрофи он «сайр мекард». Дар 
ин гуна мавридњо муаллим ба 
пањлу хам шуда мегуфтанд. «ин 
бача аз боли уштур гандум ме-
даравад». Донишљў баъди чунин 
«љавоб » ба бањои устод розї наме-
шуд ва бо исрор талаб мекард, ки 
боз савол дињанд. Ана, дар њамин 
гуна мавридњо он саволњоро ба 
кор меандохтанд. Аз љумла, ме-
пурсиданд, ки «Аъзои истисноиии 
љумла чист?». Ё ин ки : «Баёнияи 
истисної чист?» Ё хоњиш мекард, 
ки дар бораи њоли хилоф маълу-
мот дињад».

Дар бобати мањорати балан-
ди омўзгорї - педагогї устод Д. 
Тољиев профессорони шодравон 
Раззоќ Ѓаффоров, Абдусаттор 
Мирзоев ва яке аз шогирдони 
устод Давлатбек Хољаев бањои 
баланд дода бо мањбубияти бе-
андоза чунин ќайд намудаанд: 
«Муболиѓа нахоњад шуд, агар 
бигўем, ки устод Додољон Тољиев 
барои дарс гуфтан, барои таъ-
лиму тарбияи љавонон ба дунёи 
њастї омадааст. Устоди пурњунар 
таљрибаи андўхтаашро дар фа-
ъолияти њамарўзаи худ чунон 
моњирона истифода мекард, ки 
њатто муаллимони таљрибадор 
њам ба дарсњои ў иштирок наму-
да, њам аз љињати назариявї ва 
њам методу усулњои дарсѓўї фай-
зёб ва бањараманд мешуданд».

 Профессор Д.Тољиев мањз 
ба туфайли мањорату истеъдо-
ди баланди тавзењи масъалањои 
нињоят муњиму нозуки нањви 
забони тољикї мактаби олии 
омўзгории хешро ташкил 
дода буданд, ки аз ин мак-
таб профессорон М.Ќосимова, 
Б.Камолиддинов, Њ.Маљидов, 
Д.Хољаев, Т.Хаскашев… (аз 
љумла банда низ) бархўрдор гар-
дидаанд. Устод олими тозабаё-
ну навгўю нављўю навовар бу-
данд. Андешањои илмиашон басо 

даќиќу тањлилњояшон нињоят 
амиќ, нозукбину гавњаршинос бу-
данд. Фаъолияти илмии Д.Тољиев 
серсоња буда, тамоми бахшњои 
забоншиносї – лексикалогия, фо-
нетика, морфология, синтаксис, 
таърихи забон, услубшиносї ва 
ѓайраро дар бар мегирад. Якчанд 
маќолаи устод ба масъалањои на-
зариявии забоншиносии тољик ва 
пайдоишу инкишофи он бахшида 
шудаанд.

Профессор Д.Тољиев дар ху-
суси тозагии забон ва маданияти 
нутќ низ сайю кўшишњои зиёде 
кардаву нигоштањои арзишманд 
ба мерос гузоштаанд.

Хизматњои устод дар тањќиќи 
соњаи нањви забони тољикї 
баѓоят калон аст. «Воситањои 
алоќаи муайянкунандањо бо 
муайяншавандањо дар забо-
ни адабии њозираи тољик», 
«Љумлањои мураккаби сертарки-
ба», «Љумлањои мураккаби тобеъ 
бо љумлањои пайрави њол дар 
забони адабии њозираи тољик», 
«Љумлањои мураккаби тобеъ дар 
забони адабии њозираи тољик» 
барин асарњои илмї – тадќиќотии 
бунёдиашон гирењкушои 
муаммоњои бањсталаби соњаи 
нањвшиносї буда, њамчун каш-
фиёти навини соњаи илми 
забоншиносї пазируфта шуда-
анд. Дар инкишофи минбаъдаи 
афкори забоншиносии муосири 
тољик, махсусан, дар тадќиќи 
њамаљонибаи соњаи нањвшиносї, 
аз љумла, иборашиносї, дар му-

айяну муќаррар кардани тарзу 
воситањои ташаккулёбии ибо-
раю љумлањои сода ва мураккаб, 
воситањои алоќаи љумлањои му-
раккаб, хусусиятњои морфологию 
синтаксисии сифати феълї, роњу 
усулњои калимасозї устод наќши 
назаррас гузоштаанд. 

Тадќиќотњои минбаъдаи 
сухансанљи донишманд, монанди 
« Дар бораи парадигматикаи гипо-
таксиси тољикї», «Проблемањои 
омўзиши љумлањои мураккаби 
тобеъ» дар маљаллаву маљмўањои 
илмии марказњои забоншиносии 
Иттињоди Шўравї (Москва, Ле-
нинград, Тошканд, Тбилиси, Боку 
ва ѓ.) интишор ёфта, асоси назари-
явии чандин тањќиќоти олимони 
љумњурињои дигар гардидаанд ва 
шуњрати устодро боз њам баланд 
бардоштаанд. 

Тањти роњбарии Д.Тољиев 11 
нафар пажўњишгар рисолаи ном-
задию докторї дифоъ намудаанд.

Мањз ба туфайли мактаби ил-
мии устод сафу њайати олимо-
ни соњаи забоншиносї афзуда, 
тадќиќоти зиёди илмии назар-
рас дар ин соња ба миён омад ва 
омадаанд. Аз љониби шогирдони 
устод М. Ќосимова, Б. Камолид-
динов, Д. Хољаев, М. Норма-
тов, Ш. Кабиров ва чанде дигар 
монографияњои илмї, китобњои 
дарсию воситањои таълимї нашр 
шуда, дастраси донишљўёну 
омўзгорон ва олимон гардида-
анд. Боиси хушнудии мост, ки 
имрўзњо шогирдони боистеъдо-
ди устод мактаби омўзгорї ва 
илмиашонро такмилу таќвият 
медињанд. 

Профессор Додољон Тољиев 
дар ќатори дигар фидоиёну 
ќањрамонони миллати тољик 
бањри арљгузории фарњангу 
номи тољик саъйю кўшишњо ва 
фидокорињои зиёде кардаанд 
ва ба ин васила дар дилу дидаи 
халќи тољик зиндаю љовид боќї 
монданд. 

Шоири халќии Тољикистон 
Низом Ќосим бо ихлосу сипос дар 
васфи устод чунин сатрњоро бах-
шидааст:

Будї бо азму разми як сухандон
Ту сарбози забони Тољикистон.
Равонат шод бодо, эй забондор,
Аё Тољї-забонро тољбардор! 

Солењљон СОБИРЉОНОВ, 
номзади илмњои филология, 
дотсенти кафедраи забони 

тољикии ДДМИТ 

Азбаски падарам, шодравон Валї 
Самад њама умр ба омўзиш ва 

пажўњиши сарнавишту осори  Лутфул-
ло Бузургзода машѓул буданд,   њамчун 
омўзгори забон ва адабиёти тољик шавќам 
нисбат ба корњои илмї ва зањматњои ў 
афзуду хостам аз фаъолияти омўзгории 
ў бохабар бошам. Л. Бузургзода дар ба-
робари иљрои   корњои бузурги илмию  
эљодї, омўзгори закитабъ  низ њисоб ме-
ёфт. Устод Т. Зењнї дар ёддоштњояшон ме-
оранд, ки Л. Бузургзода  њанўз соли 1933 
(замони донишљўияш) дар Донишгоњи дав-
латии Самарќанд китоби дарсии «Забони  
модарї» (барои синфњои 3 – 4) – ро  таълиф 
намуда буд. Ин санаро метавон оѓози фа-
ъолияти омўзгории ў номид. 

Љолиб аст, ки ин иќдом на аз фаъоли-
яти бевоситаи амалии педагогї, балки аз 
навиштани китоби дарсї барои хонанда-
гони мактабњои  миёна шурўъ гардид. До-
нишманди маъруф Носирљон Маъсумї, ки  
аз љумлаи шогирдони ќобили Бузургзода  
мањсуб меёфт,  мањорати омўзгории ўро 
ситоиш кардааст. 

Шоири рангинхаёл, њамзамон, устоди 
Донишкадаи омўзгории  ба номи Т. Г Шев-
ченко (њоло ДДОТ ба номи С. Айнї) Тил-
ло Пўлодї низ аз файзи сабаќњои Л. Бу-

зургзода бањравар гардида гуфтааст: «Вай 
чун омўзгори дилсўз, ѓамхор  чи  дар ваќти 
дарс ва чи  берун аз он  машѓули суњбат 
буд. Њатто дар чойхона (ваќти чойнўшї) 
ба шогирдон маслињатњои  судманд медод. 
Ў омўзгори фанни  шевашиносї бошад 
њам, фолклорро наѓз медонист, табъи ба-
ланди шоирї дошт. Китоби дарсии «Грам-
матикаи забони тољикї»-ро таълиф карда-
аст. Бино ба ќавли Тилло Пўлодї: «Илми 
забоншиносии тољик бо номи Л. Бузург-
зода  пайванди ногусастанї дорад». Вай 
њанўз њангоми донишљўйї дар Донишгоњи 
давлатии  Самарќанд бо донишмандо-
ни фозил Б.Хољазода ва Т. Зењнї барои 
мактабњои ибтидої дастуреро зери унвони 
«Китоби дарсии «Забони модарї»  нашр 
намуд. Баъдтар асарњои дигари вай дар 
боби фонетика, морфология ва синтаксис  
чоп шуданд. 

Хотирањои шоири номдори тољик, устод 
Боќї Рањимзода низ оид ба Л. Бузургзода 
хеле аљиб аст. Б. Рањимзода ба ёд оварда-
аст, ки соли 1943 њамроњи Раиси Президиу-
ми Совети  Олии РСС Тољикистон Мунав-
вар Шогадоев бо ќатораи махсус туњфањои 
аз тарафи њукумат људошударо ба фронт 
мебурдем. Дар истгоњи роњи оњани шањри 
Ленинград Лутфуллоро дидем. Рафтани 

моро шунида, ба пешвозамон баромада-
аст. Наѓз дар хотир дорам, ки дасти ро-
сташ докапеч буд. Бо остини холимондааш 
зери тасмаи миён худро ба оѓўши ман пар-
тофта гиря кард. Ањволи  илму адаб, зану 
бачањояшро пурсид. Баъд доир ба натиљаи 
китоби њаммуаллифиамон – «Фолклори 
Дарвоз»  пурсид. Гуфтам, ки фолклорро 
як тараф монда, аз худат гап зан, њолат 
хуб аст? Чаро бо тани маљрўњ ба Ватан 
барнамегардї?. 

М. Шогадоев мањорати баланди ўро 
дарк карда, ваъдаи бозпас хонданашро 
дод. Вале Бузургзода гуфт, ки алњол чунин 
кор номумкин аст, зеро шахси маро иваз-
кунанда нест. Ў аз М. Шогадоев илтимос 
кард, ки аз ањволи ањли оилааш бохабар 
бошад, шуд. М. Шогадоев афсўс хўрд, ки 
чунин як истеъдоди нодирро дар ваќташ 
нигоњ дошта натавониста  будем ва ваъдаи 
ќатъї дод, ки ўро њатман ба Ватан бозпас 
мехонад. Мутаассифона, ин кор амалї на-
гардид, зеро њангоми бозгашт дар роњ, 
ќатора ба Тољикистон нарасида, хабари 
марги ў пањн гардид.

 Чун ба шогирдонам аз  забон ва ада-

биёти тољик дарс мегўям, дар мањфилњои 
фаннї аз њаёт ва эљодиёти њамин гуна 
шахсиятњои барљаста маълумот медињам, 
аз бузургї ва хирадмандии онњо ангуш-
ти њайрат мегазам. Як рўйдоди хотирмон 
мењри  маро  ба Л. Бузургзода ва осори 
ў афзуд. Замони дар гимназияи №74-и 
шањри Душанбе фаъолият карданам, бо 
як зани њунарманд, омўзгори ботаљрибае 
шинос шудам, ки вай њамсари Ќањрамон 
- писари Л. Бузургзода будааст. Шиносої 
бо ў, наќлу њикоятњояш оид ба рўзгори 
олим  боз њам  мењри маро ба забону ада-
биёт бештар кард. Аз рўйи тадќиќот ва 
дастнавису китобњои падарам маълум гар-
дид, ки ў,  воќеан њам, олими тавоно, до-
нишманд ва омўзгори фаъол будааст. Шо-
гирдонашро дўст дошта, мекўшидааст, ки 
њар дарсаш пурмазмун бошад, то ба дили 
хонандагон роњ ёбад. Ватани азиз, хиёбону 
гулгаштњои диёрашро ёд карда, ба халќи 
азизи худ муњаббату  садоќати беинтињо 
доштааст. 

Сайёра САМАДОВА, 
омўзгори забон ва адабиёти тољики

ЛКД – и шањри Душанбе 

Нахустомўзгори 
мањбуби ман

 СУХАНИ САБЗ  МЕЊРИ УСТОД

Яќин, бар асари таъсирпазирию 
бардошт аз фаъолияти падар 

буда, ки ман аз пайи эшон рафтам ва 
инак, солњост, ки дар сафи ањли маориф 
ќарор дорам. Ба ќавли мардумї, устухо-
ни ман бо нони омўзгор шах шудааст ва 
воќеан њам:

Надидам неъмате дар њар ду олам
Њалол аз пораи нони муаллим.
Сухан дар оѓоз аз шарофати омўзгор 

буд. Ба шарофати падари омўзгорам 
ман як силсила китобњои хуби илмию 

методию адабиро мутолиа кардам, 
бисёр мушкилоти корамро бартараф 
сохтам, ба чанде аз идорањои маъри-
фатию фарњангї ворид гаштаву дасту-
ру маслињатњои муфид гирифтам ва 
њамчунин, бо як идда ашхоси неку хи-
радвар, бо эљодкорони асил ошної пай-
до намудам.

Боре падари бузургворам ба ман 
маслињат доданд:

-Фаъолияти омўзгориат, ба назарам, 
хуб аст, духтарам. Вале омўзгор дар 
баробари таълиму тарбия додан бояд 
эљодкор њам бошад, маќолањо нависад, 
дар конфронсњо суханронї кунад. Ин 
њам такмили фаъолият мешавад, њам 
сайќали дониш…

Њидояти падар бароям сахт корагар 
шуду нахустин маќолаи методиамро 
(ба назари худам) њамчун муаллимаи 
синфњои ибтидої рўи коѓаз овардам ва 
аз ин хусус ба падарам мужда расон-
дам. Падарам хеле  хурсанд шуданду 
офаринам хонданд ва рўзи дигар мо-
падару духтар ба идораи њафтаномаи 
«Омўзгор» омадем. Вориди кабинете 
шудем, ки дар паси мизи ба шакли њарфи 
«Т» гузошташуда шахси айнакдори 
љиддисимо менишаст. Ба пешвозамон аз 
љой хест ва ба  нишастан даъват намуду 
худро муаррифї кард:

-Ман љонишини  сармуњаррир Аб-
дурауф Муродї. Агар ягон хизмат бо-
шад…

Падарам ба ман ишора карданду на-
виштаамро ба љонишини сармуњаррир 
дароз намудам. Ў онро аз дастам гириф-
ту ба љояш нишаст ва дарзамон машѓули 
мутолиа шуд. Рости гап, дар дилам 
њаросе падид омад. Навиштаи нахустин. 
Камтаљрибагї. Нобоварї…

Нињоят, Муродї аз вараќњои ман 
сар боло карду бидуни муќаддимае 
гуфт: -Ин маќола нест, реферат аст! 
Камњавсалагию сањлангорї кардаед, хо-
нум! 

Ин љо ў каме хомўш монда, баъд суха-
нонашро идома бахшид. Акнун як ќадар 
нарм сухан мегуфт. Дар бораи эљоду 
эљодкорї, масъулиятмандию љиддият 
дар ќаламкашї, дар бораи њусни сухану 
мартабаи суханвар, дар бораи эњтироми 
забон ва забони маќола дар рўзнома хеле 
сањењу муассиру дилчасп њарф зад. Гуф-
тораш пур аз маќолу андарзу байтњои 
пурмазмун буд, гуворою пазиро ба гўш 
мерасид. Агар аз ду љумлаи аввалаш як 
ќадар ранљидаву дилсард шуда бошам, 
идомаи суханонаш нисбат ба ў дар ди-
лам эњтироме  пайдо кард. Махсусан, 
дар поёни суханонаш «Муаллимаи азиз, 
ба њар њол, ман дар ин навиштањои шумо 
як навъ шарораи истеъдодро мебинам, 

кўшиш кунеду навиштањои рўзномаву 
маљаллањоро амиќтар биомўзед, њатман 
омўзгори эљодкор мешавед» гуфтанаш 
хеле рўњбаландам намуд. Ин байт њам аз 
њамон суњбат дар хотирам наќш баста-
аст:

Коне, ки канї зи бањри гавњар,
Сангат дињад аввал, он гање зар.
Дар роњи бозгашт ба хонаамон пада-

ри омўзгорам, ки борњо ба одамшинос 
буданашон њам ќоил шу-
даам, андешаманд гуф-
танд:

- Духтарам, масли-
њатњои хуб шунидї, 
Муродї эљодкори аси-
лу доно ва журнали-
сти њаќиќї будааст. 
Аз суханону иќтибосу 
тањлилњояш маълум. На-
виштаатро аз нав кор 
куну ба ў бозгардон, 
њамааш хуб мешавад.

Аз ин гуфтањои па-
дарам эњтиромам ба 
Муродї афзуду ўро дар 
дил устод хондам ва аз 
пайи тањрири навишта-

ам шудам. Чун кор ба назарам бењтару 
анљомёфта намуд, хостам боз роњ ба 
сўйи идораи «Омўзгор» пеш гирам, аммо 
љуръат накардаму ба устод Муродї занг 
задам. Устод, хайрият, маро фаромўш 
накарда будаанд ва гўё ки дўстони де-
рин бошем, самимона ањволпурсї кар-
данд ва  маломатам намуданд: - Чаро то 
њол маќоларо бо тањрир ба мо дастрас 
накардаед. Одам кори оѓозкардаашро 
њаргиз набояд нимкора монад. Азми ду-
русту саъйи комил бояд дошт, зеро «Бе 
азми дурусти саъйи комил, Касро на-
шавад мурод њосил». Муаллимаи азиз, 
шумо истеъдод доред, танњо онро бояд 
сайќал дод…

Ва боз чанд сухани рўњбахшу 
њидоятгар гуфтанд устод. Ростї, хеле шу-
куфтам, ки аз забони як рўзноманигори 
варзида ин ќадар таърифу тавсиф мешу-
навам.

…Њамин тавр, њамкории ман бо 
њафтаномаи бароям азизу мањбуб-
«Омўзгор» оѓоз ёфт. Маќолаи нахусти-
ни «љанљоли»-ам ба нашр расиду па-
сон давра ба давра маќолањои дигарам 
рўйи чопро диданд. Ростї, пас аз чоп 
маќолањоямро дида, њам хурсанд мешу-
даму њам хиљолат мекашидам. Устод 
Муродї навиштањоямро хеле тањрир 
мекарданд. Як «дарс»-и устод њељ аз 
ёдам намеравад: гоње ки ба нашрия 
маќолаи навамро меовардам, вараќаки 
тањриршудаи навиштаи пешинамро 
ба дастам дода, мегуфтанд:-Бигиреду 
муќоиса бикунед ва хулоса барореду 
биомўзед!

Ман навиштаи худ ва тањрири усто-
дро муќоиса карда, воќеан њам, дарси 
нигорандагї меомўхтам ва мекўшидам, 
ки ѓалатњоямро дар услубу нигоришу 
љумлаорої такрор накунам…

Соли 2019 буд. Ба ифтихори 20-со-
лагии Созмони хонандагон дар ноњияи 
Рўдакї њамоише баргузор шуд, ки дар 
он устод Муродї низ ширкат доштанд. 
Дар анљоми ин њамоиш бо устод 
вохўрдам. Ба ман офарин  гуфтанд, ки 
аз пайи такмили худу омўзиши пайва-
ста њастам.

«Навиштаи охиратон таќрибан биду-
ни тањрир чоп шуд. Ќаламатон хеле рост 
шудааст. Вале дар хотир бояд дошта 
бошед, ки бузургонамон фармудаанд:  
«Ќонеъ машавї, ба њар чї ёбї, Аз хуб ба 
хубтар шитобї», -гуфтаанд»,-иброз до-
штанд устод. 

Хеле хурсанд шудам, боварам ба худу 
ба ќаламам афзуд. Бо маслињати устод 
маќолањоямро ба нашрияњои дигари 
љумњурї низ пешнињод кардаму ба чоп 
расиданд. Акнун дигар бо дили пур, бо 
бовари комил ќалам бо нияти эљод ба 

даст мегирам. Ба эљоди таронањои насрї 
даст заданам низ бастагї ба маслињату 
њидоятњои устод Муродї дорад…

Аз хислатњои њамидаи устод, чун 
хоксорию хушмуомилагї ва дилогоњї 
«сўиистифода» намуда, чанд шиносу 
њамкори худро, ки низ ба маќоланависї 
њавасу раѓбат доштанд, ба њузури 
эшон овардам, ба истилоњи маъмул, 
миёнаравї ё воситабозї кардам. 

Устод онњоро хуш па-
зируфтанд, маслињатњои 
судманд доданд ва ба 
чопи навиштањояшон 
мусоидат бинмуданд. 
Эњтиромам, обрўям ба 
ин васила дар назди 
дўстонам дучанд шуд.

Бо мурури ваќт огањї 
дарёфтам, ки устод 
Муродї муаллифи ќариб 
20 китоб будаанду дар 
доирањои адабї хам-
чун нависанда, шоир ва 
њаљвнигори муваффаќ 
шинохта шудаанд. Чанд 
китобашон (аз љумла, 
«Бархез, бањор омад!» 

«Пайкори мўрон», «Атри гулбарг», 
«Дарункўб»…)-ро хонда, ба ростї, њам 
роњат кардаму њам маърифат афзудам. 
Махсусан, њаљви устод хеле писандам 
омад. Воќеан, устод дар Рўзи ханда-1 
апрел ба дунё омадаанду дар њаљву 
њазлгўї камназиранд. Боре бо устод 
як маќолаи маро барои чоп ба назди 
сармуњаррири маљаллаи «Маърифати 
омўзгор» Шодї Шокирзода бурдем. 
Сармуњаррир маќоларо аз назар гузаро-
нида, гуфтанд: - Муродї, ман аз забони 
ин маќола чизе нафањмидам.

Устод дарзамон љавоб доданд: - 
Бодиќќаттар хонед, мефањмед. Фаќат 
дар назар дошта бошед, ки муаллима 
Норова русї фикр мекунанду тољикї ме-
нависанд.

Шокирзода хеле хандиданд ва 
маќолаам бо андаке тањрир дар шумо-
раи навбатии маљалла чоп шуд. 

Бори дигар як маќолаамро ба наз-
ди устод бурданї шуда, аз рўйи эњтиёт 
ќаблан занг задам. Устод Муродї дар 
љавоб гуфтанд, ки ман бемораму дар хо-
наам хобам. Бо дилсўзї маслињат додам:

-Устод, андаке асалро бо шир се-чор 
маротиба хўред, Худо хоњад, шифо меё-
бед.

Дар љавоб аз гўшии телефон шуни-
дам:

-Бону, агар ин чизњоро медоштам, бе-
мор  намешудам…

Њоло дар шањр кор мекунаму дар ара-
фаи њимояи кори илмиям ќарор дорам. 
Ва дар навиштани  маќолањои илмиям 
низ аз маслињатњову ќалами тањрири 
устод Муродї бархурдор будам. Њар гоњ 
ки ба мушкилие дучор мешавам, хаста 
ва дилгир мегардам, дар ёфтани кали-
маи мувофиќе ё тањрири љумлаеву мат-
не дармемонам, ба устод Муродї занг 
мезанам; њам маслињатњои мушкилкушо 
дармеёбаму њам хушдил мешавам, ме-
хандам.

Устод дар њар маврид байти 
мувофиќе, њикояте, маќоле, латифае, 
иќтибосе доранд ва саховатмандона ни-
сори кас мекунанд.

Дар бисёр мањфилу суњбату 
љамъомадњо таърифу тавсифи устод Му-
родиро аз забони ашхоси фазилатманду 
маъруф шунидаам.

Ман аз доштани чунин устоди рав-
шанзамир ва дўсту дастгир ифтихорман-
дам. Устодро ба ифтихори Рўзи матбу-
оти тољик табрик мегўям ва барояшон 
рўзгори пурнишоту сињатмандї таман-
но дорам. Сари сабз, ќалами сабз ва 
љодањои сабз насибашон бод њамеша.

Зарина НОРОВА,
мудири кафедраи ДЉТИБКСМ  

Шарофати пешаи наљиб

Ман њамеша бар он аќидаам, ки 
омўзгорї, воќеан њам, шараф-
бортарин ва бењтарин аз кулли 
пешањост. Аз шарофати ин пеша 
борњо бархўрдор шудаву ифти-
хор кардаам, ки омўзгор њастам 
ва аз шаљараи омўзгорам. Пада-
ри арљмандам низ умре шуѓли 
омўзгорї доштанд ва њаргиз арзи 
пушаймонї аз ин шуѓли баргузи-
даашон накардаанд. 

Барои њар як хонанда омўзгори хуб 
доштан бахту шараф аст. Чунин 

шарафмандї, хушбахтона, аз соли 
аввалини оѓози тањсилам дар мактаб 
насиби ман гардид. Нахустмуаллими 
ман дар мактаби раќами 32-и пойтахти 
љумњурї Дудорова Валентина Викторовна 
буданд. Он кас  ман ва њамсинфонамро 
аз аввалин рўзи тањсил гарму самимї ва 
бо чењраи шукуфта пешвоз гирифтанд, 
сарамонро сила намуда, табрикамон 
гуфтанд ва таърифамон карданд, ки њама 
тозаю озода њастему дафтару китобу 
ќалам дорем, боинтизомем. Муаллима 
хеле дилнишину равону самимї сухан 
мегуфтанду моро мафтун мекарданд ва 
дар диламон мењр ба тањсилро дучанд 
менамуданд. Мекўшиданд, ки  мо њар чї 
зиёдтар шеър азёд кунему луѓат донем ва 
китоб хонем. Дар синф мо 50 нафар будем, 
вале муаллима он ќадар бомањорат буданд, 
ки ќариб дар њар як дарс барои пурсидани 
аксари хонандагон, аз  назар гузаронидани 
иљрои супоришњо ваќт меёфтанд, њамеша 
њамаи шогирдонро зери назорат доштанд. 
Агар хонандае дар давоми дарс ба љавоб 
додани мавзўъ ё гуфтани шеъре муваффаќ 
нашавад (бинобар нарасидани ваќт) 
муаллима ўро берун аз дарс, њатто, дар 
долону сањни мактаб мешуниданд ва 
албатта, барояш бањо мегузоштанд.

Муаллимаи мо њар субњ аз њама пештар 
- соати њафт ба мактаб њозир мешуданд ва 
то омадани мо хеле корњои худро вобаста 
ба синфамон иљро  менамуданд, баъзан њар 
яки моро самимона, бо њолу ањволпурсї  
истиќбол мегирифтанд. Синфи 50-нафараи 
мо њам аз љињати давомот ва њам аз љињати 
сифати тањсил дар мактаб бењтарин буд 
ва ин, албатта, бо мањорату малака, 
хислатњои олии омўзгории Валентина 
Викторовна алоќамандї дошт.

Бо  сабабњои оилавї маро лозим омад, 
ки дар соли хониши 2018-2019 дар мактаби 
раќами 1357-и шањри Москва идомаи 
тањсил намоям. Ба ин таълимгоњ дохил 
шудан кори сањл набуд, бояд имтињони 
љиддї ва душворро (бо усули тестї) 
мегузаштам. Чанд рўз сатњи донишу 
фањмиши маро санљиданд ва нињоят, лоиќ 
донистанд, ки дар пешќадамтарин синф 
тањсил намоям. Хурсанд будам, ки шарафи 
мактаби раќами 32-и шањри Душанбе ва 
умуман,  шарафи маорифи Тољикистонро 
њимоя кардам. Бояд гўям, ки мактаби 
раќами 1357-и шањри Москва дар рўйхати 
рейтингњои тамоми таълимгоњњои 
Россия маќоми 27-умро ишѓол менамояд. 
Дар синфи мо 25 хонанда буд. Ман ба 
њамсинфонам дар бораи Тољикистон, 
шањри Душанбе ва албатта, дар бораи 
омўзгори азизам Валентина Викторовна 
њикоятњо кардам…

Мо боз ба Тољикистон баргаштем ва 
њоло ман дар литсейи раќами 2 барои 
хонандагони болаёќати шањри Душанбе 
тањсил дорам. Таъриф нашавад, хонандаи 
пешќадам мебошам ва инро аз он медонам, 
ки муаллимаи аввалинам соњиби мањорату 
истеъдоди баланд буданд.

Ман акнун омўзгорони зиёд дорам 
ва аз њамаашон сипосгузорам, вале 
мењрам, эътиќодам ба устоди нахустинам 
Дудорова Валентина Викторовна махсус 
аст. Аз номи худам ва хоњарам Фотимаю 
њамсинфам Авраам муаллимаи азизро ба 
муносибати Рўзи модар ва љашни Наврўз 
табрику тањният мегўям. Орзумандам, ки  
њамеша сињатманду пурѓайрат бимонанд.

Билол АЛИЕВ,
хонандаи синфи 5-и литсейи раќами 2 

барои хонандагони болаёќати
шањри Душанбе 

соли 202114 ЭЪЛОН Бо кам  касоне дўстї  мегирам, вале онро пос медорам.
							       Карл Маркс

Даври сеюми олимпиадањои фаннии хонандагони муассисањои таълимии шањри Душанбе љамъбаст гардид

Донишгоњи давлатии тиљорати Тољикистон
Донишгоњи давлатии тиљорати Тољикистон (ДДТТ) 

аз љумлаи бонуфузтарин муассисањои тањсилоти олии 
касбии кишвар мањсуб ёфта, дорои чор факултет 
- менељмент ва њуќуќи тиљорат, молия ва ќарз, 
муносибатњои иќтисодии байналмилалї, иќтисодиёт 
ва тиљорат мебошад, ки дар онњо аз рўи 34 ихтисос 
тањсил ба роњ монда шудааст.

Донишгоњи давлатии тиљорати Тољикистон на 
танњо дорои шароити хуби таълиму тарбия, њамчунин, 

заминаи мустањками моддї-техникї, иќтидори 
кадрї, синфхонаю озмоишгоњњои бо компютер ва 
тахтањои электронї муљањњаз мебошад. Донишгохи 
давлатии тиљорати Тољикистон соњиби љоизањои 
“Сифати аврупої” ва “Муассисаи бехтарини Аврупо” 
буда, соли 2012 дар љумњурї нахустин шуда, соњиби 
аккредитатсияи байналмилалї гардидааст. Охирњои 
соли 2019 бошад, чор барномаи магистрї ва ду 
барномаи бакалавриати донишгоњ аз аккредитатсияи 

байналмилалї гузаронида, соњиби шањодатнома 
шуданд.

Довталабони гиромї!
Рамзи Донишгоњи давлатии тиљорати Тољикистон 

дар Маркази миллии тестии назди Президенти 
Љумњурии Тољикистон №106 мебошад.

Марњабо, ба Донишгоњи давлатии тиљорати 
Тољикистон!

Наќшаи ќабули донишљўёни Донишгоњи давлатии тиљорати Тољикистон барои соли тањсили 2021-2022

Наќшаи ќабул ба магистратураи Донишгоњи давлатии тиљорати Тољикистон барои соли тањсили 2021-2022

соли 2021 15ЭЪЛОНТарси  мо сарчашмаи  далерист барои  душманњо.
Томас Манн

Дар ноњияи Шуѓнон бо иштироки кўдакону калонсолон сабќати гўштии миллї доир шуд. 

Наќшаи ќабули донишљўён дар коллељи муњандисию омўзгории шањри Душанбе 

Наќшаи ќабули донишљўён дар коллељи муњандисию омўзгории шањри Душанбе 

баъди синфи 11 барои соли тањсили 2021-2022

баъди синфи 9 барои соли тањсили 2021-2022

Наќшаи  ќабул ба докторантура аз рўи ихтисоси (PhD)-и 
Донишгоњи давлатии тиљорати Тољикистон барои соли тањсили 2021-2022

КЛАСТЕРИ 1
1 2-43010131 Истифодабарии таљњизоти неругоњњо ва неругоњњои хурди барќї  24 24 24 10 14 1925 24        
2 2-08010105 Таълими касбї (сохтмон) 24 24 24 10 14 2265 24        
3 2-400101 Таъмини барномавии технологияи иттилоотї 24 24 24 10 14 2475 24        
4 2-430103 Таъминоти барќ (аз рўи соњањо) 48 48 48 10 14 2475 24 10 14 1610 24
5 2-08010101 Таълими касбї (мошинсозї) 24 24 24 10 14 2475 24        
6 2-700431 Таљњизоти санитарї-техникии биноњо ва иншоот 24 24 24 10 14 2080 24        
7 2-500135 Технологияи истењсолоти дўзандагї 48 48 48 10 14 2300 24 10 14 1400 24
8 2-08010131 Таълими касбї (наќлиёти автомобилї) 48 48 48 10 14 2265 24 10 14 1510 24
9 2-08010142 Таълими касбї (таъминоти техникии корњои кишоварзї) 24 24 24 10 14 2180 24        

КЛАСТЕРИ 2
10 2-27013123 Иќтисодиёт ва ташкил дар соњаи сайёњї 24 24 24 10 14 2380 24        
11 2-270131 Иќтисодиёт ва ташкили истењсолот 48 48 48 10 14 2475 24 10 14 1600 24
12 2-27013105 Иќтисодиёт ва ташкили истењсолот дар корхонаи наќлиёти автомобилї 24 24 24 10 14 2030 24        

КЛАСТЕРИ 3
13 2-010101 Тањсилоти томактабї 48 48 48 10 14 1800 24 10 14 1170 24
14 2-010201 Тањсилоти ибтидої 48 48 48 10 14 2000 24 10 14 1400 24

КЛАСТЕРИ 1
1 2-43010131 Истифодабарии таљњизоти неругоњњо ва неругоњњои хурди барќї  24 24 24 10 14 1925 24
2 2-08010105 Таълими касбї (сохтмон) 24 24 24 10 14 2265 24
3 2-400101 Таъмини барномавии технологияи иттилоотї 24 24 24 10 14 2475 24
4 2-430103 Таъминоти барќ (аз рўи соњањо) 24 24 24 10 14 2475 24
5 2-08010101 Таълими касбї (мошинсозї) 24 24 24 10 14 2475 24
6 2-500135 Технологияи истењсолоти дўзандагї 24 24 24 10 14 2300 24
7 2-08010131 Таълими касбї (наќлиёти автомобилї) 24 24 24 10 14 2265 24

КЛАСТЕРИ 2
8 2-27013123 Иќтисодиёт ва ташкил дар соњаи сайёњї 24 24 24 10 14 2380 24
9 2-270131 Иќтисодиёт ва ташкили истењсолот 24 24 24 10 14 2475 24
10 2-27013105 Иќтисодиёт ва ташкили истењсолот дар корхонаи наќлиёти автомобилї 24 24 24 10 14 2030 24

КЛАСТЕРИ 3
11 2-010101 Тањсилоти томактабї 24 24 24 10 14 1800 24
12 2-010201 Тањсилоти ибтидої 24 24 24 10 14 2000 24

Суроѓа: ш.Душанбе, хиёбони Борбад 48, телефонњо барои тамос: 231-89-99, 888-87-24-26, 98-105-18-75, 918-48-95-65, 93-454-77-07 WWW.KMOD.TJ

Муассисаи давлатии «Маркази барномањои 
байналмилалї»-и Вазорати маориф ва илми Љумњурии 
Тољикистон иттилоъ медињад, ки Шоњигарии Тайланд 

барои тањсили шањрвандони кишварњои хориљї, аз љумла, 
Љумњурии Тољикистон дар соли тањсили 2021-2022 бурсияњои 

тањсилро дар зинаи магистратура људо намудааст. 
Маълумоти муфассал оид ба барнома, рўйхати њуљљатњои зарурї ва 

ихтисосу донишгоњњоро аз сомонаи зерин ва аз Маркази барномањои 
байналмилалї метавон дастрас намуд. 

https://mabourse.enssup.gov.ma/pdf/Annexe_2_Guidelines_for_TIPP.
pdf

Довталабон метавонанд њуљљатњои заруриро то санаи 13.03.2021 ба 
Маркази барномањои байналмилалї пешнињод намоянд. 

Суроѓа: шањри Душанбе, кўчаи М.Турсунзода, 47 (назди Алиф 
Сармоя).

Телефон: 2-23-23-59 Почтаи электронї: mbb-2008@mail.ru

Эътибор надорад
Шањодатномаи гумшудаи 

Т-ШТА №0570421 дар бораи хат-
ми синфи 9, ки онро соли 2010 му-
ассисаи тањсилоти миёна умумии 
№75-и ноњияи Фирдавсии шањри 
Душанбе ба Ибрагимов Абдуму-
толиб Алиљонович додааст, эъти-
бор надорад.

Шањодатномаи гумшудаи 
№18 дар бораи хатми синфи 9, 
ки онро соли 1983 муассисаи 
тањсилоти миёнаи умумии №61-и 
ноњияи Исмоили Сомонии шањри 
Душанбе ба Сидиќова Тољинисо 
Солиховна додааст, эътибор на-
дорад.

Шањодатномаи гумшудаи А 
№140635 дар бораи хатми синфи 

9, ки онро соли 1996 муассисаи 
тањсилоти миёнаи умумии №53-и 
ноњияи Исмоили Сомонии шањри 
Душанбе ба Ниёзова Дилафруз 
Нажмиддиновна додааст, эътибор 
надорад.

Шањодатномаи гумшудаи 
062584, ки онро соли 2001 му-
ассисаи тањсилоти миёнаи уму-
мии №36-и ноњияи Шоњмансури 
шањри Душанбе ба Худойдодов 
Шараф Мањмадбекович додааст, 
эътибор надорад.

Шањодатномаи гумшудаи 
№0382238, ки онро соли 2017 му-
ассисаи тањсилоти миёнаи умумии 
№49-и ноњияи Рўдакї ба Ѓайратов 
Наљибулло Табибуллоевич дода-
аст, эътибор надорад.

ТАВАЉЉУЊ

ЁДБУД ПОСИ ХОТИР

 ДИЌЌАТ: ОЗМУН!

АНЉОМ

Китоби «Ас-саводу-л-аъзам»-и Абулќосим Њакими Самарќандї  аз чоп баромад.

Муассис: Вазорати маориф ва 
илми Љумњурии Тољикистон

Сармуњаррир 
Ноилшоњ НУРАЛИЗОДА

Њайати
тањрир:

М.ИМОМЗОДА, А.РАЊМОНЗОДА, Н.САИД, М. САЛОМИЁН, Л. НАЗИРЇ, Д. ЌОДИРЗОДА,
Н. СОБИРЗОДА, Ф.РАЊИМЇ,  А.МУРОДЇ (љонишини сармуњаррир), Н.ОХУНЗОДА (котиби масъул)

Суроѓа: 734025, ш.Душанбе, х. Айнї 126, Телефонњо: ќабулгоњ – 225-81-55, љонишини сармуњаррир – 225-81-58, котибот – 225-81-57, муњосибот – 225-81-61

Њафтанома дар матбааи нашриёти комплексии «Шарќи озод»  ба табъ расид. | Индекси обуна – 68850 | Адади нашр: 41415   нусха | Тарроњ: С. Ниязов | Њуруфчинон: М. Диловарова ва Д. Забирова

«Омўзгор» тањти раќами 0018/рз, аз 13.07.2015 дар Вазорати фарњанги Љумњурии Тољикистон аз нав номнавис шуда, тањти раќами 0110005977 дар Кумитаи 
андози назди Њукумати Љумњурии Тољикистон ба ќайди давлатї гирифта шудааст. Нашрия ба хотири чандандешї маводе низ ба табъ мерасонад, ки идораи 
њафтанома метавонад бо муаллифон њамфикр набошад ва барои онњо масъулият ба уњда нагирад.     Навбатдори шумора                                  Ш. РАЉАБЗОД

Навиштањо ва суратњои ба идораи њафтанома воридгашта  баргардонида намешаванд.  Идораи њафтанома  навиштањоро дар њаљми на бештар аз 4 сањифаи компютерии  андозаи 14 (фосилаи 1,5) – и  њарфи  Times New Roman Tj. ќабул менамояд.  

ОМЎЗГОР 
Почтаи электронї:    omuzgor@inbox.ru
Сомонаи њафтанома: www.omuzgor-gazeta.tj

Баробарї  бар асоси ќонун баробарии воќеї нест.
                                           В.И.Ленин

Сафобахши љањон омўзгор аст.

ДИЌЌАТ: ОЗМУН «Улуѓзода вафодори Ватан буд»

Ќалби саршор аз мењру 
муњаббат

Накуному накукирдор

Њафтаномаи «Омўзгор» ба ифтихори 
«Бистсолаи омўзиш ва рушди фанњои 

табиатшиносї, даќиќ ва риёзї дар соњаи 
илму маориф» барои бењтарин маќолаи ил-
мию методї ва тањлилї озмун эълон меку-
над.

Дар маќолањо бояд умдатарин масои-
лу мушкилоти марбут ба таълиму баррасии 
фанњои табиатшиносї, даќиќ ва риёзї дар 
мењвар ќарор дошта бошанд. Ба маќолањое, 
ки њамбаста ба мулоњизоту андешањои суд-
манд ва тањлилу пешнињодоти љолибанд, аф-
залият дода мешавад. Њамчунин, маќолањо 
бояд инъикосгару собиткунандаи моњияти 
омўзиши фанњои мазкур бошанд ва наќши 
онњоро дар пешрафти љомеаи муосир, таъми-
ни фардои дурахшони кишвар ба таври шоис-
та инъикос намоянд.

Озмун аз рўзи эълон шуданаш то охири 
соли тањсили равон идома меёбад.

Мукофотњо барои ѓолибон:
Љои 1-1600 сомонї
Љои 2-1200 сомонї
Љои 3-800 сомонї

Таъкид:
Њаљми маќолањо набояд аз 3-4 сањифаи чопи 

компютерї (њарфи Times New Roman Tj, 14 - 2 
интервалї) зиёд бошанд, дар акси њол ба озмун 
роњ намеёбанд. 

Донишкадаи давлатии забонњои 
Тољикистон ба номи Сотим Улуѓзода 
дар њамбастагї бо њафтаномаи 
«Омўзгор» - и Вазорати маориф ва 
илми Љумњурии Тољикистон ба муно-
сибати 110 – солагии адиби маъруф, 
Нависандаи халќии Тољикистон Сотим 
Улуѓзода барои бењтарин маќолањо 
тањти унвони «Улуѓзода вафодори Ва-
тан буд» озмун эълон мекунад.

Дар маќолањо бояд бештар ба 
моњияту муњтавою махсусиятњои 
эљодиёти адиб (ба вижа, вусъати 
мавзўъњои ватандўстї, ифтихори 
миллї ва асолати таърихї дар осори 
нависанда), наќши адиб дар такомули 
адабиёти тољик, љанбањои фаъолият 
ва лањзањои љолиби њаёти ў таваљљуњ 
зоњир карда шавад. Аз бозгўи тарљимаи 
њоли адиб ва суханони умумию такрор 
худдорї бояд кард.

Ба маќолањое, ки дар баробари 
мавзўи тозаву љолиб забони шевою 
хушобуранг доранд, афзалият дода ме-
шавад. Нигоштањо метавонанд илмї, 
илмию оммавї, публитсистї, ёддоштї, 
методї ва ё таќризу мусоњиба бошанд.

Озмун аз рўзи эълон шуданаш то 
охири моњи август идома меёбад ва дар 

арафаи љашни 30-солагии Истиќлоли 
Тољикистон љамъбаст мегардад.

Мукофотњо барои ѓолибон: 
Љойи 1-2000 сомонї
Љойи 2-1200 сомонї
Љойи 3-800 сомонї

Таъкид: 
Маќолањо набояд аз 3-4 сањифаи 

чопи компютерї (њарфи Times Nev Po-
man Tj. 14.2 интервалї) зиёд бошанд, 
дар акси њол, ба озмун роњ намеёбанд.

Донишкадаи давлатии забонњои 
Тољикистон ба номи С.Улуѓзода 

Њафтаномаи «Омўзгор»

Падарам Худоймурод Турсунов дар 
дењаи Мадми ноњияи Айнї ба дунё 

омадаанд. Соли 1953 њуљљатњояшонро ба 
омўзишгоњи педагогии шањри Панљакент су-
порида, сазовори унвони баланди донишљў 
гардидаанд. Падарамро соли 1957 барои 
фаъолияти педагогї ба дењаи Љарбулоќи 
шањри Вањдат ва дењањои гирду атрофи он 
Анљир, Тулкї, Оќбулоќ мефиристанд. Пас 
аз адои хизмат соли 1961 њуљљатњои худро 
ба факултаи таърихи Донишгоњи давлатии 
Тољикистон ба номи В. И. Ленин (њозира 
Донишгоњи миллии Тољикистон) месупо-
ранд. Ва онро соли 1966 бо дипломи сурх 
хатм менамоянд. Пас аз хатми донишгоњ 
фаъолияти омўзгориро дар мактабњои 
№№5 ва 3-и ба номи Калинин (њозира ба 
номи Мирзо Турсунзода)-и ноњияи Панљ оѓоз менамоянд. Соли 1968 ба 
дења баргашта, дар мактаби №20-и дења њамчун омўзгори таърих ва таш-
килотчии корњои тарбиявї адои вазифа менамоянд. Шуъбаи маорифи 
ноњияи Айнї солњои 1974-1979 падарамро дар мактаби № 27-и дењаи Ва-
шани ноњияи Айнї директор таъйин мекунанд. Аз соли 1979 то соли 1990 
муовини директор оид ба таълим ва аз соли 1990 то 1993 роњбари тайё-
рии ибтидоии њарбии мактаби дењаи Мадмро ба уњда доштанд. Аз соли 
1993 то лањзаи охирини умри хеш ба шогирдон аз фанњои таърихи халќи 
тољик, таърихи умумї, одоби оиладорї, њуќуќи инсон ва таърихи дин дарс 
гуфтанд. Падарам мо 8 нафар фарзандро ба воя расонида, соњибмаълумот 
гардониданд. Турсунмурод хатмкардаи Донишгоњи миллии Тољикистон 
буда, муовини декани факултаи таърих оид ба илму инноватсия ва 
муносибатњои байналмилалї, дотсенти кафедраи таърихи нав ва навини 
кишварњои хориљии факултаи таърихи Донишгоњи миллии Тољикистон, 
дар мактаби №19-и шањри Хуљанд ба хонандагон аз таърих ва њуќуќ дарс 
мегўяд. Манижа дар мактаби № 91-и ноњияи Сино ба толибилмон аз за-
бону адабиёт дарс мегуяд. Шодком хатмкардаи факултаи њуќуќшиносии 
Донишгоњи миллии Тољикистон буда, дар Агентии назорати давлатии 
молиявї ва мубориза бо коррупсияи Љумњурии Тољикистон фаъолият 
дорад. Банда хатмкардаи Донишгоњи миллии Тољикистон њастам ва дар 
мактаби №76-и ноњияи Фирдавсї ба толибилмон аз таърих ва њуќуќ дарс 
мегўям. 23 марти соли 2011 ќалби саршор аз муњаббати падарљони азизам 
аз тапидан боз монд... Мо, фарзандон, хотираи неки падари бузургамонро 
њамеша пок медорем, мисли падарамон дар зиндагї некномиро шиори худ 
сохта, рўњи падарамонро шод хоњем дошт. 

Ёсуман ТУРСУНОВА, 
омўзгори таърих ва њуќуќ 

Зиндагии инсон танњо бо 
њузури маънавияти ро-

стин ва заковату хиради олї 
метавонад рангу љилои мах-
сус дарёфта, асолати хешро 
маънї бахшад. Инсонњое, ки 
ин рисолатро ба дурустї дарк 
кардаанд, тамоми зиндагиа-
шонро бањри шукўњи маънавї 
бахшидан масраф карда, бо 
корнамоињои мондагорашон 
нусрати љовидонї пайдо меку-
нанд.

Устоди гиромиќадр, ма-
орифчии асил, инсони рав-
шанзамиру хирадманд 
Њољимуњаммад Тошов аз зум-
раи чунин шахсиятњое буданд, 
ки бо садоќатмандии беандоза 
ба касби пуршарафи омўзгорї 
ва таълиму тарбияи шоистаи 
насли наврас рисолати инсонии 
худро ба анљом расониданд. 

Хабари марги инсонњои 
соњибмаърифат дили касро 
лабрези ѓаму дард ва андўњ 
мегардонад ва танњо бо на-
виштани хотирањо ва ёдоварї 
аз фаъолияти пурсамари онњо 
дили мо таскин меёбаду рўњу 
равонашонро шод менамоем. 
Марги бармањал аз байни мо 
соле ќабл риштаи умри устоди 
соњибмаърифат, инсони нек-
сиришту нексухан, ватандўсту 
хештаншинос, собиќ муди-
ри шуъбаи маорифи ноњияи 
Љаббор Расулов Њољимуњаммад 
Тошовро барканд ва дили мо - 

дўстону пайвандонро реш-реш 
гардонид. 

Њољимуњамад Тошов солњои 
тўлонї дар вазифаи муовини 
директор, директори мактаби 
миёнаи №12 дар дењаи Зараф-
шон фаъолият намуда, баъдан 
њамчун мушовир, муовини 
мудири шуъбаи маориф, му-
дири шуъбаи маорифи ноњияи 
Љаббор Расулов фаъолияти 
пурсамар намудааст. Устоди 
азиз њамеша маслињатгар ва 
роњнамои омўзгорони љавон 
буд ва љавонон кори пурсамари 
омўзгорї ва муносибат бо шо-
гирдонро аз устод меомўхтанду 
онро дар раванди таълиму тар-
бияи насли наврас васеъ исти-
фода мебурданд. 

Шодравон Њољимуњамад 
Тошов дар чорабинињои 
сатњи ноњиявї, вилоятї ва 
љумњуриявї фаъолона иштирок 
менамуд ва таљрибаи педаго-
гию ташкилотчигиаш њамеша 
намоён буд. Дар фаъолияти 
пурмањсули хеш њамчун муди-
ри кабинети методии шуъбаи 
маориф ба омўзгорону мураб-
биён љињати вусъат бахшидани 
корњои методї ва баланд бар-
доштани сатњу сифати таълиму 
тарбия маслињатњои муфиди ху-
дро дареѓ намедошт ва ба анде-
шаи бисёре аз кормандони ма-
ориф њамчун шахси мењрубон, 
њалим, маслињатгару роњнамои 
омўзгорон эътироф гардида, 

соњибобрўву соњибном гашта 
буд.

Њамчун узви њайати 
тањририяи рўзномаи “Омўзгор 
ва хонанда” бањри ба нашр ра-
сидани маќолаву маводи пур-
мазмуну љолиб дар сањифањои 
нашрия сањми арзандаи худро 
гузоштааст. Борњо дар бораи 
фаъолияи пурсамари шуъбаи 
маориф дар њафтаномањои 
соњавї маќолаву гузоришњояш 
ба нашр расидаанд. 

Дар ин рўзњои гулафшони 
фасли бањори бо ёдоварї аз 
наќш ва хидматњои устод дар 
рушди соњаи маорифи ноњия 
мехоњем рўњашонро шод гар-
донем. Номи нек ва хотираи 
устоди равоншод дар дили 
њамкасбон, дўстон, шогирдон 
ва пайвандон абадан хоњад 
монд. 

Басирљон ЊАЁТУЛЛОЕВ,
омўзгори мактаби №12, 
ноњияи Љаббор Расулов

Ањли ќалами нашрияи «Омўзгор», маљаллањои 
«Маърифати омўзгор» ва «Маорифи Тољикистон» 
ба њамкори худ, рўзноманигори варзида Нуъмон 
Раљабзода бинобар даргузашти амакаш, омўзгори 
собиќадор Абдуѓафур РАЉАБОВ њамдардї баён 
мекунанд.

Кормандони маљаллаи «Маърифати 
омўзгор» ба директори мактаби №17-и 
ноњияи Мастчоњ Муллобурњон Сафаров 
бинобар даргузашти БАРОДАРАШ 
изњори њамдардї менамоянд.


